
 Aklúnɔ, nyɛ ɖi; Aklúnɔ, nyɛ ɖi,

Nǔɖěbǔ gló ǎ; Aklúnɔ, nyɛ ɖi.
2 Mi nú mǐ ná cí te nú hwenu kléwún ɖé kpowun bó wɛ ta mǐtɔn
lɛɛ́. Aklúnɔ Jezu, mǐ ɖo tíntɛńkpɔń wɛ ɖo alɔkpa mɛɖéesɔh́we tɔn
mǐtɔn mɛ, bó ná dó ɖe xlɛ ́ We, gbɔn hanjiji élɔ́ gbla mɛ, ɖɔ mǐ ɖi nǔ.
Bɔ mǐ xo ɖɛ, Aklúnɔ, ɖɔ din ɔ,́ Hwi ní kpo ɖo Wɔx̌úxú Gbɛ tɔn ɔ́ fɛń
nú mǐ wɛ, bó ɖo nǔ e sín hudó mǐ ɖó ɔ́ ná mǐ wɛ, sín Xó Towe mɛ.
Ɖó mǐ byɔ́ ɖo Jezu sín Nyǐkɔ mɛ. Amǐ.
3 Mi jínjɔń ayǐ. Un ɖeji tawun, ɖɔ é ná bó nyí mǐdɛɛ lɛɛ́ wɛ oo, é
ná bó nyí nyɛ wɛ ɖó ná ɖɔ xógbe nǔbǐwúkpíkpé tɔn e nyí “amǐ” ɔ́ din
oo, ɖɛxodómɛjí ɖaxó ɖaxó Mawu tɔn lɛɛ́ ná kpo ɖo tó ɖó mɛ togun
élɔ́ jí ɖo dandan mɛ.
4 Un jínjɔń ayǐ zǎnzǎn din bó ɖótó sinsɛnzɔ́ ɔ́ tlítlí, bɔ kúnnuɖiɖe
lɛɛ́ nyɔ́ nukún ce mɛ, alɔkpa vovo e mɛ ɖokpó ɖokpó zán dó ɖɔ xó
yětɔn yětɔn lɛɛ́ ná é. Bó ɖótó mɛ yɔy̌ɔ́ e wá lɛɛ́ é, nɔví súnnu Baputísu
e wá dó kɛnklɛń ɖo fí ɖó linlin e ci fo kpɛví ɖé wú é. Hǔn un—un yí
wǎn nú nya ɔ́ dandan, mɛɖé e sixú jɔ gbɔtɔ́ sɔ mɔ,̌ alǒ—alǒ mɛjɔmɛ
sɔ mɔ,̌ ényí é lin ɖɔ émí wa nǔ ɖé nyi do é. Nyi wɛ é dó kɛnklɛń ná
pɛṕɛṕɛ ́ ǎ, nyi dó kɛnklɛń ná wɛ é ɖe ǎ, Mawu wɛ. Hǔn un—un yí wǎn
nú énɛ́ ɔ,́ mi mɔ a. Mawu ní xo ɖɛ dó nɔví mǐtɔn súnnu ɔ́ jí, kpódó
nɔví tɔn súnnu wɛn ɖagbejlátɔ́ ɔ́ kpó jí.
5 Mɛ ce lɛɛ́ mi, Baputísu nɛ́ ɔ,́ mi tunwun a, nyi ɖésú kó nyí
Baputísu gun sín mɛ ɖ’ayǐ. Un nyí Buputísu Gun Gbějízɔnlin tɔn ɔ́
sín mɛ ɖ’ayǐ. Hwenu e un wá mɛ lɛɛ́ tɛńtin ɔ,́ un tunwun nǔ e mi nɔ
mɔ ɖo miɖée mɛ é. Un ko mɔ nǔ ɖokpó ɔ́ ɖo nyiɖée mɛ, bó nyí gǐgɔ́
kpódó nǔ e nyɛ—nyɛ ma ko tunwun kpɔń ɖ’ayǐ ǎ é kpó.
6 Un flín azɔn nukɔntɔn e un mɔ Pantekotísu ɖé é, ɖo Dowagiac
wɛ, Michigan…Mi sɔ́ kɛ mì, un zɛ hwɛ yi Dowagiac yi hu hweví, bɔ
kɔ lɛ ́ wɛ un ɖe bó gosín Dowagiac, jɛ te wá Indiana. Bɔ gbɔn mɔ̌ ɔ́ un
mɔ nyǐkɔ lɛɛ́, ée nyí “Jezu” tɔn gbɔn mɔťo lɛɛ́ kpódó nǔ lɛɛ́ kpó wú,
bɔ un ɖótó sinsɛnzɔ́ yětɔn gbe nɛ́ ɔ́ gbe. Bɔ ayǐhɔńgbe tɔn ɔ́ yě byɔ́ mì
ɖɔ nyi ni wá xóɖiɖɔkpe ɔ́ jí, bó ná dó ɖɔ xókwín we ɖé, bɔ un bló. Bɔ
un…Yě kanbyɔ́ mì ɖɔ agun ɖětɛ ́ sín mɛ wɛ un nyí a jí, bɔ un ɖɔ nú
yě ɖɔ Baputísu wɛ un nyí.
7 Bɔ zǎn nɛ́ ɔ́ mɛ ɔ́ súnnu degénɔ sinmɛnɔ ɖé wɛ yě ɖó bó ɖó ná jlá
xó, bɔ é ɖó ná kó ɖó xwe kanwe din ɔ́ é kó lín, bɔ é tɔń wá xóɖiɖɔkpe
ɔ́ jí. Nya degénɔ ɔ,́ é ɖibla byɔ́ ɖɔ yě ní kplá ɛ hɛn wá. É dó, ée nyí

awugbó ɖaxó gaga e mawuzɔẃatɔ́ lɛɛ́ nɔ dó nɛ́ ɔ́ lɛɛ́ ɖě ɖó kɔ, bó ɖó
alǎn kɔĺa, bɔ hwa klóbwé ɖé kpowun lɛ ́ dó ɖó kɛń. Bɔ un lin nǔ kpɔń,
“Nya élɔ́ lɛɛ́ bǐ ɖo fí kpódó mawuwúnywɛńǔdótɔ́ lɛɛ́ kpó, nya ɖaxó,
nɛ ̌ yě ká ná sɔ́ sinsɛnzɔ́ lěhunkɔ d’así nú nya mɔȟunkɔtɔn ɖé gbɔn? É
nyɔ,́ degénɔ ɔ́ ɖó ná kó ɖo azinkpo mɛ ɖo fíɖé, ɖo ayǐjínjɔń hǔn.”
8 Yě ɖo xó jlá dó nǔ e Jezu wa ɖo ayǐkúngban jí fí é wú wɛ. Bɔ,
amɔ̌ é sɔ,́ bó sɔ́ nǔxixa tɔn, un ɖi ɖɔ Jɔb̌u :7, 20 mɛ wɛ é ɖe, mǐ ní
ɖɔ, un ná sixú ɖeji ɖɔ Nǔwlánwlán ɔ́ nɛ ́ ǎ. Có, xixa tɔn ɔ́ ɖíe, alǒ
akpáxwé tɔn ɖě, “Fítɛ ́ wɛ a ɖe hwenu e un ɖo gbɛ ɔ́ ɖó ayǐ wɛ, hwenu
e sunví zǎnzǎn tɔn lɛɛ́ ɖo kpɔ́ bó ɖo han ji wɛ, bɔ Mawu ví lɛɛ́ ɖo
xó sú wɛ kpó xomɛhunhun kpó?” Bɔ é ɖɔ xó dó nǔ e jɛ ɖo Sɛx́wé
wú, hwenu e yědɛɛ lɛɛ́ ká ɖo xó ɖɔ dó nǔ e jɛ ɖo ayǐkúngban jí wú
wɛ ɖ’ayǐ é.
9 Bɔ ɖo fíɖé, ɖo cɛj́ú atɔɔ́ń mɔ̌ vla mɛ hwenu e é jɛ xó ɖɔ jí gúdo é
ɔ,́ éyɛ ́ ɔ,́ Yɛ Aklúnɔ ɔ́ tɔn xo e, bɔ é lɔń yi jǐ ɖo kpe ɔ́ jí bó xo afɔgbɛnnu
ɖó kpɔ́ klawun. Mɛ ce lɛɛ́ mi, tɛnmɛ ɖo fínɛ ́ bó sukpɔ́ tawun, wevlɔɖ́ó
tɔn mɔ̌ wɛ ɖo xóɖiɖɔkpe élɔ́ jí; bɔ é zɔn jɛ te bó ɖidó, bó ɖɔ, “Mi ɖó
tɛnmɛ ɖo aga fí bɔ é kpé bónú má jlá xó ǎ kpowun.”
10 É nyɔ,́ xwe ko mɔ̌ ɖó wɛ un ɖe ɖo hwe énɛ́ ɔ́ nu. Un lin nǔ kpɔń,
“Ényí—ényí énɛ ́ ɔ́ ná wa mɔ̌ nú súnnu degénɔ énɛ́ ɔ,́ ani wɛ é ná kó
wa nú mì?” Mi mɔ a?
11 Bó ná dó hɛn nǔ bǐ ɖo alɔkpa yǎyá ɖé jí kpowun nú nɔví mǐtɔn
súnnu yɔy̌ɔ,́ ée mǐ dó kwábɔ ná dandan ɖo kɔnɖókpɔ́ mǐtɔn mɛ lɛɛ́
é. Un mɔ, un ɖi ɖɔ yě ɖɔ yɛhwenɔ ɖé sín nyǐkɔ bɔ é ɖo ayǐjínjɔń ɖo
fí, un ɖi; nǔgbó ɔ,́ ɖó un nyí Iilándinu wú ɔ,́ Katolíka wɛ mɛ ce lɛɛ́
nyí. Bɔ gbɔn mɔ̌ mɛ we ɖé lɛ ́ kpo ɖo nyínyí wɛ, Baputísu lɛɛ́ kpódó
nǔ vovo lɛɛ́ kpán. É sixú kó nyí ɖɔ mi blú kpɛɖé, zaanɖé wá yi din.
Un ɖó kɛń jí ɖɔ nɔví súnnu lɛɛ́ ɖěbǔ ɖɔ xó ɖ’é wú ǎ, amɔ̌ un lin ɖɔ
un na tɛńkpɔń bó blóɖó. Hwenu e Nɔví súnnu Shakarian…Hwenu e
xóɖɔtɔ́ ɖagbe nɛ́ ɔ́ ɖo fí sín xomɛ gba wɔ̌ sɔ mɔ̌ ɔ,́ bó ná dó tunwun
ɖɔ Wǐwá Aklúnɔ ɔ́ tɔn kó sɛkpɔ́ sɔ mɔ̌ ɖo alɔ nu é, é—é ɖɔ xó dó gbe
matunwunmatunwun ɖé mɛ, nú mǐ. Bɔ mǐ ɖó nǔtínmɛtɔ́ lɛɛ́ bɔ yě nɔ́
ná tínmɛ tɔn. Ée, Nǔwlánwlán ɔ́ ɖɔ é, “Nú mɛɖé má ɖo fínɛ ́ bó ná tín
nǔ e ɖɔ wɛ è ɖe ɔ́ mɛ ǎ hǔn, yě ní nɔ abwɛ.̌” Amɔ̌ nú—nú yě ɖɔ xó dó
gbe tɛnmɛ tɛnmɛ lɛɛ́ mɛ bɔ énɛ ́ ɔ́ gúdo ɔ́ bó tínmɛ ɔ,́ é nɔ́ húzú gbeyíɖɔ
wɛndídó. Hǔn blǔblú kpɛví ɔ́ wɛ nyí ɖɔ—ɖɔ yě mɛ we lɛɛ́ wɛ zɛňzɛň.
Din ɔ,́ énɛ ́ ɔ́ nyí nǔ bó ná blú mɛ kpɛɖé vɔv́ɔ́ ǎ, mi mɔ a; ɖó, ɖě ɖo
yě mɛ bó ɖo tínmɛ ɔ́ ná wɛ, ɖě ɔ́ ká ɖo wɛn dó wɛ gbeyíɖɔ ɖɔhun. Mi
mɔ a? Hǔn énɛ́ ɔ…́
12 Un lin ɖɔ un na gbɔ bónú nɔví mǐtɔn lɛɛ́ ná mɔ nukúnnú jɛ mɛ,
ényí yě má ko mɔ nukúnnú jɛ mɛ ǎ ɔ́ nɛ,́ ɖó ɖě ɖo yě mɛ bó ɖo nǐná wɛ
kpódó gbesisɔ kpó ée nyí…Mi ka ɖó kɛń ganmɛ ninɔ yětɔn yětɔn jí a?

Bɔ mɛ ɖě ɔ́ nyí gǐgɔ́ sɔ mɔ̌ kpowun, é ɖésúnɔ, bɔ Yɛ Mawu tɔn ɖo wɛn
dó wɛ gbeyíɖɔ ɖɔhun gbɔn mɛ ɖokpó gbla mɛ; bó ɖo tínmɛ ná wɛ,
mɛ ɖě ɔ́ ká ɖo tínmɛ ɔ́ ná wɛ. Bónú è nǎ sixú mɔ nǔ jɛ mɛ xézéxézé,
bónú mi…mǐ má nyí…Hwe ɖé lɛɛ́ nu ɔ,́ nú ayi jijɔmɛ tɔn ɔ…́Ɖi nɔví
mǐtɔn súnnu vívɛńá e dó kɛnklɛń zǎnzǎn din é ɖɔhun pɛṕɛṕɛ.́ É nɔ́
nyí nǔ bó nɔ́ blú mɛ e ma mɔ nukúnnú jɛ mɛ ǎ ɔ́ kpɛɖé. Amɔ̌ nú mɛ e
ka ɖ’é mɛ lɛɛ́ ɔ,́ ahwanfuntɔ́ xóxó e mǐ nyí ɖ’é mɛ lɛɛ́ ɔ,́ ani o, mǐ nɔ́
mɔ nukúnnú jɛ énɛ ́ ɔ́ mɛ, nǔ e nǔ élɔ́ lɛɛ́ nyí é. Hǔn un lin kpowun ɖɔ
un ná ɖɔ nǔɖé d’é wú, ényí é sɔgbe ganjí ɔ́ nɛ.́
13 Din ɔ,́ un—un tunwun élɔ́ ɔ́ nyí tɛn e mɛ è nǎ ɖɔ élɔ́ ɖe ǎ. Amɔ̌ ɖó
mɛ bǐ ɖo nǔ kpɛví kpɛví lɛɛ́ ɖɔ wɛ wútu ɔ,́ un…Mi tunwun a, nya nɛ́
ɔ́ ɖɔ, nya sinmɛnɔ degénɔ ɔ́ ɖɔ, “Mi ɖó tɛnmɛ bɔ é kpé bónú má jlá xó
ǎ.” Mi ɖó hwenu bɔ é kpé bónú má jlá xó ǎ. [Gbɛp̌lékplé ɔ́ xo aplóo—
Wěmaɖetɔńtɔ]́ Un nɔ xwe nǔ ɖɔ kpɛɖé.
14 Nya ɖé ɖɔ gbe ɖokpó, ɖɔ jí, “Mawuzɔẃatɔ́ ɖé sɛ wá, é kó nyí
agunnukɔntɔ́ ɖo agun ɖé mɛ xɔ xwe ko. Bɔ tɛgbɛ ɔ́ é nɔ́ jlá xó xɔ
cɛj́ú gban kpowun pɛṕɛṕɛ ́ ɖo Aklúnɔzángbe ɖokpó ɖokpó ɖo agun tɔn
mɛ.” Bɔ é ɖɔ, “Aklúnɔzángbe zǎnzǎn élɔ́ ɔ,́ é jlá xó xɔ ganxixo atɔn.”
15 Bɔ gbɔn mɔ̌ ɔ́ agunvíwú-kpénukúndótɔ́ lɛɛ́ sín gbɛ ̌ ɔ́ ylɔ́ ɛ dó xɔ
mɛ, bó ɖɔ, “Agunnukɔntɔ,́ nǔ towe nɔ nyɔ́ nukún mǐtɔn mɛ ɖo nǔgbó
mɛ.” Bó ɖɔ, “Tɛgbɛ ɔ́ mǐ tunwun ɖɔ—ɖɔ a nɔ mlɛ ́ te nú Mawuxówéma
ɔ́ kpódó acɛ Tɔn lɛɛ́ kpó.” Bó ɖɔ ɖo énɛ́ ɔ́ gúdo ɖɔ, “Bɔ tɛgbɛ ɔ́ a nɔ
gbɛ́ nǔ nú mǐ bónú mǐ ná sixú mɛ́ bó zin wǔ ɖo Mawu nukɔn. Bɔ nǔ
towe nɔ nyɔ́ nukún mǐtɔn mɛ ɖo nǔgbó mɛ, bɔ mǐ ɖi nǔ ɖɔ mɛsɛntɔ́
Mawu tɔn wɛ a nyǐ. Bɔ égbé zǎnzǎn sín wɛn énɛ́ ɔ́ nyɔ́ nukún mǐtɔn
mɛ ɖo dandan mɛ. Amɔ,̌” bó ɖɔ, “nǔ ɖokpó géé wú wɛ mǐ jló ná kán
nǔ byɔ́ we dó.” Bó ɖɔ, “Mǐ ná we ganmɛ, ɖi agunvíwú-kpénukúndótɔ́
lɛɛ́ sín gbɛ ̌ ɖé ɖɔhun.” Bó ɖɔ, “Aklúnɔzángbe zǎnzǎn ɖokpó ɖokpó ɔ́
cɛj́ú gban géé wɛ a ɖǒ pɛṕɛṕɛ,́ bɔ égbé ɔ́ a blǒ ganxixo atɔn.” Bó ɖɔ,
“Din ɔ,́ mi flín, kpɛví tíntín nǔ ɔ́ tɔn ɖokpó ɖokpó nyɔ́ nukún mǐtɔn
mɛ. É sɔgbe ganjí.” Bó ɖo blǒbló wɛ bónú nya xóxó ɔ́ ná vo ɖo éɖée
mɛ ganjí, mi tunwun.
16 É ɖɔ, “É nyɔ,́ nɔví lɛɛ́ mi, má ɖɔ lě e nǔ ɔ́ ɖe gbɔn ɔ́ nú mi.” Bó
ɖɔ, “Zǎnzǎn ɖokpó ɖokpó ɔ́ nú un yi…È ylɔ̌ mì wá agba ɔ́ kɔn ɔ,́”
bó ɖɔ, “un nɔ sɔ́ Gbɛ Hwlɛńnú élɔ́ lɛɛ́ ɖě ɖó nu mɛ,” é ɖɔ, “bɔ un nɔ
gbíngbɔń ɛ kpowun.” Bó ɖɔ, “Nú Gbɛ Hwlɛńnú ɔ́ vɔ ɔ,́” é ɖɔ, “é nɔ́ xɔ
cɛj́ú gban géé,” bó ɖɔ, “énɛ ́ ɔ́ gúdo ɔ́ un nɔ ɖó xójlájlá te.” É ɖɔ, “Mi
tunwun a, égbé zǎnzǎn ɔ,́ un lin ɖɔ un ko zɛ ganmɛ wú kpɛɖé. Un tún
i, é kpo kwín ɖé ɖo nu ce mɛ.”
17 Un na sɔ́ nǔɖé d’é mɛ ǎ, hǔn mǐ ɖo nukún ɖó wɛ ɖɔ kwín lɛɛ́ ɖě ná
cí akpo mǐtɔn mɛ ǎ. Amɔ̌ mǐ ɖo…Un lin ɖɔ énɛ́ ɔ́ kún hwɛń suɖuɖu ɖo

fí ó. Amɔ̌ kpowun ɔ́ un…Mi tunwun a, Mawu lɔ nɔ ɖɔ xóhwínhwɛń,
mǐ tunwun a.
18 Hǔn mǐ dó kú ɖaxó nú fí élɔ́ e mǐ wá bó ná dó ɖó kɔnɖókpɔ́
hwenu élɔ,́ bɔ—bɔ kpódó nyɔňá ɖaxó élɔ́ ná dó fɛń Wɔx̌úxú Gbɛ tɔn
ɔ́ ɖokpó gɔ́ ná kpó, ɖo walɔ ce tunwuntunwun kpɛví blákásáá ɔ́ mɛ.
Un tunwun, ɖi mawuwúnywɛńǔdótɔ́ lɛɛ́ ɖɔhun, ɖi lě e súnnu énɛ́ e
gosín Glɛnsí tomɛ wá ɔ́ ɖɔ xó ɖo fí sɔ zǎn mɛ gbɔn é ɖɔhun; mɛ ce
lɛɛ́ mi, é nɔ́ vɛ ́ wǔ nú mì ɖɔ má sí te jɛ mɛ mɔȟunkɔtɔn gúdo, kpódó
wěmakpɔńkplɔń ce xɔ tɛńwegɔ́ ɔ́ tɔn ɔ́ kpó. Amɔ̌ un ɖo nukún ɖó wɛ
ɖɔ Mawu ná tín nǔ e ɖo ayi ce mɛ nú mi. Mi mɔ a? Ényí xógbe ce lɛɛ́
má sɔgbe ǎ ɔ,́ línlínɖíɖó ce lɛɛ́ ɔ,́ un—un ɖi, yě sɔgbe.
19 Din ɔ́ mi nú mǐ ná xa nǔ ɖo Nǔwlánwlán ɔ́ mɛ. Gěgé mitɔn nɔ
yí wǎn nú yě ná xwedó. Bɔ un ná xa nǔ zǎnzǎn din, nú cɛj́ú we ɖé
kpowun, sín Jelemíi Wéma mɛ, gbeyíɖɔ ɔ,́ wěmata 2 gɔ́ ɔ,́ bɔ un na
bɛ́ din kpódó wěmafɔ 1 tɔn ɔ́ kpó.

MAWU MAVƆMAVƆ sín xó e wá gɔň ce ɔ,́ éɖíe,
Yi bó yi ɖɔ dó tó mɛ nú Jeluzalɛḿu, bó ɖɔ, Nǔ e MAWU

MAVƆMAVƆ ɖɔ ɔ́ ɖíe; un nɔ flín we, wǎn yíyí e a ɖǒ hwenu e
a ɖo ɖyɔv̌ǐ mɛ é, kpódó lě e wǎn ce yí we gbɔn hwenu e a nyí
yawó é kpó, hwenɛńu ɔ́ a ɖo xwixwedó mì wɛ ɖo gbětótló mɛ,
kpódó ayǐkúngban e jí jinukún ɖě má nɔ nyɔ́ ɖe ǎ é kpó.
Izlayɛĺi nyí MAWU MAVƆMAVƆ ɖokpónɔ tɔn, jinukún nukɔntɔn

e nɔ nyɔ́ ɖo gle mɛ é ɖɔhun wɛ é cí n’i: mɛ e wa nǔ…xá ɛ lɛɛ́ bǐ
ɔ;́ un dɔn tó nú yě, xó e nyɛ MAWU MAVƆMAVƆ ɖɔ ɔ́ nɛ.́
Mi ɖótó nyɛ MAWU MAVƆMAVƆ, Jakɔb́u ví e mi, hɛňnu e ɖo

Izlayɛĺi tomɛ lɛɛ́ bǐ e mi:
Mi ɖótó xó e ɖɔ wɛ nyɛ MAWU MAVƆMAVƆ ɖe ɔ,́ Hɛň tɛ ́ tɔǵbó

mitɔn lɛɛ́ ka mɔ ɖo wǔ ce, bó hɔn nú mì, bó jɛ vodún nǔ ma ɖó
ta ɖé lɛɛ́ xwe dó jí, bɔ yě ɖésúnɔ wá húzú nǔ ma ɖó ta ɖé?
Yě kanbyɔ́ yěɖée vɔv́ɔ́ ɖɔ, Fítɛ ́ MAWU MAVƆMAVƆ e kplá émí sín

Ejípu tomɛ ɔ,́ bó kplá émí gbɔn gbětótló mɛ, axéko jí fí e do gbɔn
fí bǐ ɖe ɔ,́ fí e jǐ ma nɔ ja ɖe gbeɖé ǎ ɔ,́ fí e ablu lɛɛ́ ɖu axɔśú
ɖe ɔ,́ fí e mɛɖé má nɔ gbɔn gbeɖé ǎ ɔ,́ ɖo…fí e mɛɖé ma nɔ nɔ
gbeɖé ǎ é ɔ́ ka ɖe a jí ǎ?
To e mɛ un ka kplá mi wá ɔ́ sín ayǐkúngban nɔ nyɔ́ jinukún,

bónú mi ná nɔ́ ɖu jinukún ɖagbe ɖagbe e ná nɔ nyɔ́ ɖo to ɔ́ mɛ
lɛɛ́; lo ɔ́ ée mi wá to ɔ́ mɛ é ɔ,́ mi wá hɛn ɛ blí, to ce, bɔ mi wá
zé to e nyí ce bɔ un sɔ́ ɖ’ayǐ nú mi ɔ́ dó húzú suɖunú.

Bɔ vɔšánú-xwlémawutɔ́ lɛɛ́ kan, Fítɛ ́ nyɛ MAWU MAVƆMAVƆ ɖe
ɔ́ byɔ́ ǎ? Bɔ sɛńgán lɛɛ́ lɔ ka tunwun mì ǎ: bɔ agunnukɔntɔ́ lɛɛ́

fɔń gǔ dó jǐ ce, gbeyíɖɔ lɛɛ́ nɔ ɖɔ xó dó Baalu nyíkɔ mɛ, yě bǐ
nɔ xwedó vodún e ka nɔ kpé nǔ ɖěbǔ wú ǎ.

Énɛ́ ɔ́ wú wɛ un ɖo…hwɛ dó mi wɛ, xó e nyɛ MAWU MAVƆMAVƆ
ɖɔ ɔ́ nɛ,́ bó ná lɛ ́ dó hwɛ vǐ mitɔn lɛɛ́ sín vǐ lɛɛ́.
Ɖó…mi yi to Cíplu tɔn élɔ́ mɛ, bó kpɔń; mi sɛ ́ mɛ dó Kedáa

gbé jí, bó kpɔń nǔ énɛ́ ɔ́ ganjí, ɖɔ nǔ mɔȟunkɔtɔn ɖě jɛ ɖo dɔň
kpɔń a jí.
Akɔta ɖě ká tíin bó gbɛ́ nǔmɛsɛn tɔn lɛɛ́, ée ma nyí…nǔmɛsɛn

ǎ lɛɛ́ wɛ a? lo ɔ́ togun ce sɔ́ vodun e nɔ kpé nǔ ɖěbǔ wú ǎ ɔ́ dó
dyɔ́ nyɛ mɛ e nyí susu tɔn é ná.
Ní hu ado nú we, hwɛ jǐxwé e, nǔ énɛ́ ɔ,́ é ní dó xɛsi nú we,…

é ní kú wǔ nú we, xó e nyɛ MAWU MAVƆMAVƆ ɖɔ ɔ́ nɛ.́
Hwɛ hǒxo wɛ togun ce hu; yě jó nyɛ mɛ e nyí tɔjɔtɛn e mɛ sin

e nɔ ná gbɛ mɛ ɔ́ nɔ sa sín ɔ́ dó, bó yi kun sitɛńu nú yěɖée, sitɛńu
lɛɛ́ bǐ ká gba, ɖě nɔ́ hɛn sin ǎ.

20 Nú Aklúnɔ ɔ́ ní gɔ́ acɛ Tɔn lɛɛ́ nú Xó Tɔn lɛɛ́ sín xixa. Bɔ un jló
ná—ná sɔ́ xóta énɛ ́ ɔ́ tɔn, é wɛ nyí, Sitɛńu Gbigba Lɛɛ́.
21 Énɛ́ ɔ,́ ɖo Nǔwlánwlán élɔ́ sín xixa mɛ zǎnzǎn din ɔ;́ ée,
Nǔwlánwlán bǐ wɛ nyí nǐná ɖi linlin bɔ è sɔ́ ɖó ayi mɛ nú mɛ ɖɔhun.
Bɔ mǐ ká nɔ́ wá Aklúnɔ ɔ́ Xwé gbe nú nǔgbɛńúmɛ kpódó nukúnnú
mɔ jɛ nǔ mɛ kpó. Bɔ hwe ɖé lɛɛ́ nu ɔ́ mǐ nɔ́ mɔ ée nyí…nǔ kpɛví ɖé
ɖo ali ɔ́ jí.
22 Ɖi lě e sɔj́a súnnu élɔ,́ zaanɖé wá yi, ɖo xó ɖɔ nú mǐ wɛ bó ɖo
nǔɖé lɛɛ́ ɖɔ wɛ gbɔn é ɖɔhun, ɖɔ jí afɔ nyɔ́ ɔ́ bɔýá ɔ́ ɖo to ɖěvo mɛ ɔ́
yě ɖó agbǎlyá e è nɔ sɛ ́ dó é ɖé, alǒ—alǒ nǔɖé bó kunkplá linlin énɛ ́
ɔ,́ bɔ é byɔ́ ɖɔ mǐ ní ba nǔɖé mɔ bó ná dó kpé ahwǎn xá énɛ́ ɔ́ ɖo—
ɖo ahwanfunfun wlɛnwín lixo.
23 É nyɔ,́ nǔ ɖokpó ɔ́ sɔgbe xá agun ɖé, xá yɛhwexɔ ɖaxó ɖé fí e
súnnu ɖé ɖo xó jlá wɛ ɖe é, alǒ é ná bó nyí wɛn ɖagbejlátɔ́ ɖé ɖo
gle ɔ́ mɛ. Nú é mɔ zǐnxixo lɛɛ́, kpódó nǔ e ɖo ná bɛ́ wɛ, bó ɖo jijɛ wɛ
ɔ,́ bǐbɛ ́ tɔn alǒ nǔ ɖěbǔ e é nyí ɔ;́ súnnu énɛ́ ɔ́ wɛ, nú é nyí mɛsɛntɔ́
Mawu tɔn ɔ,́ éyɛ ́ wɛ ɖó ná ɖó nǔ énɛ́ ɔ́ te ɖo zɔ nú ayi mɛ lɛɛ́ tɔn
bónú yě ná nɔ zɔ ná. Bɔ mǐ nɔ́ jló ɖɔ énɛ ́ ɔ́ ní jɛ, bónú mǐ ná byɔ́ tɛn
mɔȟunkɔtɔn lɛɛ́ mɛ ǎ.
24 Din ɔ,́ ɖo Jelemíi hwenu ɖo fí ɔ,́ hwenu e é nyí gbeyíɖɔ ɔ,́ xwe
kanɖé ko mɔ̌ kó wá yi sín kú—Ezayíi—Ezayíi tɔn hwenu. Bɔ yě kó xɔ
xwe kanɖé ko mɔ̌ gbeyíɖɔ ɖaxó ɖé mɛ vo. Xabakúku kpódó gbeyíɖɔ
kpɛví kpɛví lɛɛ́ kpó ɖé lɛɛ́ ɖe, amɔ̌ Ezayíi wɛ nyí gbeyíɖɔ ɖaxó gǔdo
gúdo tɔn ɔ.́ Bɔ togun ɔ,́ ɖo hwe élɔ́ nu sín vla mɛ ɔ,́ yě sɔ́ ɖó mɛɖé
bó ná ylɔ́ yě tɔń ǎ. Yě zɛ ali. Có, yě ká nyí togun Mawu tɔn, bó zɛ ali

din byɔ́ ninɔmɛ élɔ́ mɛ e—e mɛ mǐ ɖo yě mɔ wɛ ɖe, hwenu e Jelemíi
wá bó ná dó dó wɛn yě gbeyíɖɔ ɖɔhun é. Bɔ Jelemíi lɔ ɖo…É dó wɛn
gbeyíɖɔ ɖɔhun jɛ nukɔn nú hwenu e ahwan sɛ ́ mɛ dó to ɖěvo mɛ é,
bɔ ahwan sɛ ́ é lɔmɔ̌ dó to ɖěvo mɛ xá yě.
25 Bɔ énɛ́ ɔ́ gúdo ɔ,́ nǔgbó ɔ,́ Daniyɛĺi wɛ jɛ túnnu nú Jelemíi. Bɔ
Daniyɛĺi ɖɔ ɖɔ émí ɖó nukúnnú mɔ jɛ nǔ mɛ, gbɔn Nǔwláwlán ɔ́ gbla
mɛ, xwe kanɖé gban e yě ɖó ná nɔ fínɛ ́ xɔ lɛɛ́ é tɔn.
26 Nǔgbó ɔ,́ gbeyíɖɔ ɖěvo ɖo yě tɛńtin, bó jló ná bló agbanhɛnkpo
élɔ,́ hwenu e é sɔ́ ɖó kɔli mɛ, ɖɔ é ná nyí nǔ kpɛví ɖé, ɖɔ ɖo xwe
we vla mɛ ɔ,́ é nyɔ,́ Mawu ná kplá yě bǐ lɛ ́ kɔ wá é, amɔ̌ Jelemíi ká
tunwun nǔ gbɔn vo dó énɛ́ ɔ́ wú. Bɔ mǐ tunwun nǔ e jɛ dó gbeyíɖɔ e
dó wɛn nǔvú tɔn ɔ́ jí, é kú ɖo xwe ɖokpó énɛ́ ɔ́ mɛ. Hǔn Mawu jló ná
jó e dó nyi te ǎ.
27 Bɔ din ɔ́ mǐ lɛ ́ ɖó kɛń ninɔmɛ togun ɔ́ tɔn jí ɖo azǎn énɛ́ ɔ́ gbe.
Din ɔ́ un jló ɖɔ mi ní mɔ nukúnnú jɛ nǔ e ɖɔ wɛ un ɖe ɔ́ mɛ gbɔ ǎ,
un—un ɖó ǎ, nǔ e tamɛ…ɖo nǔ e tamɛ un ɖo xó ɖɔ wɛ ɖo fí é mɛ,
Nǔwlánwlán ɖé lɛɛ́ kpódó kɛńɖónǔjí kpɛví kpɛví ɖé lɛɛ́ kpó.
28 Ɖ’ayǐ ɔ́ é byɔ́ dandan ɖɔ—ɖɔ nyi ni wlán Nǔwlánwlán lɛɛ́ kpódó
nǔ lɛɛ́ kpó ɖ’ayǐ ǎ. Amɔ̌ hwenu e un ɖó xwe koatɔń azɔn wegɔ́ ɔ́ wá yi
gúdo ɔ,́ é nyɔ,́ un—un sɔ́ nɔ́ flín nǔ ɖi lě e un nɔ flín nǔ gbɔn ɖ’ayǐ é
ɖɔhun ǎ, hǔn un nɔ wlán Nǔwlánwlán ɖé ɖ’ayǐ bó nɔ́ ɖibla tunwun,
sín énɛ́ ɔ́ jí, fí e un xwe é. Bɔ énɛ́ ɔ́ gúdo ɔ́ ɖó un xɔ hwenu gěgé dó
xo ɖɛ nú azinzɔnnɔ lɛɛ́, kpódó kpikpotɔ́ kpó, bó nɔ́ tɔń bó nɔ́ yi wú ɔ,́
un ɖó hwenu bó ná dó kplɔń nǔ ɖo nǔgbó mɛ ɖi lě e un ɖó ná ko bló
gbɔn é ɖɔhun ǎ.
29 Din ɔ,́ amɔ̌ gbeyíɖɔ ɖaxó azǎn élɔ́ gbe tɔn ɔ,́ Jelemíi wɛ, bɔ é nyí
nǔɖé ɖo Amɔśi kpódó gbeyíɖɔ gěgé ɖěvo e sí te lɛɛ́ kpó há jí. Nǔ ɔ́
xo ayi tɔn zlɛ ́ hwenu e é mɔ akɔta ɔ́ sín ninɔmɛ lɛɛ́ é. Din ɔ́ tɛn ɖé lɛɛ́
ɖe ɖ’ayǐ…
30 Hwe ɖé lɛɛ́ nu ɔ́ nú è ɖo xó ɖɔ dó akɔta ɖé wú ɔ,́ è sixú vɛdó ɖɔ
gbɛ—̌gbɛ̌ alɔkpa ɖé lin wɛ è ɖe sín. Mɔ̌ wɛ ǎ. Yɛ akɔta ɔ́ bǐ tɔn agba
wɛ. Bɔ mǐ wá wɔ,́ égbé, ée—ée nyí ninɔmɛ ɖé égbé bɔ è nǎ jlɛ ́ dó lě e
é ɖe gbɔn ɖo Jelemíi sín azǎn lɛɛ́ mɛ wú pɛṕɛṕɛ,́ ɖɔ akɔta ɔ́ ɖésúnɔ ɔ,́
ɖo kpɔ́ ɔ,́ wá byɔ,́ hunsinsɛn mɛ, ɖo bǎ ɖé mɛ; bó ɖibla cí, má ɖɔ, é jɛ
zɔ nú Mawu. Bɔ gbɔn mɔ̌ wiwa mɛ ɔ,́ agba ɔ́ sín vǐvɔd́a ɔ́ wú wɛ é sín.
Ɖó, ényí agba ɔ́ ná kó nɔ jlɔǰlɔ́ jí, bó nɔ kpódó Mawuxó ɔ́ kpó wɛ ɔ,́
Mawu ná kó nɔ agun ɖokpó ɖokpó mɛ ɖi lě e É ɖo wǔ dán wɛ ɖo mǐ
tɛńtin ɖo fí gbɔn é ɖɔhun. Amɔ̌ yě kplá mɛ lɛɛ́ jɛ zɔ nú énɛ́ ɔ.́ Bɔ nǔ e
wú un—un jló ná ɖɔ xó dó zǎnzǎn din ɔ́ nɛ.́ Bɔ din ɔ́ mǐ wɔ́ ɖɔ énɛ ́ ɔ́
nyí nǔgbó bǐ telínɔ́ ɖo xweta ɖokpó ɖokpó mɛ.

31 Un ɖi ɖɔ Amɔśi wɛ, ɖi lě e un ɖɔ xó dó wǔ tɔn zaanɖé wá yi gbɔn
é ɖɔhun, é wɛ ɖɔ ɖɔ émí “kún nyí gbeyíɖɔ ó, bó kún ká nyí gbeyíɖɔ
sín vǐ ó.” Amɔ̌ é ká ɖɔ, ɖɔ jí, “Ényí kinnikínní ɖo gbe dó wɛ ɔ,́ mɛ̌ xɛsi
ma ka ná ɖi ǎ?”
32 Bɔ ényí mɛɖé ká se bɔ kinnikínní dó gbe ɖo gbětótló mɛ ɔ,́ awǐi
gbe dó wɛ élɔ́ lɛɛ́ nɔ́ ɖe ɖo aja lɛɛ́ mɛ ɖo fí bɔ mi nɔ se. Amɔ̌ nú ɖokpó
dó gbe ɖo gbětótló mɛ ɔ,́ nǔ bǐ wɛ nɔ́ ɖó tó te. Un ko nɔ zungbó mɛ, bó
ná dó nya gbě yětɔn. Bɔ é wɛ nyí kanlin lɛɛ́ xɔśú, bɔ, nú kinnikínní
dó gbe ɔ,́ káká jɛ zegé lɛɛ́ jí ɔ,́ nǔ bǐ wɛ nɔ ɖó nǔ húnhún te. Ée—
ée nyí avǔn gbě tɔn lɛɛ́ kpódó ée nyí—ée nyí agbete lɛɛ́ sín axósúsú
kpó, kpódó kanlin ɖě lɛɛ́ kpó, kpódó hǎ gbonɔ lɛɛ́ kpó zǐn lɛɛ́ kpó sín
finfan, zegé lɛɛ́, mi ná ɖibla ɖótó nǔ e lin kpɔń wɛ mi ɖésúnɔ ɖe é;
amɔ̌ kinnikínní ní vɛ ́ dó gbe ɖo zɔga, bɔ zegé ɖokpó ɖokpó ná ɖó nǔ
húnhún te. Mi mɔ a, nǔ bǐ wɛ nɔ́ ɖi xɛsi n’i. Có, nǔ gěgé ɖe bó sixú hu
i, amɔ̌ è tunwun i ɖi axɔśú ɖɔhun ɖo kanlin lɛɛ́ mɛ.
33 É ɖɔ, “Ényí kinnikínní ɖo gbe dó wɛ ɔ,́ mɛ̌ xɛsi ma ka ná ɖi ǎ?”
É ɖɔ, “Énɛ́ ɔ́ Mawu ɖo xó ɖɔ wɛ ɔ,́ mɛ̌ ma ka ná yi dó wɛn gbeyíɖɔ
ɖɔhun ǎ?”
34 Bɔ mɔ̌ wɛ, un lin, ɖɔ ninɔmɛ ɔ́ lɛ ́ sɔgbe xá gbehwán énɛ́ ɔ́ gbɔn
égbé. Mawu ɖɔ xó. Mi mɔ a? Bɔ mǐ ɖo alɔnúwlánwlán ɔ́ mɔ ɖo ahohó
ɔ́ wú wɛ, hǔn é nyí nǔ bó bɔwǔ tawun ɖɔ è nǎ dó wɛn gbeyíɖɔ ɖɔhun
bó mɔ ɖɔ mǐ ɖo hwenu vivɔnu tɔn ɔ.́
35 Bɔ mǐ ɖo Mawu mɔ wɛ, bɛ ́ sín mǐmámɛ agunnyíkɔ lɛɛ́ tɔn ɖokpó
ɖokpó jí, gbɔn ali ɔ́ bǐ xo bɛ ́ sín Katolíkakplɔń jí, gbɔn agun gbagbɔńɔ
lɛɛ́ tɔn bǐ gbla mɛ, Budáa lɛɛ́ kpódó nǔ e kpo lɛɛ́ é bǐ kpó, sín Ɛndu,
kpódó nǔ e kpo lɛɛ́ é bǐ kpó. É ɖo togun Tɔn ylɔ́ ɖó kpɔ́ wɛ, bó ɖo yě
kplé ɖó kpɔ́ wɛ. Bɔ nyɛ ɔ—́nyɛ ɔ́ xomɛ hun mì tlala ɖó énɛ́ ɔ́ wú, bó
ná dó mɔ ɖɔ azǎn élɔ́ ja. Din ɔ́ mǐ…É nyí—é nyí azǎn ɖaxó ɖé, nyɔňá
ɖaxó ɖaxó bǐ lɛɛ́ ɖokpó.
36 Énɛ́ ɔ,́ ényí un ɖó ná kó bló ɔ,́ ényí un ná kó tunwun cóbɔ gbɛ ɖé
ná tíin ɖ’ayǐ wɛ ɔ,́ hwenu e mǐ nyí lǐndɔň lɛɛ́ bó nyí akpáxwé Mawu
tɔn ɖé ɔ,́ mǐ nyí mɔ,̌ ɖó mǐ ɖo kpɔ́ xá Ɛ cóbɔ è dǒ gbɛ élɔ́ do. Ɖó, Gbɛ
Mavɔ mavɔ ninɔmɛ ɖokpó géé wɛ ɖe, bɔ énɛ́ ɔ́ wɛ nyí Mawu. Bɔ mǐ
nyí akpáxwé Étɔn ɖé. Mǐ nyí nǔ sɔxa ɖé ɖ’ayǐ bɔ mǐ ná tunwun nǔ
bó—bó sixú lin nǔ kpɔń, bó ɖó nyǐnyí ɖé ɖ’ayǐ ǎ; amɔ̌ mǐ nyí nǔ e mǐ
nyí ɔ́ sín linlin Tɔn lɛɛ́ mɛ, cóbɔ è dǒ gbɛ ɔ́ do. Ɖó, mǐ nyí akpáxwé
Étɔn ɖé, ɖi lě e vǐ ce súnnu nyí akpáxwé ce, bɔ un nyí akpáxwé tɔ́ ce
tɔn gbɔn é ɖɔhun, kpódó kpikpotɔ́ kpó. Mǐ nyí Mawu sín vǐ súnnu lɛɛ́
kpódó vǐ nyɔňu lɛɛ́ kpó, gbɔn nǔtunwuntunwun sín do Tɔn gbla mɛ.
37 Bɔ ɖ’ayǐ dɔň ɔ,́ ényí un ko kpé wú bó tunwun nǔ lě e un tunwun
gbɔn din, bó kó kpé wú bó nyi kɔ kpɔń gblagada hwe ɔ́ nu bǐ tɔn jí,

bɔ É ná kó ɖɔ nú mì ɖɔ, “Hwetɛńu wɛ a jlǒ ná nɔ gbɛ ɖe?” wɛ ɔ́ un
ná kó ɖɔ hwe élɔ́ nu tlóló din, ɖo é kpo sɔ ée—ée nyí vivɔnu tan gbɛ
ɔ́ tɔn tɔn pɛṕɛṕɛ,́ kpódó sisɛkpɔ́ Axɔśúɖuto Mawu tɔn e è nǎ sɔ́ ɖ’ayǐ
é tɔn kpó. Un lin ɖɔ hwenu e xɔ susu hú hwenu xweta lɛɛ́ bǐ tɔn ɔ,́ é
wɛ nyí tlóló din.
38 Mǐ wá mɔ ɖo fí ɖɔ gbeyíɖɔ ɔ́ ɖo hwɛ dó Izlayɛĺi wɛ, hwenu e
Mawu kó sɔ́ ɛ ɖó vo bó sɛ ́ ɛ dó é, è dǒ hwɛ yě ɖó hwɛ ɖaxó ɖaxó we
tamɛ. Bɔ mǐ jló ná ɖɔ xó dó nǔ we e yě wa ɖ’ayǐ nɛ ́ lɛɛ́ é wú. Bɔ, sín
énɛ ́ ɔ́ jí ɔ,́ mǐ jló ná yi nukɔn gbɔn gbla tɔn mɛ. Din ɔ,́ yě lɛ ́ kɔ sín
Mawu gúdo, Tɔjɔtɛn e mɛ sin e nɔ ná gbɛ mɛ ɔ́ nɔ sa sín ɔ,́ bó yi kun
sitɛńu nú yěɖée. Yě lɛ ́ kɔ sín nǔ e Mawu ná yě ɔ́ gúdo, bó yi kun nǔ
e yě ɖésúnɔ bló nú yěɖée é. Bɔ sitɛńu élɔ́ lɛɛ́ ɔ,́ mi ɖó kɛń jí, é kó, yě
kó gba bɔ yě kó ɖo lǔlúlúlú wɛ.
39 Din ɔ,́ sitɛńu gbigba ɖé sixú hɛn sin ǎ. É ná lúlú. Gleta wɛ un su
ɖe, bɔ un tunwun nǔ e sitɛńu xóxó ɖé nyí é, kpódó wǔvɛ́ e mǐ nɔ́ mɔ
xá ɛ é kpó.
40 Bɔ sitɛńu e ɖo lǔlúlúlú wɛ élɔ́ ka nyí yɛ—yɛ ɖagbe ɖagbe ɖé, un
lin, nú azǎn élɔ,́ ɖɔ hwenu e nǔ (mǐtɔn) e mǐ tɛńkpɔń bó ná wa lɛɛ́ bǐ
ɔ,́ bó ná dó kplé gbɛtɔ́ lɛɛ́ ɖó kpɔ,́ bó kplé mɛ lɛɛ́ ɖó kpɔ,́ bó kplé agun
lɛɛ́ ɖó kpɔ́ ɔ,́ tɛgbɛ ɔ́ é nɔ́ tɔń kɔ ɖó yɛkan wěmasise sín gǎndídó lɛɛ́
tɔn mɛ. Mǐ kó tɛńkpɔń bónú Mɛtodísu lɛɛ́ bǐ ná húzú Baputísu, bónú
ɖě ná húzú ɖě ɔ,́ kpódó agunnyíkɔ vovo lɛɛ́ kpán. Bɔ énɛ́ ɔ́ ká nyí tito
Mawu tɔn ǎ, ná dó bɛ́ xá ɔ́ nɛ.́
41 Kplétɛn ɖokpó géé wɛ Mawu ɖó. É ɖɔ ɖo fínɛ ́ ɖo Tíntɔń Wéma
ɔ́ mɛ, ɖɔ jí, “Un sɔ́ tɛn bó ná dó sɔ́ Nyǐkɔ Ce ɖó, bɔ tɛn ɖokpó géé e
mɛ Un ná kpé mɛ lɛɛ́ ɖe é ɔ́ nɛ.́” Bɔ É sɔ́ tɛn ɖé bó ná dó sɔ́ Nyǐkɔ
Tɔn ɖó. Bɔ fí e É sɔ́ Nyǐkɔ Tɔn ɖó ɔ,́ fí e É nɔ́ kpé Izlayɛĺi ɖe ɖ’ayǐ ɔ́
nɛ.́ É ɖó tɛn ɖé fí e É nɔ́ kpé agun Tɔn ɖe égbé, bɔ É sɔ́ Nyǐkɔ nɛ ́ ɔ,́
bɔ Nyǐkɔ nɛ ́ ɔ́ wɛ nyí Jezu Klísu. Bɔ fí e É nɔ́ kpé nǔɖitɔ́ tewungbejú
ɖe ɔ́ nɛ,́ hwenu e é ɖo Jezu Klísu mɛ é. Fí e Mawu sɔ́ bó ná sɔ́ Nyǐkɔ
Tɔn ɖó ɔ́ nɛ.́

Mi nɔ ɖɔ, “Mawu sín Nyǐkɔ a?”
42 É ɖɔ, “Tɔ́ Ce sín Nyǐkɔ mɛ wɛ Un wá dó.” Hǔn fí e Mawu sɔ́ Nyǐkɔ
Tɔn ɖó ɔ́ nɛ,́ é wɛ nyí ɖo Klísu mɛ. Bɔ ɖo Klísu mɛ wɛ nyí fí e mɛ bǐ
sixú kplé ɖe ɖo Hun e è kɔn nyi ayǐ ɔ́ glɔ,́ bɔ ɖo fínɛ ́ ɔ́ bó ná ɖó kpɔńinɔ
adodwé, nǔgbó ɔ.́
43 Mawu bló tito Tɔn ɖo bǐbɛńu, ɖo jikpá Edɛńi tɔn mɛ, fí e tɛn e
mɛ É ná kó kpé gbɛtɔ́ ɖe ɔ́ ɖe é, bɔ énɛ́ ɔ́ ká nyí ɖo nukúnnú mɔ jɛ
nǔ mɛ wěmasise tɔn jí wɛ ǎ; mɔ̌ wɛ é kó nyí ɔ,́ Ɛvu ná kó ɖo xwi jí
xá tito Tɔn pɛṕɛṕɛ.́ Amɔ̌ mǐ tunwun ɖɔ é yí gbe nú Satáan sín linlin
wěmasise tɔn, “Dandan ɔ,́ Mawu ná bló ɖě ǎ,” amɔ̌ Mawu ka ɖɔ ɖɔ

Émí ná bló! Bɔ gbɔn mɔ̌ hǔn É sɔ́ gbɛxɔnúmɛ tɛn ɔ,́ bɔ gbɔn Hun gbla
mɛ ka wɛ, bɔ é ká nyí gbɔn linlin wěmasise tɔn gbla mɛ wɛ ǎ.
44 Hǔn akpotokwín nyi dó jɔhɔn mɛ wɛ mǐ ɖe kpowun, amɔ̌ gbɛtɔ́
sín ninɔmɛ wɛ é ka nyí kpowun ɖɔ—ɖɔ mɛ lɛɛ́ ná tɛńkpɔń bó—bó
ná dó wa mɔ.̌ Ényí mǐ kó ɖó hwenu wɛ ɔ,́ mǐ ná kó ɖe ɖɛ ná tɛńwín
lɛnwín tɔn, amɔ̌ kwín énɛ́ ɔ́ jló mì ǎ. Hǔn mǐ ná tɛńkpɔń bó ná bló bɔ
é ná cí xololo lě e é sixú nyí gbɔn é kpowun, “sitɛńu e ɖo lǔlúlúlú wɛ
lɛɛ́ é.” Bɔ mǐ wá mɔ ɖɔ é—é lɛ ́ jɛ bǐ telínɔ,́ xweta e mɛ mǐ ɖo gbɛ nɔ
wɛ ɖe ɔ́ sín yɛ wɛ pɛṕɛṕɛ,́ gǎndídó mǐtɔn bǐ tɔn.
45 Bó má ná gɔń sísí ɖó nú gǎn ɖokpó ɖokpó e mɛsɛntɔ́ Mawu tɔn
ɖěbǔ, ée nɔ́ ylɔ́ Jezu Klísu sín Nyǐkɔ nɔ́ dó é. È ɖǒ ná wlí yɛy̌í n’i nú
Nyǐkɔ Tɔn vɔv́ɔ́ e é nɔ́ ylɔ́ ɖo sísíjɛxá kpó sísíɖíɖó kpó mɛ é. Bɔ wɛn
ɖagbejlájlá tito ɖó te ɖěɖě e gbɔn ayǐkúngban jí lɛɛ́ é, kpódó kpikpotɔ́
kpó, ɖo azǎn gǔdo gúdo tɔn élɔ́ lɛɛ́ mɛ ɔ,́ un lin, cógancó mǐ ná sixú
kpé wú kpɔń gbeɖé bó ná sɔ́ mɛ lɛɛ́ ɖó ayixa ɖokpó mɛ nú mǐ má
kplá yě wá Hun Jezu Klísu tɔn glɔ́ ǎ. Tɛn ɖokpó géé e mɛ ayi mǐtɔn
ná j’ayǐ ɖe ɔ́ nɛ.́
46 Mɛɖé ylɔ́ mì ayisɔnmɔ, sín Zǎnzǎnhwe jí dɔň, bó ɖɔ, “Nɔví súnnu
Branham, un se ɖɔ a bɛ̌ agban yi jɛ—yi jɛ Arizona, bɔ a blǒ tɛn—tɛn
ɖé ɖ’ayǐ ɖo fínɛ ́ ɖo fí e ayij’ayǐ ɖe é.” Bɔ ɖěe mi ko tunwun lě e Wɛn
ɔ́ wá gbɔn ɔ,́ bɔ Aklúnɔ ɔ́ ɖɔ nǔ e ɖo na jɛ wɛ ɖo Alaska é, kpódó lě
e é ná nyí ɖo Californie gbɔn é kpó, bɔ é jɛ gbɔn mɔ̌ pɛṕɛṕɛ.́ Yě ɖɔ,
“Din ɔ́ ényí énɛ ́ ɔ́ kó ɖo wǔ dán wɛ, kpódó nǔ bǐ kpó ɔ,́ fítɛ ́ ka nyí
ayij’ayǐ tɛn ɔ́ lo?”
47 Un ɖɔ, “Ayij’ayǐ tɛn ɖokpó wɛ tíin bɔ un tunwun. Énɛ́ ɔ́ ɖo Klísu
mɛ. Ɖó yě mɛ nɛ́ lɛɛ́ e ɖo Klísu mɛ ɔ,́ yě ná…” É wɛ nyí ɖokpó géé e
un tunwun é.
48 Din ɔ́ è nɔ lɛ ́ ylɔ́ Jelemíi, ɖɔ, “gbeyíɖɔ e ɖo avǐ ya wɛ é.” Bɔ ɖó,
un ɖi, ɖɔ nǔ e zɔń bɔ gbeyíɖɔ élɔ́ ya avǐ—ya avǐ, tema ɔ,́ é wɛ nyí ɖɔ
é nyí gbeyíɖɔ wútu (bɔ mɛ mɔȟun gɔń wɛ Aklúnɔxó ɔ́ nɔ́ wá) bɔ é mɔ
ɖɔ tɔgun ɔ́ jɛ hwɛndo yětɔn lɛɛ́ gúdo, bɔ yě ká vɛdó ɖɔ hwɛ yětɔn jɔ
ganjí wɛ sín, bɔ ɖěe è wa gbɔn ɖěbǔ ɖe bó ná dó lɛ ́ kɔ nú yě ǎ.
49 Ɖó, yě xwe to ɖěvo mɛ tlɔlɔ ahwan wútu, ɖó mǐ tunwun ɖɔ nǔ e
è nɔ dó wɛ è nɔ ya, ma kan mɛ e mi nyí é, nǔ e mi nyí é. Bɔ mǐdɛɛ lɛɛ́
ɖi akɔta ɖé ɖɔhun ɔ́ mǐ ya nǔ, alǒ, dó nǔ, tema, bɔ mǐ ɖó ná ya nǔ.
Un ná ɖɔ xó sɔ, é jló Aklúnɔ ɔ́ nɛ,́ ɖo hwelɛḱɔ, dó Vǐjiji Wúvɛ́ Lɛɛ́ wú;
bɔ un—bɔ un ná ɖó alɔ énɛ ́ ɔ́ wú ɖo fínɛ,́ ɖɔ é sixú kpa mǐ ɖo nǔtí mɛ
ǎ. Mǐ ɖó ná ya nǔ e mǐ nɔ́ dó é.
50 Bɔ ényí Mawu ka lɔn bɔ é kpa mǐ kpódó Klísusinsɛn nǔgblégblé
mǐtɔn tɔn kpó égbé, bó ɖo togun ɔ́ hɛn gblé wɛ bónú é ná byɔ́ nǔ élɔ́
lɛɛ́ e jɛ nyǐkɔ ɖɔ Klísusinsɛn ɔ́ mɛ ɔ,́ ɖi lě e Nɔví súnnu Moore ɖɔ hwe

ɖé nu gbɔn é ɖɔhun ɔ,́ “É ná ɖó azɔ̌ ɖo kɔ ɖo ayi ɖagbe ɖíɖó lixo
bó ná dó fɔń Sodɔḿu kpódó Gomɔɔ́ kpó sín kú, bó ná dó kɛnklɛń ɖó
fyɔ́ e è fyɔ́ yě ɔ́ wú.” Énɛ́ ɔ́ sɔgbe, ɖó Mawu kpo ɖo nǔjlɔj́lɔẃatɔ́ nyí
wɛ. Bɔ fí e nǔagɔwiwa wá byɔ́ ɔ;́ é jɛ—é jɛ xá mǐmɛńyínyí Tɔn kpódó
Xó Tɔn kpó ɖɔ É ní zɔń bɔ mɛ lɛɛ́ ní ya nǔ e yě nɔ́ dó é, bɔ mǐ ɖó
ná wa mɔ.̌
51 Din ɔ́ mi ɖó kɛń jí ɖɔ yě jó E dó, Tɔjɔtɛn e mɛ sin e nɔ ná gbɛ mɛ
ɔ́ nɔ sa sín ɔ,́ bó yi kun sitɛńu lɛɛ́ nú yěɖée.
52 Din ɔ́ bɔýá ɔ́ mɛɖé ɖo fí bɔ é mɔ nukúnnú jɛ nǔ e sitɛńu nyí é wú
ǎ. Sitɛńu ɔ́ sindo ɖé wɛ bɔ gbɛtɔ́ nɔ́ kun bónú é ní tɛńkpɔń bó nɔ dotɔ
tɛnmɛ. Nǔɖé wɛ bɔ mɛɖé kun. Bɔ mɛ nabí wɛ tunwun nǔ e sitɛńu nyí
é? É nyɔ.́ É sɔgbe, mɛ gěgé ɖo fí zǎnzǎn din bó gosín gletoxó lɛɛ́ mɛ.
Hǔn yě…Un flín sitɛńu xóxó e ɖo tɛn ɔ́ mɛ ɖ’ayǐ é, lě e é cí gbɔn é, bɔ
xɛsi nɔ ɖi mì tɛgbɛ ná dó nu sin e gosín nǔ ɔ́ mɛ é. É nyí sin—sindo
ɖé bɔ gbɛtɔ́ kun. Bɔ è sixú gán jɛ wǔ tɔn kpɔń gbɛɖé ǎ. Mi sixú gán jɛ
sitɛńu ɖé wú ǎ.
53 Din ɔ́ nǔ ɖěbǔ e gbɛtɔ́ nɔ́ bló hwɛhwɛ ɔ́ ko nɔ́ nyɔ́ nabí ɖé ǎ.
Amɔ̌ ɖi lě e—e Aklúnɔ ɔ́ sɔ́ hwenu ɖó—ɖó—ɖó tobotobo tɔn jí, bɔ
ayǐkúngban ɔ́ nɔ́ lílɛ ́ gbɔn é ɖɔhun; xwewú xwewú, hwebǐnu e é nɔ́
dín wá yi é, ayǐhɔńgbe ayǐhɔńgbe, ganmɛ ganmɛ, bɔ hwe nɔ ɖo xɔ
yi wɛ, bɔ é ká nɔ́ xo kpo kpɔń gbeɖé ǎ. Amɔ̌ gan e nyɔ́ tawun hú
ɖě lɛɛ́ é bǐ bɔ mǐ sixú ɖó lɛɛ́ ɔ,́ yě ná gbɔ gan nú cɛj́ú nabí ɖé ɖo
sun ɖokpó vla mɛ, xokpɔń ma ɖ’é wú. Amɔ,̌ mi mɔ a, nǔ e Mawu nɔ́
bló bǐ wɛ nyí kpíkpé, bɔ nǔ e gbɛtɔ́ nɔ́ bló ká nyí makpémakpé. Hǔn
aniwú è ka na yí gbe nú nǔ e gbɛtɔ́ nɔ́ bló é, hwenu e mi sixú ɖó nǔ
kpíkpé lo?
54 Un ko nɔ ɖɔ mɔ̌ dó mǐ mɛ Pantekótu mɛ lɛɛ́ wú tɛgbɛ. Mi mɔ
a, mǐ tunwun, bɔ mǐ ká ɖo—mǐ ká ɖo hɛnkɛń nú wezun tito ɔ́ tɔn,
Mawu tɔn ɔ́ ǎ, mǐ ɖi ǎ; amɔ̌ mǐ ká lɛ ́ tunwun ɖɔ ɖo mǐ tɛńtin ɔ́ mǐ ɖó
mɛ ɖé lɛɛ́ bɔ yě nɔ́ tɛńkpɔń bó ná vlɛ ́ nya ɖě ɔ.́ Énɛ ́ ɔ́ gbɛtɔńyínyí wɛ
kpowun. Yě ná tɛńkpɔń bó ná wa mɔ.̌ Yě kó bló ɖo Mawuxówéma ɔ́
mɛ ɖ’ayǐ, “Ɖě, ‘un nyí Pɔĺu tɔn,’ ‘un nyí Silási tɔn,’” kpódó kpikpotɔ́
kpán. Amɔ̌ yě—yě nɔ́ tɛńkpɔń bó ná dó vlɛ ́ nǔ e mɛ ɖěvo bló alǒ ɖo
blǒbló wɛ é.
55 Amɔ̌ aniwú mi ka jló ná yí gbe nú nǔvlɛv́lɛ ́ tófwe ɖé, hwenu e
jǐnukúnsin gɔ́ kpódó nǔ adodwé kpó é, hwenu e “akpá ɔ́ nyí mi kpódó
vǐ mitɔn lɛɛ́ kpán tɔn” é? Aniwú mǐ ká jló ná yí gbe nú nǔ e gbɔn vo
é ɖé? Aniwú mǐ ká jló ná sɔ́ un-ɖi-nǔ ɖé kpódó agunkplɔń ɖé kpó,
hwenu e Mawuxówéma ɔ́ nyí Mawuxó macámacá ɔ́ é? Aniwú mǐ ká
jló ná gɔ́ nǔ ná alǒ ɖe nǔ kpo sín mɛ, hwenu e Aklúnɔ Jezu kó ɖɔ ɖo

Nǔɖexlɛḿɛ 22:18 mɛ ɖɔ, “Nú mɛɖé gɔ́ Xó ɖokpó Ná, alǒ ɖe xó ɖokpó
sín É mɛ ɔ,́ è nǎ ɖe mǐmá e nyí étɔn ɔ́ sín Gbɛ Wéma ɔ́ mɛ” é?
56 Hwenu e Mawu ɖo azɔn nukɔntɔn ɔ́ sɔ́ gbɛtɔ́ kúnkan ɔ́ ɖó…ɖó
ayǐkúngban jí ɔ,́ É ɖɔ nú yě ɖɔ yě ní nɔ gbɛ gbɔn Xó Tɔn gbla mɛ. Din
ɔ́ wlɔ ɖɔhun wɛ Mawuxó ɔ́ cí, mi ɖo asá dó zomɛ wɛ kpó É kpó; bɔ
fí e gankwín tɔn e vɔd́a bǐ ɖe ɔ́ kpowun wɛ wlɔ tɔn nyɔ́ hú bǐ ɖe, bɔ
Mawu jló ɖɔ mǐ ní hɛn Xó Tɔn ɖokpó ɖokpó ɖó te. Din ɔ́ nǔ nukɔn
nukɔntɔn Mawuxówéma ɔ́ tɔn ɔ́ nɛ;́ è gba Xó ɖokpó géé ɔ,́ é wɛ nylɔ́
gbɛtɔ́ kúnkan ɔ́ dó ablu kú tɔn ɖé mɛ.
57 Jezu wá ɖo wevlɔɖ́ó Mawuxówéma ɔ́ tɔn mɛ, bɔ É ɖɔ ɖɔ jí,
“Wɔx̌úxú kɛɖ́ɛ ́ wɛ gbɛtɔ́ nɔ́ ɖu bó nɔ́ nɔ gbɛ ǎ, lo ɔ́ Xó bǐ.” Akpáxwé Xó
lɛɛ́ tɔn, alǒ kanwe afɔtɔn-nukún-ɛnɛ ɖo kanwe ko jí kpowun wɛ ǎ; lo
ɔ́ Xó ɔ́ bǐ, ɖi lě e é nyí nú Ɛvu kpódó Adámu kpó gbɔn é ɖɔhun pɛṕɛṕɛ.́
58 Bɔ ɖo gǔdo gúdo bǐ ɖo Mawuxówéma ɔ́ mɛ ɔ,́ Nǔɖexlɛḿɛ 22:18,
É ɖɔ ɖɔ jí, “Nú mɛɖé ɖe Xó ɖé kpo sín Élɔ́ mɛ, alǒ gɔ́ xó ɖokpó Ná!”
59 Hǔn aniwú mǐ ká nɔ́ jló ná fyɔń d’É mɛ ɖo fí linlin e mɛɖé ɖó dó
nǔ lɛɛ́ wú, hwenu e élɔ́ ɔ́ nyí Linlin Mawu Ɖésúnɔ tɔn d’é wú é? Mǐ
jló ná sɔ́ nǔ e É ɖɔ é. Bɔ è ka lɛ ́ wlán ɖɔ, “Xó gbɛtɔ́ ɖokpó ɖokpo tɔn
ní nyí adingban, bónú Nyɛtɔn ɔ́ ní nyí Nǔgbó ɔ.́”
60 Nǔ e ɖo tagba nyí nú gbeyíɖɔ élɔ́ wɛ ɔ́ nɛ.́ Ɖo Jelemíi sín azǎn
lɛɛ́ mɛ ɔ,́ éyɛ ́ wɛ nyí gbeyíɖɔ, éyɛ ́ wɛ ɖó Aklúnɔxó ɔ.́ Bɔ nya élɔ́ ɖo
tíntɔńkpɔń wɛ bó ná fyɔń nǔɖé d’É mɛ. Din ɔ,́ é sixú gán jɛ wǔ tɔn ǎ.
Bɔ din ɔ́ un ɖo sindo élɔ́ lɛɛ́ jlɛ ́ dó tito ɖó te élɔ́ lɛɛ́ e mǐ kó tɛńkpɔń bó
sɔ,́ bó ná sɔ́ ɖó Mawuxó dodó ɔ́ tɛnmɛ ɔ́ wú wɛ.
61 Ɖó, nǔɖěbǔ sixú sɔ́ tɛn Tɔn ǎ. Mawu wɛ É nyí. “Ɖo bǐbɛḿɛ ɔ́ Xó
ɔ́ kó tíin, bɔ Xó ɔ́ kó ɖe kpódó Mawu kpó, bɔ Xó ɔ́ nyí Mawu. Bɔ Xó
ɔ́ húzú agbaza bó wá nɔ mǐ mɛ.” Bɔ Eblée 13:8, ɖɔ ɖɔ jí, “É nyí nǔ
ɖokpó ɔ́ sɔ,́ égbé, káká sɔýi.” Nɛ̌ mǐ ná sixú sún sín Énɛ́ ɔ́ mɛ gbɔn? É
ɖó ná nyí Nǔgbó ɔ.́ É kpo ɖo nǔ ɖokpó ɔ́ nyí wɛ. É nyí nǔ ɖokpó ɔ́ ɖo
sɛń ɖokpó ɖokpó mɛ.
62 Nǔ e wútu mi yí wǎn Ná ɔ́ nɛ,́ mi mɛ Baputísu lɛɛ́ kpódó Mɛtodísu
lɛɛ́ kpó, kpódó Katolíka lɛɛ́ kpódó Plɛsibitelyɛɛ́n lɛɛ́ kpó, kpódó
kpikpotɔ́ kpán, mi yí wǎn nú Nukɔn énɛ́ ɔ́ ninɔ. Fíɖé, ɖo mi mɛ ɔ,́
mi yí gbe nú Mawu. Bɔýá ɔ́ ɖo hwe ɖé nu ɔ́ ɖo alɔkpa wěmasise tɔn
ɖé mɛ, bɔýá ɔ́ mi mɔ Hlɔňhlɔń Mawu tɔn ɖo miɖée mɛ, bɔ mi nyí
mɛsɛntɔ́ Mawu tɔn ɖé; amɔ̌ ényí mi sixú wá byɔ́ Mawu mɛ ɖo nǔgbó
mɛ ɔ,́ bó mɔ nukúnnú jɛ tɛn mitɔn wú ɖo Éyɛ́ mɛ ɔ,́ ɖi vǐ súnnu alǒ vǐ
nyɔňu Mawu tɔn ɖɔhun, nǔ e nɔ́ hɛn akpakpasɔḿɛ ɖaxó élɔ́ wá mi jí
ɔ́ nɛ,́ ée sín linlin Mawu ɖó ɖɔ mi ní ɖó é.
63 Din ɔ́ mǐ ɖó kɛń jí ɖo Mɛmímɛ́ Maki mɛ, wěmata 16 gɔ́ ɔ,́ Jezu
má ka ɖɔ ɖɔ, “Mi gbɔn gbɛ ɔ́ bǐ mɛ, bó—bó—bó kplɔń nǔ mɛ” nɛ.́ É

ɖɔ, “Mi jlá Wɛn Ɖagbe ɔ.́” È nǐ jlá Wɛn Ɖagbe ɔ,́ é wɛ nyí, è nǎ ɖe
Hlɔňhlɔń Yɛsinsɛn ɔ́ tɔn xlɛ!́ “Mi gbɔn gbɛ ɔ́ bǐ mɛ, bó ɖe Hlɔňhlɔń
Yɛsinsɛn ɔ́ tɔn xlɛ.́”
64 Un ɖo xó ɖɔ nú nɔví súnnu ɖé wɛ, mɛ e jɔ fún dó ée nyí…kplé
ce mɛ ɖo Ɛndu, ɖo Bombay dɔň lɛɛ́ ɖokpó, yi gbɔn Aflíka Tofɔligbé
kpódó fí tɛnmɛ tɛnmɛ lɛɛ́ kpó, ɖo fí e gbějízɔnlinzuntɔ́ lɛɛ́ kó kplɔń
Ɛ ɖi xó ɖé alǒ ɖi linlin wěwasise tɔn ɖé ɖɔhun ɖe é. Amɔ̌ gbe ɖokpó
ɖo kplé ɔ́ mɛ ɔ,́ hwe énɛ́ ɔ́ nu ɔ́ Yɛsinsɛn ɔ́ jɛ te, Éɖésú, bó hwlɛń to ɔ́
mɛ ví aku aku afatɔń afatɔń donu gban ɖo vɔšákpe mɛylɔýlɔ́ ɖokpó
hwenu, ɖo tɛndo ɖokpó ɔ́ mɛ tlóló ɖo fí e yě ɖo te ɖe é. Nyɔňu lɛɛ́
ɖo te ɖo fínɛ,́ yě mɛ e ko nɔ mɛ̌ jɔgbe ɖi lě e yě ɖibla cí hwenu e yě
wá gbɛ ɔ́ mɛ gbɔn é ɔ,́ bɔ ɖo cɛj́ú e mɛ yě zě alɔ yětɔn lɛɛ́ bó ná dó yí
Klísu ɔ…́
65 Bɔ Yɛsinsɛn ɔ́ jɛ te wá tɛn ɔ́ mɛ bó gbɔ azɔn nú mɛ afatɔń
afatɔń donu koatɔń ɖo hwe ɖokpó ɔ́ nu, sín azinkpo-kɛkɛf́ɔnɔ lɛɛ́ mɛ,
ahwanmɛzan lɛɛ́ kpódó agbajá lɛɛ́ kpó jí. Tokpɔnlagán toxo ɔ́ tɔn bló,
ayǐhɔńgbe tɔn, bɔ un mɔ agbanhún dídó élɔ́ lɛɛ́ ɖo yiyi wɛ gbɔn ali jí.
66 Nyɔňu énɛ́ ɔ́ lɛɛ́ nɔ́ nɔ te ɖo fínɛ,́ ɖo mɛ,̌ ma tunwun ɖɔ émí lɛɛ́
ɖo mɛ.̌ Amɔ̌ nú Yɛsinsɛn ɔ́ xo yě lě ɔ,́ yě nɔ́ blá alɔ ɖó wǔ bó nɔ́ zɔn
yi jɛ zɔ nú súnnu yětɔn lɛɛ́ nukɔn ninɔ.
67 Bɔ un ɖo nǔ kanbyɔ́ nyiɖée wɛ ɖɔ nɛ̌ gbɔn bɔ mǐdɛɛ lɛɛ́ ɖo Amɛlíka
ka nɔ ylɔ́ miɖée ɖɔ Klísusɛntɔ́ kɔta, bó ɖó Mawu Nukɔn; bɔ xwewú
xwewú ɔ́ mǐdɛɛ lɛɛ́, nyɔňu mǐtɔn lɛɛ́, ka nɔ ɖo ɖiɖe sín kɔ wɛ d’é jí
ají. Bɔ mi ɖó ná kó ɖo dǐdó wɛ d’é jí. Bɔ nú mi ɖo Klísu sɔ́ ɖó wǔ wɛ
d’é jí ɔ,́ ayi mitɔn lɛɛ́ ɖó ná nɔ́ ɖó nǔ mɔ wɛ d’é jí ɖó ninɔmɛ mitɔn
wú. Hwe ɖé lɛɛ́ nu ɔ́ un nɔ mɔ lě e mɛ lɛɛ́ nɔ́ wa nǔ gbɔn ɔ́ ɖo ali jí,
un nɔ kanbyɔ́ nyiɖée ɖɔ é ka sɔgbe ɖěbǔ ɖo tamɛ sɔgbe linu a jí. É cí
ɖɔ yě kún nɔ́ mɔ nukúnnú jɛ wú ɖɔ nú émí ɖo mɔ̌ wa wɛ ɔ,́ nǔ e wa
wɛ émí ɖe é ɔ,́ émí ɖo émíɖée sɔ́ dó ɖó mɔɖíɖó sín nǔɖuɖu nú awǒvi,
bó ná dó sɛ ́ lǐndɔň lɛɛ́ dó nyi zomɛ wɛ ó ɖɔhun. Énɛ́ ɔ́ sɔgbe. Amɔ̌ gbɛ
élɔ́ ɖo nǔnyinyɔ ɖé mɛ ɖi lě e é cí ɖo Jelemíi sín azǎn lɛɛ́ mɛ gbɔn
é ɖɔhun.
68 Din ɔ́ lɛ ́ kɔ wá sitɛńu ɔ́ kɔn. Din ɔ,́ è sixú gán jɛ sitɛńu élɔ́ wú ǎ
ɖó é sixú gɔ́ ɖo éɖée sí ǎ. Bɔ é ká ɖó ná nɔ tɛn ɔ́ mɛ sín jǐ lɛɛ́ kan nu
bó ná dó gɔ,́ tɛn ɔ́ mɛ sín jǐ lɛɛ́ alǒ tɛn ɔ́ mɛ sín fínfɔń sí te lɛɛ́, bó ná
dó ɖó fínfɔń sí te kpɛví ɖé ɖo dě kpódó fínfɔń sí te kpɛví ɖé ɖo dɔň
kpó, alǒ kpikpotɔ,́ bó ná dó zɔń bɔ é ná gɔ.́ Hǔn è sixú gán jɛ wǔ tɔn
ǎ. É sixú gɔ́ ɖo éɖée sí ǎ. É ɖó nǔwúmakpé, nú éɖée. É sixú bló ǎ. Bɔ
é ɖó ná nɔ jǐ lɛɛ́ kan nu, bó ná dó gɔ.́
69 Énɛ́ ɔ́ gúdo ɔ́ mi nú mǐ ná ɖó kɛń jí fí e é—é nɔ́ ba jǐ tɔn sín, fí e é
nɔ́ ba sin tɔn sín jí, sitɛńu ɔ.́ É nɔ́ gosín agɔ̌ lɛɛ́, kanlinxɔsá lɛɛ́ sín ta,

fí e jikwíkwí bǐ e afúntúntún bɛ́ kɔn nyi nɔ nɔ ɖo jǐ fínɛ ́ é, é nɔ́ sa byɔ́
jǐ ɔ́ mɛ tlɔlɔ, bó nɔ́ jɛ te byɔ́ sitɛńu ɔ́ mɛ tlɔlɔ, sindo e gbɛtɔ́ kun é ɖé.
É nɔ́ ɖibla cí sinkwíjido ɖɔhun. Bɔ é nɔ́ sa sín agɔ̌ ɔ́ ta fí e kanlin lɛɛ́,
kpódó wǎnlúnlún e ɖo kanlinnyitɛn lɛɛ́ kpó, kpódó kpikpotɔ́ kpó, bǐ
nɔ́ yi nɔ é. Bɔ jɔhɔn nɔ dó alɔ ée—ée nyí afúntúntún kpódó keté kpó
mɛ dó nyi agɔ̌ ɔ́ ta, énɛ ́ ɔ́ gúdo ɔ́ jǐ tɛn ɔ́ mɛ tɔn nɔ́ wá fínɛ ́ bó nɔ́ kplɔ,́
jǐ ɔ,́ bó nɔ́ kplɔ́ bǐ síin.
70 Bɔ énɛ́ ɔ́ gúdo ɔ́ gɔťa e gbɛtɔ́ bló ɖé nɔ́ ná ali sin ɔ́ gbɔn gbɔňba e
gbɛtɔ́ bló é ɖé mɛ, yi sindo e gbɛtɔ́ kun é ɖé mɛ. Bɔ énɛ́ ɔ́ gúdo ɔ́ nú é
jɛ fínɛ ́ ɔ,́ é nɔ́ kwíji, bó nɔ́ kwíji sɔ mɔ̌ bɔ mi ɖó ná sɔ́ sinxwínúkíja ɖé
ɖó nu tɔn, é má nyí mɔ̌ ǎ ɔ́ mi sixú nu ǎ. Din ɔ,́ mi mɔ a, é nɔ́ ɖo sisa
sín xɔ ɔ́ ta wɛ, gbɔn gɔťa e gbɛtɔ́ bló é ɖé mɛ, gbɔňba e gbɛtɔ́ bló é ɖé,
bó nɔ́ byɔ́ sindo e gbɛtɔ́ kun é ɖé mɛ. Bɔ énɛ́ ɔ́ gúdo ɔ́ kpódó sinxwínú
e gbɛtɔ́ bló é ɖé ɖo ta tɔn nu kpó, bó ná dó mɔ nǔ jɛ wǔ ɖɔ è nǎ ɖó
nǔvínúví lɛɛ́ kpódó nǔ lɛɛ́ kpó ɖě lɛɛ́ te.
71 Din ɔ,́ din ɔ́ mǐ ɖó kɛń jí, ɖo élɔ́ lɛɛ́ mɛ, ɖɔ azǎn ywɛywɛ ɖé jɛ
hwenu e sin ɔ́ yi cí fínɛ ́ gúdo ɔ,́ ɖo élɔ́ e gbɛtɔ́ bló bó nyí agunnyí-…,
alǒ, sindo mɛ. Mi sɔ́ kɛ mì. Mi sɔ́ kɛ mì. É sɔgbe. Hwenu e è—hwenu
e è kplɔ́ ɛ, bó kplɔ́ mawuwúnywɛńǔdóxó kpódó nǔ tɛnmɛ tɛnmɛ lɛɛ́
bǐ kpó byɔ́ mɛ gúdo ɔ;́ din ɔ́ mǐ nɔ́ wá wɔ́ ɖɔ, hwenu e é cí fínɛ ́ xɔ
azǎn ywɛywɛ ɖé ɔ,́ é nɔ́ húzú tánsun ɖɔhun.
72 Bɔ mɛ ɖěbǔ tunwun, ɖo tan agun ɔ́ tɔn mɛ, ɖɔ nú Mawu sɛ ́ nǔɖé
dó ɔ,́ wɛn ɖé ɔ,́ bɔ é gosín Mawu gɔń wá kpɔkpɔ ɔ,́ énɛ ́ ɔ́ gúdo ɔ́ jɛ
gǔdo nú ée—ée nyí gbɛ mɛ e dó do ɔ́ tɔn (alǒ nǔ ɖěbǔ e é sixú nyí
é ɔ,́ mi nɔ ylɔ́ ɖɔ alɔhúzúnúnǔtɔ,́ alǒ nǔ ɖěbǔ e mi jló ná ɖɔ d’é wú
é) ɔ,́ kú tɔn gúdo ɔ,́ énɛ ́ ɔ́ yě nɔ zɔń bɔ tito ɖé nɔ́ nyí blǒbló ɖó te bɔ
yě nɔ so gbɛťa ɖé. Bɔ nú yě sɔ́ énɛ ́ ɔ́ dó so gbɛťa ɖé ná lě ɔ,́ é nɔ́ kú
ɖo fínɛ ́ pɛṕɛṕɛ.́ É sɔ́ nɔ́ lɛ ́ fɔń ǎ. Mɔ̌ wɛ é bló gbɔn hwebǐnu, ɖ’ayǐ,
káká wá yi.
73 Kpódó sísíɖíɖó nú Katolíka yɛhwenɔ élɔ́ e ɖo ayǐjínjɔń ɖo fí kpó
ɔ;́ hwenu e Mawu sɔ́ agun ɔ́ dó so gbɛťa ná…alǒ, sɔ́ dó so gbɛťa ná wɛ
ǎ, Mawu sɔ́ agun ɖé dó so gbɛťa ná kpɔń gbeɖé ǎ. É ɖo xó mɔȟunkɔtɔn
ɖě mɛ ǎ. É ɖo jijɔ wá gbɛ mɛ, gbɛťa mɛ wɛ ǎ. Hǔn, hwenu e Mawu jɛ
agun ɔ́ jí ɖo Pantekótu sín Azǎn gbe é. Bɔ ɖo vivɔnu ɖo Nicée, Hlɔm̌a
ɔ,́ yě sɔ́ ɛ dó so gbɛťa ná, bɔ fí e é hɛn Hlɔňhlɔń tɔn bú ɖe ɔ́ nɛ.́
74 Énɛ́ ɔ́ gúdo ɔ́ mǐ wá yi jɛ Lwitelyɛɛ́n lɛɛ́ sín alɔhúzúnúnǔ jí, bɔ nǔ
ɖaxó ɖé wɛ é ká nyí ɖ’ayǐ. Mawuxó ɔ́ nyí nǐná, “Hwɛjijɔnɔ ɔ́ ná nɔ gbɛ
gbɔn nǔɖiɖi gbla mɛ.” Bɔ hwenu e yě bló ɔ,́ nǔ e yě ná yi nukɔn, mɛ
bǐ ɖó kpɔ́ ɔ,́ yě mɛ bǐ ɖó kpɔ́ bó zundó ɔ,́ yě bló agun Lwitelyɛɛ́n lɛɛ́
tɔn ɖé, bó klán yěɖée sín gbɛ̌ élɔ́ wú, bɔ énɛ́ ɔ́ gúdo ɔ́ é kú.

75 Énɛ́ ɔ́ gúdo ɔ́ Mawu sɔ́ John Wesley sí te, kpódó ɖiɖe ɖó vo kpó,
wɛn azɔ̌ wegɔ́ wǔjɔmɛ tɔn tɔn ɔ,́ bɔ nǔ ɖé wɛ bó jí wǔ ɖ’ayǐ. Amɔ̌ jɛ
Wesley kpódó Asbury kpó gúdo ɔ,́ yě sɔ́ ɛ dó so gbɛťa ná, é kú.
76 Énɛ́ ɔ́ gúdo ɔ́ Pantekotísu lɛɛ́ wá kpódó kɔlɛẃánúnǔ nǔníná lɛɛ́
tɔn kpó. Yě ɖo nukɔn yi wɛ ganjí ɖ’ayǐ, ani wɛ ka jɛ? Yě sɔ ɛ dó so
gbɛťa ná bɔ é kú. É sɔgbe pɛṕɛṕɛ.́
77 Din ɔ́ ɖo élɔ́ bǐ mɛ ɔ,́ Mawu kpo ɖo mɛ e kpo lɛɛ́ ylɔ́ tɔń wɛ sín
jijimɛ énɛ́ ɔ́ lɛɛ́ bǐ mɛ ɖokpó ɖokpó. É ɖo blǒbló wɛ dandan. Bɔ hwenu
mǐtɔn e mǐ ná tɔń ɔ́ ɖíe, kplékplé ɖó kpɔ́ tɔn. Bɔ nǔ e lin wɛ un ɖe ɔ́ nɛ,́
Wɛn Ɖagbe Blěbǔ Gbɛtɔ́ Ajɔw̌atɔ́ lɛɛ́ ɖó mǐmá ɖaxó ɖé ɖó ahohó élɔ́
lɛɛ́ sín mumu mɛ, bó nɔ́ ɖo ɖiɖɔ wɛ ɖɔ, “Vogbingbɔn ɖě ɖo mǐ tɛńtin
ǎ. Mi nú mǐ ná kplé ɖó kpɔ́ bó ná sɛn Mawu ɖo sɛń ɖokpó ɔ́ glɔ,́ é nyí
ɖo gbɛťa ɖé glɔ́ wɛ ǎ.” Ényí gbɛťa ɖé wɛ é kó nyí ɔ,́ un na kó jɛ te sín
xóɖiɖɔkpe élɔ́ jí tlóló din. Un ɖó nǔɖé bó ná wa ná ǎ.
78 Nǔ e é nyí ɔ,́ é wɛ nyí ɖɔ é ɖó ná nyí kpɔńinɔ ɖé, bɔ é ká nyí
kpɔńinɔ un-ɖi-nǔ ɖé tɔn ɖé wɛ ǎ, amɔ̌ kpɔńinɔ ɖo Klísu mɛ, gbɔn
hlɔňhlɔń fínfɔń sín kú Tɔn tɔn gbla mɛ. Nǔ e nɔ́ hɛn Gbɛ wá ɔ́ nɛ,́ é
nɔ́ hɛn jijɔ wá gbɛ wá.
79 Bɔ cóbɔ jijɔ wá gbɛ ná sixú wá ɔ,́ mǐ mɔ nǔ jɛ wú ɖɔ kú ɖó ná kó
tíin jɛ nukɔn nú jijɔ wá gbɛ. Bɔ jijɔ wá gbɛ ɔ́ ahannya wɛ é nɔ́ dó, jijɔ
wá gbɛ alɔkpa e é nyí ɔ́ kan mì ǎ. É ná bó nyí hankpó mɛ oo, alǒ—
alǒ fíɖěbǔ e é sixú nyí oo, ahannya wɛ é nɔ́ dó. Bɔ mɔ̌ wɛ Lɛv̌ɔj́ɔ ɔ́
lɔ ɖe gbɔn nɛ,́ é nɔ́ bló bɔ mi nɔ wa nǔ e ɖo jijɔ mɛ ɔ́ mi na kó lin
ɖɔ émí ná wa é ǎ. Amɔ̌ nú mi ɖo gbesisɔ mɛ bó ná kú nú miɖée ɔ,́
énɛ ́ ɔ́ mi nɔ vɔ́ jɔ, nǔɖíɖó yɔy̌ɔ́ ɖé ɖo Jezu Klísu mɛ, énɛ ́ ɔ́ gúdo ɔ́ nǔ
lɛɛ́ ɔ,́ yě nɔ́ bɛ ́ bɔ gbɛ nɔ húzú nǔmimɔ yɔy̌ɔ́ nú mi, ɖó mi yí gbe nú
Mɛ Jezu Klísu tɔn ɔ́ wútu, bɔ é nyí linlin dó nǔ wú ɖé alǒ un-ɖi-nǔ
ɖé wɛ ǎ.
80 Alǒ, káká yi jɛ Xó e è wlǎn ɔ́ jí ɔ,́ Yɛsinsɛn ɔ́ ɖó ná ná Ɛ gbɛ.
Mawuwúnywɛńǔdóxó e mi ná bó ɖó ɔ,́ é kú cí fínɛ.́ Un sixú ɖó jinukún
alɔgogo ɖokpó; ényí é má byɔ́ afɔɖiɖe e mɛ é ná mɔ gbɛ yí ɖe ǎ ɔ,́
jinukún ɔ́ ná nɔ gbɛ kpɔń ǎ. Bɔ mi sixú ɖó nǔkplɔńmɛtɔ́ kúnnuɖewéma
ɖé, Ph., LL., nǔ ɖěbǔ e jló mi é; amɔ̌ ényí Yɛsinsɛn ɔ́ má jɛ te wá
énɛ́ ɔ́ jí bó ná ɛ gbɛ nú mi, ɖi nǔmɛgbingbɔn núnywɛ́ mɛɖésú kpódó
Mawu kpó tɔn ɖé ɖɔhun ǎ ɔ,́ hǔn jinukún ɔ́ ná dó wa ɖagbe ɖě ǎ.
Nǔkplɔḱplɔń mitɔn nyí nǔ yǎyá.
81 Ɖi lě e Glɛnsítomɛnu élɔ́ ɖɔ zǎn ɖě ɔ́ mɛ ɖo fí gbɔn é ɖɔhun ɔ,́ énɛ ́
ɔ́ kpácá dó mì tawun. Nǔ e é kplɔń lɛɛ́ bǐ ɔ,́ ɖi Pɔĺu ɖɔhun ɔ,́ é byɔ́ ɖɔ
é ní wɔn nǔ e é tunwun é bǐ, bó ná dó mɔ Klísu, bó ná dó wá nǔ e é
lin ɖɔ émí kún ná jló bó wa ó lɛɛ́ é.

82 Amɔ̌ lě e Mawu nɔ́ wa nǔ gbɔn ɔ́ nɛ,́ É nɔ́ dó winnyá mǐ ɖo
wěmakplɔńkplɔń tito ɖó te mǐtɔn mɛ. É cí ɖɔ un ɖo gblɔňgblɔń
dó nǔmanywɛ́ wú wɛ ǎ, amɔ̌ un ɖo tíntɛńkpɔń wɛ bó ná dó ɖɔ
vogbingbɔn ɔ́ nú mi wɛ. Wěmakplɔńkplɔń sixú hɛn Gbɛ wá kpɔń
gbeɖé ǎ. É byɔ́ ɖɔ Yɛ Mawu tɔn ní hɛn Gbɛ wá, bɔ Gbɛ énɛ ́ ɔ́ ɖó
ná tɔń sín fínfɔń sí te wěmasise tɔn kpowun mɛ wá ǎ. É ɖó ná tɔń
sín Mawuxówéma ɔ́ mɛ wá, fínfɔń sí te Xó ɔ́ tɔn, bɔ Xó énɛ́ ɔ́ nyí
nǔ ɖokpó ɔ́ sɔ, égbé, káká sɔýi. Bɔ nú É jɛ te égbé, bó ná gbɛ ɔ,́ mi
na ɖó sinkɔn ɖokpó e mi ɖó ɖo Mɛsɛd́ó 2 mɛ lɛɛ́ é. Pɛṕɛṕɛ.́ É kó nɔ́
bló tɛgbɛ, bɔ é ná nyí mɔ̌ tɛgbɛ, ɖó Yɛ Mawu tɔn wɛ nɔ ná ninɔmɛ
jɔhɔn ɔ́ wútu.
83 É byɔ́ ɖɔ jɔhɔn ɔ́ ní wa nǔ lɛɛ́. Énɛ ́ ɔ́ wútu wɛ zɔń bɔ è nɔ kplɔń nǔ
mi gbɛtɔ́ lɛɛ́ ɖɔ, “Mi ni nɔ kplá vǐ mitɔn lɛɛ́ wá fí.” É nyɔ,́ énɛ ́ ɔ́ sɔgbe
ɖo dandan mɛ. Xomɛ ce hun nú mɔ e un mɔ vǐ ce nyɔňu, Rebekah, bɔ
é byɔ́ mɛ bó wá jínjɔń ayǐ, cɛj́ú we ɖé wá yi é. Mitɔn lɛɛ́ ɖé lɛɛ́ mɔ bɔ
un zé wunda nú nyɔňu ɖé, vǐ ce nyɔňu wɛ, hǔn é byɔ́ mɛ bó wá jínjɔń
ayǐ. Un jló ɖɔ é ní mɔ yɛhwesinlilɛ Yɛsinsɛn ɔ́ tɔn yí, bɔ énɛ ́ ɔ́ wɛ zɔń
bɔ é ɖo fí ɖo kplé ɔ́ mɛ. Nǔ e tamɛ ɔ́ nɛ.́ É nɔ́ byɔ́ jɔhɔn ɔ.́
84 Ɖi lě e mɛxó Nǔkplɔńmɛtɔ́ Bosworth ko nɔ ɖɔ gbɔn é ɖɔhun ɔ,́
“Mi sixú sɔ́ koklóo zin bó sɔ́ ɛ ɖó avǔnví ɖé glɔ,́ é ná flé koklóoví.”
Aniwútu? Ɖó azin ɖé wɛ bɔ é mɔ jɔhɔn e sɔgbe ɔ.́
85 Ényí mi nyí Mɛtodísu, Baputísu, Plɛsibitelyɛɛ́n ɔ́ é kan mì ǎ; ɖo
jɔhɔn e sɔgbe ɔ́ mɛ ɔ,́ é ná flé Mawu ví e vɔ́ jɔ é ɖé. Jɔhɔn ɔ́ wɛ nɔ bló,
é kpɛn agunnyíkɔ wéma ɖěbǔ e è tlɛ ́ dó mi wú é.
86 Un nɔ kplá kanlin lɛɛ́ ɖ’ayǐ. Un nɔ ɖó kɛń zuncɔt́ɔ́ ɔ́ jí nú mǐ jló
ná kplá yě yi jǐ bó yi byɔ́ zunkan ɔ́ mɛ, bó nɔ́ tɔń sín—bó nɔ́ tɔń sín fí
e kanlin lɛɛ́ nɔ́ ɖu ama ɖe lɛɛ́ ɖo do ɖo wutó ɖaxó lɛɛ́ kɔn, bó nɔ́ kplá
yě hɛn yi zunkan ɔ́ mɛ. É nɔ́ nɔ te ɖo fínɛ ́ bó nɔ́ cɔ́ yě hwenu e yě nɔ́
ɖo dǐndín wá yi wɛ gbɔn hɔntogbó ɔ́ nu é, ɖo kpa e mɛ è nɔ gbɔn dín
é. É nɔ́ kpé nukún dó nyǐkɔ tlɛt́lɛ ́ lɛɛ́ wú sɔ mɔ̌ ɖě ǎ, ɖó nyǐkɔ tlɛt́lɛ ́
tɛnmɛ tɛnmɛ lɛɛ́ bǐ wɛ ɖe bó nɔ́ gbɔn fínɛ ́ dín. Amɔ̌ nǔ ɖokpó ɖe bɔ
é nɔ́ ɖó kɛń jǐ tɔn, hun wěma tlɛt́lɛ ́ ɔ.́ É ɖó ná nyí Hereford kúnkan
ɖésúnɔ ɖé é má nyí mɔ̌ ǎ ɔ́ é sixú yi jǐ ɖo zunkan ɔ́ mɛ ǎ, ɖó Hereford
Gbɛt́a ɔ́ wɛ nɔ ná ama kanlin lɛɛ́ ɖo zunkan nɛ́ ɔ́ mɛ. É ɖó ná ɖó hun
wéma tlɛt́lɛ ́ ɖé, bó ná dó hɛn kúnkan ɔ́ ɖó te.
87 Bɔ un lin ɖɔ lě e é ná nyí ɖo Hwɛɖɔzán gbe gbɔn ɔ́ nɛ.́ É ná kanbyɔ́
mì ɖɔ un nyí Mɛtodísu, Baputísu, Pantekotísu, alǒ Plɛsibitelyɛɛ́n a jí
ǎ, amɔ̌ É ná ba ná mɔ Hun wéma tlɛt́lɛ ́ ɔ.́ “Nú un mɔ Hun ɔ́ un ná
gbɔn ta mitɔn nu dín.” Nǔ ɔ́ nɛ.́
88 Hǔn mǐ wá mɔ ɖɔ sitɛńu élɔ́ lɛɛ́ ɔ,́ nú yě kó nɔ ayǐ xɔ hwenu ɖé
gúdo ɔ,́ yě nɔ…́yě nɔ́ húzú tánsun ɖɔhun bɔ yě nɔ́ nyɔ́ ɖěbǔ ǎ. Bɔ é

nɔ́ zun ɖo hwe énɛ́ ɔ́ nu ɔ,́ mɔ̌ ɖokpó ɔ,́ é nɔ́ zun xwé nú aglǒběsé lɛɛ́
kpódó alɔťlɔ lɛɛ́ kpódó dan lɛɛ́ kpódó nǔvínúví lɛɛ́ kpódó nǔvíɖogbɛ
lɛɛ́ kpán, kpódó kpikpotɔ́ kpó, ɖó tánsun ninɔmɛ wɛ nɔ byɔ́ mɛ wútu.
Mi sixú lin nǔ d’é wú kpɔń a, nǔ e nɔ sa gbɔn agɔ̌ ɔ́ ta, alǒ xɔ e sɛkpɔ́
agɔ̌ ɔ́ ta, alǒ fíɖěbǔ e jikwíkwí ná kó ɖe é, alɔkpa nǔvínúví lɛɛ́ kpódó
nǔvíɖogbɛ lɛɛ́ kpó tɔn, kpódó nǔ bǐ kpó, ée nɔ sa byɔ́ sitɛńu élɔ́ mɛ?
89 Din ɔ,́ kpɔńdéwú kpíkpé tito ɖó te e gbɛtɔ́ bló é ɖěbǔ tɔn wɛ é nyí.
Ayǐjijɛ wɛ é nyí, ná dó bɛ́ xá. Énɛ ́ ɔ́ wɛ zɔń bɔ é ɖó hudó Mɛhwlɛńgántɔ́
ɖé tɔn. É sixú kó hwlɛń éɖée gán ǎ, é sixú kó wa nǔɖé ná ǎ. É bú, ná
dó bɛ́ xá. É jɔ wá gbɛ, hwɛhutɔ,́ é wá gbɛ kpódó adingban kpó ɖo nu.
Adingbannɔ wɛ n’i, ná dó bɛ́ xá, hǔn nɛ̌ wɛ é ná sixú wa nǔɖé nú éɖée
gbɔn? Nɛ̌ gbɛtɔ́ mímɛ́ ɖé ná sixú kpé wú gbɔn?
90 Gbɛtɔ́ mímɛ́ ɖě ɖe ǎ. Agun mímɛ́ ɖě ɖe ǎ. Yɛ Mímɛ́ ɖé wɛ! Agun
mímɛ́ ɖé, togun mímɛ́ ɖé wɛ ǎ; Yɛ Mímɛ́ ɖé ɖo togun ɖé mɛ wɛ, nǔ e
é nyí ɔ́ nɛ.́ Amǐ. Só mímɛ́ e jí Piyɛɛ́ kpódó yě kpó nɔ te ɖe ɖé wɛ ǎ; só
ɔ́ mɛ́ ǎ. Amɔ̌ Mawu mímɛ́ ɔ,́ ɖo só ɔ́ jí, wɛ zɔń bɔ é mɛ.́ Mɛ mímɛ́ ɖé
wɛ ǎ; Yɛ Mímɛ́ e è zǎn ɖo mɛ énɛ́ ɔ́ mɛ ɔ,́ nǔ e bló bɔ é mɛ́ ɔ́ nɛ.́ Mɛ
ɔ́ wɛ ǎ; amɔ̌ Mɛ Yɛ Mímɛ́ ɔ́ tɔn! Gbɛtɔ́ ɔ́ wɛ ǎ; ɖó, gbɛtɔ́ kpowun wɛ
é nyí, “bó jɔ ɖo hwɛhuhu mɛ, bɔ è mɔ xo tɔn ɖo nǔ nyanya mɛ, bɔ é
wá gbɛ kpódó adingban kpó ɖo nu.”
91 Tito e gbɛtɔ́ bló ɖó te é ɖěbǔ ná hɛn ɛ ɖó énɛ́ ɔ́ mɛ pɛṕɛṕɛ.́ É ná
hwlá nǔ ɔ́ dó wěmasetɔ́ ɔ,́ nukún wěmasise tɔn lɛɛ́, bɔ yě ná lin nǔ
kpɔń dɔ, “Un nyí agun ɖé tɔn, nyǐkɔ ce kó ɖo wěma ɔ́ mɛ. Un wa lě
ɖ’ayǐ. Tɔ́ ce nyí lě ɖ’ayǐ, kpódó kpikpotɔ́ kpán.” Énɛ́ ɔ́ nyɔ́ se ganjí;
bɔ, é nyí nǔgbó, bɔ un ɖó nǔɖé bó ná ɖɔ d’é wú ǎ. É ká ɖo mɔ̌ có,
xɔńtɔn, Jezu ɖɔ, “Ényí gbɛtɔ́ má vɔ́ jɔ ǎ ɔ,́ é sixú mɔ vɔv́ɔ́ ǎ,” mɔ, ɖo
fínɛ ́ ɔ,́ tínmɛ tɔn wɛ nyí ɖɔ é nɔ́ mɔ kpódó nukún tɔn kpó ǎ, amɔ,̌
“mɔ nukúnnú jɛ Axɔśúɖuto Sɛx́wé tɔn ɔ́ mɛ.” Káká jɛ hwenu e mi jɔ
ɖ’é mɛ é!
92 Nɛ̌ Baputísu wɛn ɖagbejlátɔ́ élɔ́ ka ná bló gbɔn, nɛ ̌ súnnu énɛ́ e
nɔ te ɖo fínɛ ́ bó ɖɔ mɛ nú bó ɖɔ slǎmɛ wǔ Tɔn ka na bló gbɔn? Mi
mɔ a, nǔɖěbǔ tlɛ ɖo xo tɔn mɛ bó ná sixú mɔ Ɛ yí vɔv́ɔ́ ǎ; amɔ̌ Mawu
wɛ ɖó ná kó bló, mi mɔ a. Mawu ná ɛ Yɛsinsɛn ɔ.́ É ɖe xlɛ ́ ɖo alɔnu
ɖɔ élɔ́ ɔ́ kún nyí yɛmɛnúwiwa ó, ɖɔ Xó ɔ́ wɛ élɔ́ ɔ́ nyí. É nɔ se sín
wěmaxɔmɛ linlin ɖé mɛ kpowun, bɔ yě nɔ́ tɛńkpɔń bó ná dó sɔ́ ée—
ée nyí ɖɛxodómɛjí Mawu tɔn lɛɛ́ bǐ bó sɔ́ tɛn ná ɖó azǎn e ko wá yi
é ɖé gbe.
93 Baputísu wɛn ɖagbejlátɔ́ wínnyáwínnyá ɖé, ayisɔnmɔ ɖo fí, bó
ɖo ayǐjínjɔń ɖo fí pɛṕɛṕɛ ́ zǎnzǎn din; bɔ é wá gɔň ce, bɔ é ɖɔ, “Nɔví
súnnu Branham, nǔ ɖokpó ɖe bɔ a ɖo wiwa wɛ bɔ é sɔgbe ǎ.”

Un ɖɔ, “Dǒ alɔ mì.”

94 Bɔ é ɖɔ, “A nyǐ, un lin ɖɔ ayixajlɔj́lɔńɔ wɛ nú we bó nyí mɛ ɖagbe
ɖé, amɔ…̌”

Un ɖɔ, “A wǎ nǔ, nya ce.”
É ɖɔ, “Amɔ̌ nǔ ɖokpó ɖe bɔ a ɖo wiwa wɛ bɔ é sɔgbe ǎ.
Un ɖɔ, “Un lin ɖɔ nǔ ɖokpó géé wɛ ɖe bó má sɔgbe ǎ bɔ Aklúnɔ

ɔ́ nɔ mɔ.”
95 Bɔ é ɖɔ, “É nyɔ,́ ɖo fínɛ ́ ɔ…́Nǔ e wa wɛ a nɔ ɖe bɔ é má sɔgbe ǎ ɔ́
ɖíe.” É ɖɔ, “A ɖo tíntɛńkpɔń wɛ bó ná sɔ́ mawuzɔ́ mɛsɛd́ó lɛɛ́ hwenu
tɔn ɖé xlɛ ́ gbɛ ɔ,́ bɔ,” bó ɖɔ, “mawuzɔ́ mɛsɛd́ó lɛɛ́ hwenu tɔn ɔ́ kó fó
kpódó mɛsɛd́ó lɛɛ́ kpó.”
96 Un ɖɔ, “Ɖi Baputísu ɖé ɖo xó ɖɔ nú Baputísu ɖé wɛ ɖɔhun ɔ,́ un
jló ná kan xó ɖokpó byɔ́ we.”

É ɖɔ, “Étɛ?́”
97 Un ɖɔ, “A ɖi nǔ ɖɔ Mawuxó ɔ́ nyí linlin bɔ è sɔ́ ɖó ayi mɛ nú mɛ,
kpɛví kpɛví Tɔn bǐ” a?

É ɖɔ, “Ani o, ɖo dandan mɛ.”
98 Un ɖɔ, “Énɛ́ ɔ́ gúdo ɔ,́ É ɖɔ, ‘Mi ma gɔ́ xó ɖokpó ná, alǒ ɖe Ɖokpó
sín mɛ ó.’ Ɖó,” un ɖɔ ɖo énɛ́ ɔ́ gúdo ɖɔ, “Un na ɖe fí e Ɖɛxodómɛjí
mɛsɛd́ó lɛɛ́ hwenu tɔn jɛ te wá togun ɔ́ jí ɖe xlɛ ́ we, gbɔn akpádídó
Mawu tɔn ɖé jí, din ɔ́ a nǎ ɖe akpádídó Mawu tɔn kpódó hwenu e
é gosín togun ɔ́ jí é kpó xlɛ ́ mì. A mɔ a, ényí a ma ka sixú ná énɛ́ ɔ́
ɖo Xó ɔ́ mɛ ǎ ɔ,́ hǔn—hǔn jó xó dó, a mɔ a,” un ɖɔ, “ɖó É kpo ɖo
nukɔn yi wɛ.”
99 É sɔ́ kɛ nu ɖokpó ɖo cɛj́ú we ɖé vla mɛ ǎ. Bɔ gbɔn mɔ̌ un ɖɔ, “É
nyɔ,́ hǔn, nɔví súnnu, un jló ná kan élɔ́ ɔ́ byɔ́ we. Piyɛɛ́ sɔ́ wɛn mɛsɛd́ó
lɛɛ́ hwenu tɔn xlɛ,́ ɖo Pantekótu sín Azǎn gbe. Bɔ mǐ bǐ wɛ tunwun
ɖɔ nǔgbó wɛ, ɖó éyɛ ́ wɛ ɖó cávi Axɔśúɖuto ɔ́ tɔn lɛɛ́, ee Jezu sɔ́ d’así
n’i é. Bɔ din ɔ́ mi nú mi ní ɖó nukún nǔ e é ɖɔ jí. É ɖɔ, ‘Mi lɛ ́ kɔ
sín hwɛ mitɔn lɛɛ́ gúdo, ɖokpó ɖokpó mitɔn, bó lɛ yɛhwesin ɖo Jezu
Klísu Nyíkɔ mɛ bónú è nǎ sɔ́ hwɛ mitɔn lɛɛ́ kɛ mi, bɔ mi ná mɔ nǔníná
Yɛsinsɛn tɔn ɔ́ yí. Ɖó midɛɛ lɛɛ́ tɔn wɛ akpá ɔ́ nyí, bó nyí vǐ mitɔn lɛɛ́
tɔn, káká yi jɛ yě mɛ e ɖo zɔga lɛɛ́ jí, mɛ e Aklúnɔ Mawu mǐtɔn ná
ylɔ́ wá lɛɛ́ é.’ Hǔn ényí tɛn ɖé tíin bó nyí fí e É ɖe síin ɖe ɔ,́ hǔn ani
wɛ ka jɛ dó Piyɛɛ́ sín xó lɛɛ́ jí ɖo Pantekótu sín Azǎn gbe?” Mi mɔ a?
Éeǒ, é kó fó ɖě ǎ!

Hwɛ Lɛňgbɔv́í, Hun Towe vívɛ ́
Ma ná ba Hlɔňhlɔń kpo,
Káká nú Mawu Gun xixɔ
È nǎ hwlɛń, ɖó hwɛ sí.

Ɖo han nyɔ́ hú, bó víví mɛ,
Un na kpa Hlɔňhlɔń Towe,
Hwenu e ɖɛ̌ títɛ,́ kúkú lɔ́
Ɖo abwɛ̌ ɖo yɔdo mɛ.

100 Mawu ní dó alɔ mì bónú má ɖi nǔ nú Énɛ́ ɔ́ bó tɔ́ d’É wú, kpódó
mǐ mɛ bǐ kpó, bó mlɛ ́ te ɖo kpá Tɔn, ɖó É wɛ nyí Nǔgbó Wɛn Ɖagbe
ɔ́ tɔn! Ɛɛn, nya ce.
101 Gbɛtɔ́ nǔnywɛt́ɔ́ ɖé ɖó ná nɔ́ kéya nú nǔ élɔ́ lɛɛ́ ǎ. Bó ɖó ná tunwun
ɖɔ yě ná wa azɔ̌ ǎ. Yě kó wa azɔ̌ kpɔń ǎ. Sinsɛn e è sɔ́ dó so gbɛťa
ná é ɖé kpódó nǔnywɛ́ gbɛťa mɛ gbingbɔn tɔn kpó ná wa azɔ̌ ɖo
Mawu Nukɔn kpɔń ǎ. É ɖó ná wá, macámacá, bó gosín Mawu gɔń
wá. Mawu zán kpɔń ǎ, hwe ɖokpó nu wá yi bɔ Mawu zán tito ɖó te
mɔȟunkɔtɔn ɖé kpɔń gbeɖé ǎ. Din ɔ́ midɛɛ lɛɛ́ ɔ,́ óo, mi ɖó mɛ lɛɛ́
kpódó nǔ mɔȟunkɔtɔn lɛɛ́ kpán. Amɔ̌ nǔkún adodwé Mawu tɔn xó
ɖɔ wɛ un ɖe, Ɖɛxodómɛjí ɖi ɖěe jɛ te ɖo Pantekótu sín Azǎn gbe ɔ́
ɖɔhun, é nɔ́ wá gbɔn gbɛťa jí kpɔń gbeɖé ǎ; jijɔ wá gbɛ ɖé jí wɛ é nɔ́
gbɔn wá, é nǎ vɔ̌ jɔ.
102 È da mǐ ɖɔ mǐ ní sɔ́ Izlayɛĺi ɖi—ɖi kpɔńdéwú ɖé ɖɔhun, yě ká nyí
ɖě nǔgbó. Mi ɖó kɛń jí, “Yě jó Éyɛ́ dó, tɔjɔtɛn yětɔn e è nǎ é ɔ,́ bó yi
kun sitɛńu lɛɛ́ nú yěɖée.” Mi sixú lin nǔ—nǔ—nǔ—nǔ nɛ́ ɔ́ kpɔń a,
gbɛtɔ́ ɖé ɖo tɔ e nɔ gba wu ɖé tó, bó ɖo sin nu wɛ, bɔ énɛ́ ɔ́ gúdo ɔ́
é jló ná yi kun sitɛńu ɖé nú éɖée, mi mɔ a, bó ná dó nu sin tɔn? Din
ɔ́ nǔ e gbeyíɖɔ ɔ́ ɖɔ ɔ́ nɛ,́ nǔ e Mawuxó ɔ́ ɖɔ ɔ́ nɛ.́ Nǔ e Mawu ɖɔ nú
gbeyíɖɔ ɔ́ nɛ.́ “Mi jó Mì dó bó—bó gosín gɔň Ce, Tɔjɔtɛn e mɛ sin e
nɔ ná gbɛ mɛ ɔ́ nɔ sa sín ɔ;́ bó yi kun sitɛńu lɛɛ́ nú miɖée, yě ká gba,
bɔ yě nɔ́ hɛn sin ǎ.”
103 Mi mɔ a, nǔɖé ɔ,́ yě jló nǔ e yě ná sixú kpa acɛ ná é ɖé, alǒ bó
ná dó xlɛ ́ nǔ e yě wa é. Mɔ̌ wɛ—mɔ̌ wɛ taɖu sinsɛn e è sɔ́ dó so gbɛťa
ná é tɔn ɖe gbɔn nɛ.́ É nɔ́ ɖo gǎn dó wɛ tɛgbɛ, yě ɖó ná ɖó nǔɖé ɖ’é
mɛ gbɔn yěɖésú jí. Yě ɖó ná ɖó tito ɖó te élɔ́ lɛɛ́ kpódó gbɛďídó élɔ́
lɛɛ́ kpó bǐ, kpódó nǔ lɛɛ́ kpán, “Bɔ un nyí lě tɔn din.” Nǔ e yě ná nyí
Mawu ví mɛɖéesɔh́wetɔ́ lɛɛ́ ɔ,́ yě jló nǔɖé bónú yě ná sixú sɔ́ yěɖée
xlɛ.́ Nǔ e yě ná jó dó bɔ Mawu ná bló gbɔn ali Tɔn jí ɔ,́ yě jló ná bló
gbɔn ali yětɔn jí. Bɔ ali e jí tito ɖó te lɛɛ́ sɔ́ agun ɔ́ ɖó égbé ɔ́ nɛ.́ Ma…
Tito ɖó te ɖokpó ɖokpó, ɖě nɔ́ jló gbɔn ali élɔ́ jí, ɖě ɔ́ nɔ́ jló gbɔn ali
énɛ́ jí. Ényí mi nyí Mɛtodísu hǔn, mi ɖó ná nɔ ali élɔ́ jí. Baputísu ɖé
hǔn, ali élɔ́ jí. Plɛsibitelyɛɛ́n, Katolíka ɖé, kpódó kpikpotɔ́ kpó, yě ɖó
tito ɖó te yětɔn yětɔn. Un ɖó nǔɖé sɔ́ ta énɛ ́ ɔ́ ǎ, amɔ̌ nǔ e ɖɔ wɛ un
ɖe ɔ́ nɛ ́ ǎ.
104 Gbɛtɔ́ nɔ́ jló ali tɔn bó ná dó wa nǔ ná, bɔ Mawu ká ɖó ali Tɔn bó
ná dó wa nǔ ná. Bɔ É ɖɔ, “Mi tɔ́ dó ali mitɔn, sitɛńu gbigba ɖé wú, bó
jló ná yí gbe nú ali Ce, ali Gbɛ tɔn ɔ́ ǎ.”

105 Bɔ nǔ ɖokpó e ɖo jijɛ wɛ égbé ɔ́ nɛ.́ É tlɛ ɖyɔ́ kpɛví ɖé vɔv́ɔ́ ǎ. Mi
lin lě do e é bló taɖunɔnú sɔ́ é nú gbɛtɔ́ ɖé nú é jó tɔ e nɔ gba wu
sín sin zinzin mímɛ́ e ɖo agbǎn hun wɛ é ɖé dó, bɔ énɛ́ ɔ́ gúdo ɔ́ é jló
ná yi sitɛńu gbigba e é kun nú éɖée ɖé tó é, bó yi kun sitɛńu ɖé nú
éɖée, kpódó zunkɔ́ nɛ ́ e ɖo agɔ̌ ɔ́ ta bó ɖo sisa byɔ́ mɛ wɛ é kpó, énɛ ́
ɔ́ gúdo ɔ́ bó nɔ́ nu énɛ ́ ɔ.́ Ɖo dandan mɛ ɔ́ nǔɖé jɛ do ɖo mɛ énɛ́ ɔ́ wú
ɖo tamɛ lixo.
106 Bɔ nú gbɛtɔ́ ɖé ká tɔ́ dó lin—linlin e agun ɖé ɖó dó Nǔwlánwlán
ɔ́ wú ɖé wú, nǔ e é ká ɖó ná yí gbe nú Yɛsinsɛn e nɔ ɖe xlɛ ́ ɖɔ
Nǔwlánwlán ɔ́ nyí nǔgbó bó nɔ́ sɔ́ Ɛ dó bló nǔ jɔ nǔ ná nú mi ɔ,́
nǔɖé tíin bó jɛ do ɖo mɛ énɛ́ ɔ́ wú ɖo yɛ lí jí. Énɛ ́ ɔ́ sɔgbe pɛṕɛṕɛ.́
Dódó, Yɛsinsɛn ɔ!́ Mɛ ɖokpó ɖokpó ɖó tínmɛ ɖé dó Mawuxówéma
yětɔn wú, nǔ e mi nɔ lin ɔ́ sɔgbe. Mawu ká ɖó hudó alɔgɔ́ mitɔn tɔn
ǎ. Mawu ɖó hudó tínmɛ mitɔn tɔn ǎ.
107 Mawu wɛ nyí Nǔtínmɛtɔ́ É Ɖésúnɔ tɔn. Mawu nɔ́ ná tínmɛ ɔ́ ali
e jí É—ali e jí É nɔ ɖɔ ɖɔ Émí na bló gbɔn é. Aklúnɔ ɔ́ ɖɔ ɖo bǐbɛḿɛ
ɖɔ, “Wěziza ní tíin,” bɔ wěziza tíin. Énɛ ́ ɔ́ ɖó hudó tínmɛ ɖěbǔ tɔn ǎ.
Nǔ e Mawu wa ɔ́ nɛ.́ É ɖɔ, “nyɔňu ɖo alɔjí ɖé ná mɔ xo,” é mɔ nǔgbó.
Énɛ́ ɔ́ ɖó hudó tínmɛ ɖěbǔ tɔn ǎ. É ɖɔ Émí ná “gba Yɛ Émítɔn kɔn nyi
agbaza lɛɛ́ bǐ jí,” É bló. É ɖó hudó tínmɛ ɖěbǔ tɔn ǎ. Mawu nɔ́ tín Xó
É Ɖésúnɔ tɔn mɛ gbɔn ɖiɖe E xlɛ ́ ɖɔ nǔgbó, kpódó ɖiɖe E xlɛ ́ ɖó alɔnu
kpó, kpódó ɖiɖe E xlɛ ́ ɖɔ nǔgbó kpán jí.
108 Lě e è nɔ ɖe xlɛ ́ ɖɔ gbeyíɖɔ ɖé nyí Mawu tɔn nǔgbó gbɔn ɔ́ nɛ.́
É ɖɔ, “Ényí ɖě ɖo mi mɛ ɔ,́ bó ɖo yɛ li jí alǒ bó nyí gbeyíɖɔ ɔ,́ Nyɛ
Mawu Mavɔmavɔ ná ɖe Nyiɖée xlɛ ́ ɖo nǔmimɔ mɛ, bó ná ɖɔ xó n’i
gbɔn dlɔ̌ mɛ. Bɔ nǔ e é nɔ́ ɖɔ ɔ́ ka nɔ jɛ ɔ,́ hǔn mi ɖi xɛsi n’i; amɔ̌ nú é
má ka nɔ jɛ ǎ ɔ,́ mi ma ka bló ó.”
109 Nǔ ɖokpó ɔ́ wɛ énɛ ́ ɔ́ nyí nú Mawu ɖɔ Xó Tɔn, bɔ gbɛtɔ́ ɔ́ ɖɔ, “Xó
ɔ́ nyí Lě,” bɔ é jɛ gbɔn mɔ̌ ɔ,́ énɛ ́ ɔ́ Mawu wɛ ɖo blǒbló wɛ.
110 Amɔ̌ nú é ká ɖɔ, “Ali élɔ́ jí wɛ, bɔ azǎn lɛɛ́ kó wá yi” ɔ,́ aniwútu
é ká nɔ́ sɔ́ bǐ ée nyí…É nɔ́ dlɛń wɔx̌úxú xovɛ ́ tɔn, ɖo alɔ mɛ, sɛ ́ dó vǐ
lɛɛ́, bó nɔ́ sɔ́ ɛ ɖidó sín yě gɔń; bɔ yědɛɛ lɛɛ́ ká ɖo adɔ kú wɛ. Aniwútu
mi ka na jló ná nu sin sín sitɛńu ɖé mɛ hwenu e tɔ e nɔ gba wu ɔ́
ká ɖo fínɛ?́
111 Ani wɛ ka nyí tɔjɔtɛn Gbɛ tɔn lo? Ani wɛ ka nyí tɔjɔtɛn Gbɛ tɔn
ɔ,́ tɔjɔtɛn e mɛ Sin e nɔ ná gbɛ mɛ nɔ sa sín é? Tɔ e nɔ gba wu ɖé, é
wú wɛ mǐ ná jlɛ ́ Ɛ dó.
112 Din ɔ́ un jló ɖɔ mi ni ɖó kɛń vogbingbɔn e ɖo sitɛńu ɖé kpódó
tɔjɔtɛn ɖé kpó tɛńtin é jí; tɔ e nɔ gba wu é, kpódó sitɛńu gbigba xóxó
ɖé kpó ɖo fínɛ ́ bó gɔ́ kpó nǔvínúví lɛɛ́ kpó, alɔťlɔ lɛɛ́, aglǒběsé lɛɛ́,
nǔvíɖogbɛ lɛɛ́, kpódó kpikpotɔ́ kpó, mi mɔ a.

113 Bɔ tɔ e nɔ gba wu é ɖé ɖíe. Din ɔ́ mi ɖó nukún élɔ́ ɔ́ jí. É nɔ́ kpé
éɖée jí. É byɔ́ ɖɔ mi ni ɖó tito ɖó te ɖaxó ɖaxó lɛɛ́ ɖě bó hɛn akwɛ́
gěgé byɔ́ mɛ ǎ. É byɔ́ ɖɔ mi ni kplá mɛ gěgé byɔ́ mɛ dandan ǎ. É nɔ́
kpé nukún dó mɛ e nyí étɔn lɛɛ́ wú, ee ɖó Yɛ Gbɛ tɔn ɔ́ ɖo yě mɛ, bó
ɖo azɔ̌ wa wɛ é.
114 Mi ɖó kɛń sin e nɔ sa sín mɛ ɔ́ jí, é nɔ́ fá, bó nɔ́ mɛ́ lobo nɔ zin. É
nyí sitɛńu ɖé, nǔ e è sɔ́ dó ɖó tánsun ɖɔhun ée linlin kanɖé, kanɖé wǒ
kplɔń wěma ná é, bó nɔ́ ɖɔ, “Élɔ́ ɔ́ sɔgbe, bɔ énɛ́ ɔ́ sɔgbe, kpódó linlin
lěhun kpó,” bó nɔ́ da akɔ bó nɔ́ sɔ́ mɛ, nú yě bló ɔ,́ bɔ énɛ ́ ɔ́ gúdo ɔ́ bó
nɔ́ sɔ́ ɛ dó so gbɛťa ná ɔ́ wɛ ǎ. É nɔ́ mɛ́ bó nɔ́ zin, Mawuxó macámacá,
bó ɖo Mawu lɔ mɛ gosín wá wɛ. É nyí tɔ jɔ tɔ e nɔ gba wu ɖé.
115 Mi ɖó kɛń jí, nǔbibɛ hlɔňhlɔń tɔn tɔn ɔ́ ɖo xo é ɖésúnɔ tɔn mɛ.
Gbɛtɔ́ sixú wɔ́ ɛ ǎ. Zǐnzín alɔkpa ɖé, ɖo glɔ̌ tɔn, bó nɔ zɔń bɔ é nɔ́ ɖo
sísɛśísɛ ́ yi jǐ wɛ.
116 Un flín hwenu e, ɖ’ayǐ ɔ,́ un nyí tokpɔn zuncɔt́ɔ́ Indiana tɔn é,
un nɔ yi, ɖo Harrison County, ɖo tɔ alɔkpa ɖé tó, tɔjɔtɛn ɖé. É nɔ́
ɖo agbǎn hun wɛ hwebǐnu. Bɔ kpowun ɔ,́ óo, é nɔ́ cí nǔ e xomɛ nɔ
hun hú nǔ bǐ é ɖɔhun. Laglásilinfín ná bó ɖo ayǐ oo, laglási oo, é dó
laglási oo, ɖěbǔ e jɔhun gbɛ́ sɔ é ɔ,́ é nɔ́ kpo ɖo agbǎn hun wɛ; hwenu
e tán lɛɛ́ kpódó sindo lɛɛ́ kpó e gbɛtɔ́ kun lɛɛ́ é, kpódó aglǒběsé lɛɛ́
kpó nǔ bǐ kpó, ɖo hɛnkɛń dɔň bɔ nukún yětɔn mɛ kó húzú laglási,
bó syɛń é.
117 Bɔ énɛ́ ɔ́ ná ɖe xlɛ ́ ɖɔ agunnyíkɔ ɖěbǔ, gbɔn hwihwedó Yɛ ɔ́ tɔn
kpɛví ɖé alǒ jɔhɔn húzúhúzú kpɛví ɖé mɛ ɔ,́ nukún tɔn mɛ ná húzú
laglási. Amɔ̌ Mawu sín tɔ e nɔ gba wu ɔ,́ É nyí—É nyí nǔ ɖokpó ɔ́ sɔ,
égbé, káká sɔýi, é nɔ́ hun agbǎn bó nɔ́ ɖe nǔ lɛɛ́ bǐ sín mɛ bó nɔ́ ɖe e
tɔń kpódó hlɔňhlɔń kpó. Bɔ nǔtí nɔ́ nɔ fínɛ ́ ǎ, ná dó bɛ́ xá ɔ́ nɛ.́ Bɔ nǔ
ɖěbǔ jɛ é mɛ hǔn, é ná sísɛ ́ ɛ sín ali ɔ́ jí.
118 Nǔ énɛ́ ɔ́ nɔ́ ɖo agbǎn hun wɛ mɔȟunkɔtɔn, bɔ un ɖɔ, un jínjɔń ayǐ
ɖo fínɛ ́ gbe ɖokpó, bó lin nǔ kpɔń, “Un ɖi ɖɔ un na ɖɔ xó nú tɔjɔtɛn
énɛ́ ɔ,́ nú hwenu kléwún ɖé kpowun.” Un ɖe gbǎkún ce sín ta, bɔ un
ɖɔ, “Ani tamɛ wɛ xo towe mɛ nɔ gba wɔ̌ sɔ mɔ̌ dó? Ani tamɛ wɛ a ɖo
agbǎn hun wɛ sɔ mɔ̌ dó? Afɔ nyɔ́ ɔ́ zungbɔ lɛɛ́ nɔ́ nu sin towe, ayanu
ɖé wútu wɛ zɔń.”

Ényí é ná kó kpé wú bó ɖɔ xó wɛ ɔ,́ é ná kó ɖɔ, “Éeǒ.”
Un ɖɔ, “Afɔ nyɔ́ ɔ́ un nɔ nu sin towe wútu wɛ zɔń.”
“Éeǒ, mɔ̌ wɛ ǎ.”

119 Un ɖɔ, “É nyɔ,́ ani wɛ ka zɔń bɔ a mɛ̌ sɔ mɔ,̌ bó zin sɔ mɔ?̌ Hǔn
ani—ani wɛ ka ɖo agbǎn hun wɛ, bó nɔ́ zɔń bɔ a nɔ ɖo agbǎn hun
wɛ, bó nɔ́ gɔ́ kpó awǎjijɛ kpó hwebǐnu, bɔ nǔɖěbǔ sixú zɔń bɔ nukún



SITƐ́NU GBIGBA LƐ́Ɛ 21

towe mɛ ná húzú laglási ǎ? A nɔ ɖo sin tún gbɔn jɔhɔn mɛ wɛ, bɔ nǔ
ɖěbǔ ɖe ǎ; sin zinzin.”
120 Ényí é kó kpé wú bó ɖɔ xó nú mì wɛ ɔ,́ mi tunwun nǔ e dotɔ énɛ ́
ɔ́ ná kó ɖɔ é a? É ná kó ɖɔ, “Nɔví súnnu Branham, nyɛ wɛ ɖo agbǎn
hun wɛ ǎ, nǔɖé wɛ ɖo gǔdo ce, bó nɔ́ zɔń bɔ un nɔ ɖo agbǎn hun wɛ.”
Bɔ mɔ̌ wɛ é ɖe gbɔn nú…Xógbe e ma kpé ǎ ɖé wɛ énɛ́ ɔ́ nyí, amɔ̌ mi
tunwun nǔ e ɖɔ wɛ un ɖe é.
121 Bɔ mɔ̌ wɛ é ɖe gbɔn nú nǔnywɛ́ nǔmɛgbingbɔn tɔn e vɔ́ jɔ é ɖé.
Mi sixú hɛn ɛ ɖó te ǎ. É cí do—dotɔ sin tɔn ɖé ɖɔhun ɖo xo mitɔn mɛ,
bó nɔ́ ɖo agbǎn hun wɛ káká yi Gbɛ mavɔmavɔ mɛ. Mi mɔ a, nǔɖé
tíin bó kunkplá ɛ, bɔ mi ɖó nǔɖé bó ná wa xá ǎ. Sindo e gbɛtɔ́ kun lɛɛ́
é sixú húzú laglási, bɔ yě ná ɖo fínfɔń sí te kpódó nǔ bǐ kpó byɔ́ wɛ;
amɔ̌ gbɛtɔ́ e ɖo Tɔjɔtɛn énɛ́ ɔ́ sá mɛ ɔ,́ bó ɖo gbɛ nɔ wɛ ɖo Tɔjɔtɛn énɛ́
ɔ́ mɛ ɔ,́ zǎn kéze wɛ! Gbeɖé, é byɔ́ ɖɔ mi ní nɔ te te kpɔń jǐ tɛn ɔ́ mɛ
tɔn lɛɛ́ kpódó fínfɔń sí te tɛn ɔ́ mɛ tɔn lɛɛ́ kpó ǎ. Mi ko gɔ́ kpó É kpó.
“Un na ná ɛ tɔjɔtɛn Gbɛ tɔn ɖé, ɖo xo tɔn mɛ, bɔ é ná ɖo agbǎn hun
wɛ.” Nǔɖé ɖ’É mɛ, bó nɔ́ fá gbebǐgbe, bó mɛ́ bó zin. É nyí Mawuxó
macámacá ɔ́ ɖo ayi mitɔn kpódó nu mitɔn kpó mɛ, bó ɖo Éɖée ɖe xlɛ ́
wɛ ɖɔ nǔgbó wɛ, bó ɖo xó ɖɔ dó ta É ɖésúnɔ tɔn mɛ wɛ. Jǐ ɖo jija wɛ
oo, laglásilinfínjí ɖo jija wɛ oo, ɖěbǔ e gbɛmɛ ɖe gbɔn ɔ́ kan mì ǎ, mi
kpo ɖo xomɛhunhun mɛ ɖó Yɛsinsɛn ɔ́ ɖo fínɛ ́ bó ɖo agbǎn hun wɛ.
É wɛ nyí Hlɔňhlɔń e ɖo hwlǎhwlá ɔ́ é. Mi ɖó kɛń jí. Óo, nǔbibɛ tɔn
ɖo xo tɔn mɛ.
122 É nɔ́ ná éɖée, vɔňu, nú mɛɖěbǔ e jló ná nu bó zán sin tɔn é. Din
ɔ,́ mi nɔ bló vogbingbɔn, bó nɔ́ ɖɔ lě ǎ, “É nyɔ,́ din ɔ́ un ɖó ná nɔ́ yi
Mɛtodísu lɛɛ́ gun mɛ kpowun ɖó Mɛtodísu wɛ un nyí, nú fínfɔń sí te.
Un ɖó ná yi dě, amɔ̌ (ényí) un ɖó ná yi Pantekotísu lɛɛ́ tɔn ɖé mɛ ɖó
Patekotísu fínfɔń sí te blótɔ́ wɛ un nyí wútu.” Má ɖɔ nú mi, nú mi ɖó
dotɔ Sin tɔn e ɖo sin ɖe tɔń wɛ nɛ́ ɔ,́ Tɔjɔtɛn nɛ́ ɔ,́ nú mi ɖo sin nu wɛ
ɖo fínɛ ́ ɔ,́ vogbingbɔn ɖě ɖe ǎ, mi nɔ ná nǔɖěbǔ e ɖo dǐndín wá yi
wɛ é. Mi ná ɖo gbesisɔ mɛ bó ná dó ná nukúnɖíɖó Gbɛ tɔn Katolíka
ɖé, Gbagbɔńɔ ɖé, Jwifu ɖé, mawumaɖitɔ́ ɖé, alǒ nǔɖěbǔ e é nyí é.
Mi nyí ɖo nǔgbó mɛ, bó ɖó Nǔɖé ɖo mi mɛ ɖo nǔgbó mɛ, bɔ é wɛ ɖo
mɔ̌ bló wɛ.
123 Mi ɖó kɛń nǔ ɖěvo jí ɖo wǔ tɔn, é byɔ́ ɖɔ mi ní xo sin tɔn ǎ.
É byɔ́ ɖɔ mi ní dun sin tɔn, bó xo sin tɔn wá jǐ ǎ. Un ko mɔ énɛ́ ɔ́
dín sɔ mɔ̌ bɔ é kó ci mì, è nǎ ɖo nǔɖé sín sin xo wá jǐ wɛ; è nǎ ɖo
asán gěgé xo wɛ, bó ná ɖo lǐnlɔń jɛ dě jɛ dě wɛ, alǒ—alǒ wěmatlɛt́lɛ ́
wɔbuwɔb́ú gbɔn toxo ɔ́ mɛ, kpódó kpanuxwlɛ ́ ɖaxó ɖaxó lɛɛ́ kpán,
“Súnnu ganxixo ɔ́ tɔn.”
124 Súnnu ganxixo ɔ́ tɔn ɖokpó géé wɛ ɖe, bɔ énɛ́ ɔ́ wɛ nyí Jezu
Klísu, Mɛ e nyí nǔ ɖokpó ɔ́ sɔ, égbé, káká sɔýi é. Wɛndótɔ́ ɖokpó

géé wɛ ɖe bó gosín Mawu gɔń wá, bɔ énɛ́ ɔ—́énɛ ́ ɔ́ wɛ nyí Jezu Klísu.
Ɛɛn, nya ce.
125 É byɔ́ ɖɔ mi ní xo sin Élɔ́ ɔ́ tɔn wá jǐ, alǒ mi ní dun sin Tɔn wá do
ǎ. Alǒ, é nyí ǎ, é byɔ́ ɖɔ mi ní tɔ́ d’É wú ǎ. Mi ní vɛ ́ kó sɔ́ Ɛ kpowun,
vɔňu. Amǐ. “Nyɛ wɛ nyí Tɔjɔtɛn e mɛ Sin e nɔ ná gbɛ mɛ ɔ́ nɔ sa sín
é; mi jó Nyɛ dó, bó yi kun sindo ɖé lɛɛ́ nú miɖée.” Din ɔ́ é byɔ́ ɖɔ
mi ní xo sin Tɔn, bó xo sin Tɔn, bó dun sin Tɔn, lobo tɔ́ d’É wú, bó
kun I ǎ, bó wá nǔ ɖěvo ɖěbǔ ǎ. É byɔ́ ɖɔ mi ní sɔ́ sin Tɔn kpowun
wɛ, vɔňu.
126 Mi ɖó hudó mawuwúnywɛńǔdóxó e gbɛtɔ́ dó wá ɖěbǔ tɔn ɖi
sinxwínúkíja ɖɔhun ɖé, ɖěbǔ lɔ ǎ, bó ná dó ɖɔ nǔ e ná gbɔn Élɔ́ ɔ́
mɛ dín é, nǔ e Élɔ́ ɔ́ wa é nú mi ǎ. Ɖěbǔ ǎ. Mawuwúnywɛńǔdóxó
wěmakplɔńkplɔń tito ɖó te tɔn e gbɛtɔ́ dó wá é ɖé, sinsɛn hwɛjijɔ mɛ
ɖésúnɔ tɔn tɔn ɖo lě mɛ, ɖo lě mɛ, alǒ sitɛńu sinsɛn tito ɖó te ɖé tɔn
tɔn; mi ɖó hudó tɔn ǎ. É byɔ́ ɖɔ é ní nɔ fínɛ ́ ǎ. Mi sɔ́ nǔkíja ɖé ɖó Énɛ́
ɔ́ nu hǔn, É ná kó zé nyi dó jɔhɔn mɛ. É ɖó nǔɖé bó ná wa xá ɛ ǎ. É
kpé éɖée jí! Hlɔňhlɔń Mawu tɔn wɛ ɖo lǐnlɔń yi jǐ byɔ́ Gbɛ ɔ́ mɛ wɛ.
Nǔ e zɔń bɔ gbɛtɔ́ ɖé ká ná gosín nǔ Mɔȟun kɔn, bó ná dó byɔ́ tito
ɖó te ɖé mɛ ɔ,́ é hú gǎn nǔ e un sixú ɖɔ é. É ɖó hudó sinxwínúkíja
lɛɛ́ ɖěbǔ tɔn ǎ. É ɖó hudó tɔn ǎ. É ɖó hudó bó ná nɔ kan-…é ɖó hudó
bó ná nɔ jǐ tɛn ɔ́ mɛ tɔn lɛɛ́ sín kannu nú gǐgɔ́ tɔn ǎ. É nɔ́ ɖo gǐgɔ́ jí
hwebǐnu. Amǐ.
127 Súnnu ɖé, un nɔ se bɔ yě nɔ́ ɖɔ, “Awakanmɛ kú mì dódó égbé.”
Óo, mɛ ce lɛɛ́ mi!
128 Óo, xomɛ hun mì ɖɔ un ɖo gbɛ nɔ wɛ ɖo Mawu Nukɔn, nǔ lɛɛ́ na
bo ɖo yiyi wɛ ganjí oo alǒ yě gbɔ oo. Éyɛ ́ wɛ nyí Gbɛ ce. Amǐ. Éyɛ ́ wɛ
nyí Gbɛ mǐtɔn. Éyɛ ́ wɛ nyí Gbɛ ɔ,́ Gbɛ sukpɔ́ tɔn ɔ.́ Ɛɛn, nya ce. Bɔ—
bɔ mi kpɔń nǔ e É nɔ́ dó wa nǔ mǐ é. Éyɛ ́ sín hlɔňhlɔń kpódó mǐmɛ́
kpó ɖo xo É ɖésúnɔ tɔn mɛ. É nɔ́ ɖó hudó sinxixo ɖěbǔ tɔn bɔ é ná
gosín sitɛńu alǒ tito ɖó te ɖěvo ɖěbǔ mɛ ǎ.
129 Mɛɖé ɖɔ, “É nyɔ,́ gbɛv̌í wéma towe ka lo? Nú mǐ ní kpɔń ɖɔ
Baputísu ɖagbe ɖé jɛń a nyǐ a jí. Má kpɔń ɖɔ a ɖǒ wěma a jí.” Alǒ—
alǒ, “…Pantekotísu ɖagbe ɖé…ɖɔ a nyǐ Ɖokpónyínyí…Wenyínyí…
Atɔnnyínyí ɖé a jí.” Alǒ—alǒ “…kpódó kpikpotɔ́ kpó.” Mi mɔ a, É ɖó
hudó sinxixo ɖěbǔ tɔn ǎ. É nɔ́ ɖo yiyi wɛ tɛgbɛ. Ɛɛn.
130 Mi tunwun a, un ɖó sitɛńu xóxó élɔ́ ɖ’ayǐ, un ɖó ná dun sin kɔn
nyi fínɛ ́ bó xo bó xo bó xo, kpódó sinxonú xóxó élɔ́ e nɔ gbɔń sin
é kpó, bó ná dó xwa sin ɔ́ sín fínɛ;́ mi tunwun a, bó ná lɛ ́ dun sin
kɔn nyi mɛ, bɔ è dun kɔn nyi mɛ tlóló ɔ́ kplékplé nǔvínúví lɛɛ́ kpódó
nǔ lɛɛ́ kpó tɔn kó ɖ’é mɛ, bɔ è nǎ xo nǔvínúví lɛɛ́ kpódó nǔ lɛɛ́ kpó

tɔń. Énɛ ́ ɔ́ ɖibla cí lě e fínfɔń sí te tito ɖó te tɔn élɔ́ lɛɛ́ ɖe gbɔn é
ɖɔhun pɛṕɛṕɛ.́
131 Amɔ,̌ é ná cɛ nú Mawu, “Tɔjɔtɛn ɖé tíin bɔ Hun gɔ,́ fí e hwɛhutɔ́
lɛɛ́ nɔ́ lɔń jɛ tɔ ɔ́ mɛ ɖe é!” Mi nɔ sɔ́ yě dó ɖó agun sín mɛ lɛɛ́ ná ǎ; mi
nɔ sɔ́ yě dó ɖó Klísusɛntɔ́ lɛɛ́ ná nú yě wá Tɔ énɛ́ ɔ́ nu.
132 Aniwútu mi ka na jló ná jó Tɔjɔtɛn e mɛ sin e nɔ ná gbɛ mɛ nɔ́ sa
sín é dó, bó ná dó yi nu sin ɖo sinkwíjido mɔȟunkɔtɔn nu gbɔn mɔ?̌
133 È nǎ xo sin ɔ́ wa jǐ ǎ; hlɔňhlɔń Tɔn ɖo xo É ɖésúnɔ tɔn mɛ. É
ɖo hudó xixo ɖě tɔn ǎ, ɛɛn, nya ce, ɖó (Éɖésú) Gbɛ É Ɖésúnɔ tɔn ɖo
Éɖésú mɛ. Lě e nǔkún Mawu tɔn nɔ́ nɔ gbɛtɔ́ sín ayi mɛ gbɔn ɔ́ nɛ.́
Gbɛ Mawu tɔn ɖo mɛ xomɛ, ɖo agun ɔ́ mɛ wɛ ǎ. Ɖo mi mɛ, é ɖo mi
mɛ, midɛɛ lɛɛ́ wɛ nyí mɛ e ɖó kun Gbɛ tɔn ɔ́ ɖo mi mɛ.
134 È ɖɔ̌ Ɛ kpɔń ɖokpó géé ɔ́ nɔ́ ɖu ɖo ayi mɛtɔn jí hú agungán alɔkpa
lɛɛ́ bǐ tɔn. Mi kanbyɔ́ Katolíka yɛhwenɔ ɔ,́ mi kanbyɔ́ Baputísu lɛɛ́, nǔ
ɖěbǔ e é nyí é. È ɖɔ̌ sin ɖaxó fífá élɔ́ e nɔ gba wu ɔ́ kpɔń ɖokpó géé ɔ,́
má ɖɔ nú mi, é nɔ́ ɖu ɖo ayi mɛtɔn jí ɖɔ Nǔgbó wɛ É nyí. Lǐndɔň mitɔn
e xovɛ́ sin é, gbɔn ɖěbǔ ɔ,́ é nɔ́ ɖu ɖo ayi mɛ e sinnugblá sin é tɔn jí,
gbɔn ɖěbǔ. Din ɔ́ ényí sinnugblá má ka sin mi ǎ ɔ…́Baputísu kpɛví élɔ́
ɔ,́ sinnugblá sin ǎ, ná dó bɛ́ xá ɔ́ nɛ;́ amɔ̌ hwenu e sinnugblá sin i ɔ,́
sin ɔ́ nɔ víví ɖo ɖɛ̌ tɔn ta titewungbe tɔn. Énɛ ́ ɔ́ sɔgbe, amɔ̌ sinnugblá
ɖó ná sin mi, “sinnugblá nyɔňá tɔn ɔ,́” ɖi lě e Jezu ylɔ́ énɛ ́ ɔ́ ɖɔ gbɔn
é ɖɔhun. “Nǔ nyɔ́ nú mi hwenu e nǔjlɔj́lɔẃiwa sín xovɛ́ ná sin mi bɔ
sinnugblá tɔn ná sin mi, ɖó mi na gɔ́ xo.” Amǐ. Jezu ɖɔ mɔ,̌ xɔńtɔn.
Ɛɛn, nya ce, Tɔjɔtɛn nyɔňá tɔn wɛ É nyí nú mɛ e sinnugblá sin é.
135 Aniwútu mɛɖé ka na jló ná dyɔ́ Ɛ kpódó tán ɖé kpó? Nɛ̌ mi ka ná
jló ná dyɔ́ tɔ e nɔ gba wu é ɖé kpódó tán ɖé kpó, ée gɔ́ kpó nǔvínúví lɛɛ́
kpódó linlin alɔkpa lɛɛ́ bǐ e gbɛtɔ́ ɖó sín azɔndómɛ lɛɛ́ kpó, ée Mawu
ɖɔ ɖɔ, “È gɔ̌ ɖokpó nú Xó Tɔn ɔ,́ alǒ è ɖe ɖokpó kpo sín Xó Tɔn lɛɛ́ mɛ
ɔ,́ mǐmá mɛtɔn ná nyí ɖiɖe sín Wěma Gbɛ tɔn ɔ́ mɛ” gbɔn?
136 Bɔ nú Mawu ká dó akpá ɖɔ Émí ná ɖe xlɛ ́ ɖɔ Xó élɔ́ nyí nǔgbó ɖo
jijimɛ ɖokpó ɖokpó mɛ ɔ,́ “Midɛɛ lɛɛ́ kpódó vǐ mitɔn lɛɛ́ kpó tɔn wɛ
akpá ɔ́ nyí, kpódó yě mɛ e ɖo zɔga lɛɛ́ kpó, mɛ e Aklúnɔ Mawu mǐtɔn
ná ylɔ́ wá lɛɛ́ é ɔ,́” aniwútu mi ká ná jló ná xo sinxonú tito ɖó te ɖé
tɔn e ko sɔ́ azɔnkwín sín xwe mɔǩpán ɖíe ɖokpóó, kpódó mǎna xóxó
ɖé kpó? Bɔýá ɔ́ mǎna ɔ́ nyɔ́ ganjí ɖ’ayǐ, nǔɖěbǔ sɔ́ ta ɛ ǎ, ɖo Martin
Luther sín azǎn lɛɛ́ mɛ, ɖo élɔ́ ɔ́ sín azǎn lɛɛ́ mɛ kpódó énɛ́ ɔ́ sín azǎn
lɛɛ́ mɛ kpó, kpódó alɔhúzúnúnǔtɔ́ ɖěvo lɛɛ́ kpó, xó ɖěbǔ ɖ’é wú ǎ;
amɔ̌ mǎna énɛ́ ɔ́ kó ja din ɔ́ é kó lín.
137 Nú mǐ ná ɖó kɛń jí ɖo Mawuxówéma ɔ́ mɛ ɔ,́ yě ɖǒ ná nɔ́ yi bɛ ́
gbe bǐ gbe. Yě ɖǒ ná nɔ́ sɔ́ yɔy̌ɔ.́ Nú azǎn tɔn sɛyi kpɛɖé gúdo ɔ,́ é
nɔ́ nyɔ. É nɔ́ sixú nyɔ ma gba hánnyá ǎ. É ɖó ná ɖó nǔvíɖogbɛ ɖ’é

mɛ, alǒ nǔɖé bó—bó ná dó zɔń bɔ é ná nyɔ. Mǐ tunwun ɖɔ mɔ̌ wɛ é
ɖe gbɔn.
138 Bɔ mɔ̌ wɛ tito ɖó te lɛɛ́ ɖe gbɔn! Hwenu e é kó nɔ ayǐ ɖo fínɛ ́ sín
fínfɔń sí te ɖaxó ɖé jí yi ɖě ɔ́ jí ɔ,́ azɔnkwín nɔ́ byɔ́ mɛ bɔ é nɔ́ gɔ́ kpó
nǔvínúví lɛɛ́ kpó, bó nɔ́ cí sitɛńu ɖěɖě e gɔ́ kpó weɖúweɖú lɛɛ́ kpó,
ɖi lě e mǐ kó nɔ́ ylɔ́ ɛ ɖɔ gbɔn é ɖɔhun ɔ,́ nǔvínúví xóxó kpɛví kpɛví
ɖěɖě e nɔ ɖú we ɖo fínɛ ́ lɛɛ́ é.
139 Bɔ nǔ e ɖo tagba nyí ɖo nǔnywɛ́ nǔmɛgbingbɔn tɔn mɛ mɔǩpán
tɔn wú wɛ égbé ɔ́ nɛ.́ Yě nɔ—́yě nɔ́ gɔ́ kpódó weɖúweɖú lɛɛ́ kpó
kpowun, bó nɔ́ ɖo we ɖú wɛ sín ɖě gɔń yi ɖě ɔ́ gɔń, bó nɔ́ gosín
ɖě gɔń yi ɖě ɔ́ gɔń, bó nɔ́ ɖo xɛxó ɖěɖě e ma ɖó Nǔgbó ɖěbǔ ɖo yě
mɛ ǎ lɛɛ́ ɖɔ wɛ. Énɛ́ ɔ́ sɔgbe, bó nɔ́ ɖo we ɖú wɛ bó nɔ́ tɔń sin ɖě mɛ
bó nɔ́ yi byɔ́ ɖě ɔ́ mɛ. “Mɛtodísu wɛ un nyí ɖ’ayǐ; un byɔ́ Baputísu lɛɛ́
mɛ. Katolíka wɛ un nyí ɖ’ayǐ; un yi bó yi húzú lě. Un yi bó yi húzú
mɔ.̌” Weɖúweɖú lɛɛ́ kɛɖ́ɛ ́ wɛ.
140 Óo, mi wɔn nǔ ɔ́ bǐ kpéte, bó wá Tɔjɔtɛn ɔ́ kɔn (Amǐ!), Tɔ e nɔ
gba wu ɔ,́ Klísu Nukɔn ninɔ e ɖo gbɛ sɔýi ɔ́ é! Un ɖi nǔ ɖɔ Éyɛ́ wɛ nyí
Tɔjɔtɛn Gbɛ tɔn e è ma sixú xú ǎ é. Mi ɖo sin dun sín mɛ wɛ d’é jí ɔ,́ é
nɔ́ lɛ ́ húzú yɔy̌ɔ́ d’é jí, bɔ é nɔ́ lɛ ́ fá d’é jí, bɔ é nɔ́ lɛ ́ nyɔ́ d’é jí, bɔ é nɔ́
lɛ ́ víví d’é jí. Xwe gban-nukún-atɔn ɖíe ɖokpóó wɛ un ɖo sinsɛn Ɛ wɛ,
bɔ azǎn ɖokpó ɖokpó nɔ́ lɛ ́ víví hú lě e é ɖe gbɔn sɔ e wá yi é. Kpɔń
gbeɖé ɔ́ un ko nyí…É ɖɔ ɖɔ jí kɔ kún sɔ́ ná xú mi kpɔń gbeɖé ó nú mi
nu Sin élɔ́ ɔ́ nɛ.́ Mi ɖó kɛń lě do e É wa ɖaxó sɔ é jí. Óo!
141 Izlayɛĺi bló lě e mɛ gěgé nɔ́ bló gbɔn ɔ́ égbé, yě jó tɔjɔtɛn e mɛ sin
e nɔ ná gbɛ mɛ ɔ́ nɔ́ sa sín é, bó yi kun sitɛńu lɛɛ́ nú yěɖée.
142 Din ɔ́ bó ná dó ɖɔ wǔjɔmɛ xó nú hwenu kléwún ɖé kpowun ɔ,́ nǔ
e wǔjɔmɛ Mawu tɔn nyí é. Mǐ ɖó sɛn lɛɛ́ kpódó sɛń-bɔdéwú lɛɛ́ kpán,
“Bɔ nú mi ma ka jlɛ ́ yi bǎ élɔ́ mɛ ǎ ɔ…́Un ɖó nǔjlɛḱpo sinsɛn li jí tɔn
ɖé; nú mi ma jlɛ ́ yi bǎ énɛ́ ɔ́ mɛ pɛṕɛṕɛ ́ ǎ ɔ,́ mi ɖó ná bló dandan,
mi sixú byɔ́ mɛ ǎ,” kpódó kpikpotɔ́ kpó. Amɔ̌ Mawu nɔ́ hwlɛń mǐ gán
gbɔn wǔjɔmɛ gbla mɛ, gbɔn nǔjlɛḱpo ɖé gbla mɛ wɛ ǎ. Mi mɔ a? Amɔ̌
Mawu ɔ,́ bó ná dó ɖɔ wǔjɔmɛ xó din ɔ,́ lě e élɔ́ ɔ́ wá jɛ gbɔn pɛṕɛṕɛ ́ ɔ,́
è nu sin sín Éyɛ́ mɛ ɔ,́ sín nǔjlɛḱpo élɔ́ mɛ ɔ…́
143 Nǔ hlún ɖɔ, Izlayɛĺi ɖo nǔ hlún ɖɔ wɛ. Mi ɖó nukún jí, É ɖɔ, “Un
na lɛ ́ ba jǒnɔ mi.” Mi ɖó kɛń jí ɖo Nǔwlánwlán ɔ́ mɛ. Mi ɖó kɛń jí, É
ná dó yě kpɔń, bó ná lɛ ́ ba jǒnɔ yě. Izlayɛĺi e ɖo nǔ hlún ɖɔ wɛ, ɖo
Xu Vɔvɔ ɔ́ tó ɔ,́ è da ɛ ɖɔ é ní xwedó E gbɔn Ejípunu lɛɛ́ sín sin e húzú
tánsun ɖɔhun lɛɛ́ mɛ, bó ná nyí togun e ɖo éɖée sí é ɖé. Kannumɔ wɛ
yě nyí ɖ’ayǐ. È da yě bónú yě ná wá dɔň bó ná dó nyí togun e ɖo éɖée
sí é ɖé, kpódó É kpó. Mi tɔń bó gbɔn Xu Kúkú ɔ́ mɛ, Xu Kúkú ɔ;́ Xu
Vɔvɔ ɔ,́ tema, mi tɔń bó gbɔn énɛ́ ɔ́ mɛ, bó ná dó yi byɔ́ gbětótló ɖé mɛ,

bó ná dó hɛn klánklán ɖé wá yě kpódó nǔvlɛt́ɔ́ ɖěɖě e ɖo tíntɛńkpɔń
wɛ bó ná dó vlɛ ́ ɛ, adagbigbo mɛ vo lɛɛ́ é kpó tɛńtin.
144 Óo, nǔ e hɛn tagba wá ɔ́ nɛ.́ Ɖokpó ɖokpó yětɔn kú ɖo gbě-…,
alǒ, ɖo—ɖo xu ɔ́ mɛ pɛṕɛṕɛ,́ Falawɔɔ́n kpódó ahwangɔnu tɔn kpán.
Yě mɔ gbɛtɔ́ nyínyí lɛɛ́ ɖo zɔnlin ɖi wɛ gbɔn Hlɔňhlɔń dábaɖa gbla
mɛ, hǔn yě jɛ gǔdo bó tɛńkpɔń bó ná dó vlɛ ́ énɛ ́ ɔ,́ ma ɖó mǐmá ɖo
ɖɛxodómɛjí ɔ́ mɛ. Bɔ hwenu e yě bló ɔ,́ yě dɔn. Nǔ jlɛ ́ dó nǔ wú agbaza
mɛ tɔn wɛ.
145 Súnnu ɖé tɛńkpɔń bó ná dó wa mɔ̌ ɔ,́ bó tɛńkpɔń bó ná dó vlɛ ́ nǔɖé
ɔ,́ hǔn é ɖo nǔ jlɛ ́ dó nǔ wú agbaza mɛ tɔn ɖé bló wɛ dó Klísusɛntɔ́
adodwé ɖé wú nɛ.́
146 Nɔví ce Ɛndunu ɖo fínɛ ́ tunwun mɔ.̌ Mi yi Bombay dɔň bɔ mi
ná mɔ mɛ lɛɛ́ ɖo fínɛ,́ Ɛndúu lɛɛ́ kpódó kpikpotɔ́ lɛɛ́ kpán, bó nɔ́ mlɔ́
hunjɛń lɛɛ́ jí kpódó…bó nɔ́ ɖi zɔnlin gbɔn gohwɛ lɛɛ́ jí bó—bó nɔ́ ɖi
zɔnlin gbɔn myɔ mɛ, bó ná dó ɖe nǔ e yě sixú wa xlɛ,́ kpódó nǔ ɖi…
Súnnu ɖé ɖo zungbó mɛ fínɛ ́ sín vlɛv́lɛ ́ agbaza mɛ tɔn wɛ énɛ́ ɔ́ nyí, é
nɔ́ ɖó mɔ̌ wa wɛ bó ná dó sá vɔ̌ ɖé nú vodún tɔn.
147 Mǐ nɔ́ mɔ énɛ́ ɔ́ ɖo gbɛ̌ sinsɛn tɔn lɛɛ́ bǐ mɛ, nǔvlɛv́lɛ ́ agbaza mɛ
tɔn lɛɛ́, mɛɖé ná ɖo tíntɛńkpɔń wɛ bó ná dó cí ɖě ɔ́ ɖɔhun. Kpɔńdéwú
ɖokpó géé wɛ ɖe bɔ mi ná ɖi, énɛ ́ ɔ́ wɛ nyí Jezu Klísu, Ée nyí Xó ɔ́
ɖ’ayǐ é. Bɔ énɛ́ ɔ́ gúdo ɔ́ nú Mawuxó ɔ́ wá mi gɔń ɔ,́ é ná nyí gbɔn ali
ɖokpó ɔ́ jí.
148 Bɔ Mawu ká kplá yě yi to e sín akpá è dǒ é ɔ́ mɛ tlɔlɔ, gbɔn
ɖěbǔ. Yě mɔ, mɔ̌ ɖokpó ɔ,́ sindo ɖokpó ɖokpó, hwenu e yě jɛ ali gbɔn
gbětótló ɔ́ mɛ ɖo tomɛyiyi yětɔn mɛ din ɔ,́ hwenu e yě klán gúdo é ɔ,́
yě wá mɔ ɖɔ sindo ɖokpó ɖokpó wɛ xú, nú yě.
149 Bɔ mi ná mɔ nǔ ɖokpó ɔ,́ nɔví súnnu, nú mi jɛ ali nú tomɛyiyi élɔ́
xweyǐgbe To e sín akpá è dǒ ɔ́ mɛ. Mi ná mɔ hɔn lɛɛ́ ɖo súsú. Ɖi lě
e mawuxójlátɔ́ kpɛví élɔ́ ɖɔ gbɔn é ɖɔhun, Anglikáan ɖé, alǒ nǔɖěbǔ
é nyí ɖ’ayǐ é, bɔ, nǔ nukɔntɔn ɔ́ mi tunwun a, agun tɔn nya ɛ tɔń.
Mi mɔ a, ényí é bló bɔ mɛ gěgé sɔ mɔ̌ mɔ Yɛsinsɛn ɔ́ yí jɛń wɛ ɔ,́ xó
tɔn fó nɛ.́
150 Bɔ mǐ…bɔ Izlayɛĺi mɔ nǔ ɖokpó ɔ,́ ɖi kpɔńdéwú lɛɛ́ ɖɔhun, ɖo
tomɛyiyi yětɔn mɛ xweyǐgbe to e sín akpá è dǒ ɔ́ mɛ. Sindo lɛɛ́ bǐ ɖo
xúxú. Ɛɛn, tomɛyiyi yětɔn ɖo tónúsise mɛ nú Xó Tɔn e sín akpá è dǒ
ɔ,́ tomɛyiyi yětɔn, ɖo sindo lɛɛ́ mɛ, yě mɔ ɖo xúxú. Din ɔ́ yě mɔ ɖɔ è
kún sixú nɔ sindo—sindo lɛɛ́ kan nu, nú tomɛyiyi ɔ́ ó.
151 Bɔ ényí mi ná yi tomɛ ɖo tónúsise mɛ nú Mawuxó ɔ,́ bó ka ná
tɛńkpɔń bó byɔ́ élɔ́ ɔ́ mɛ bó byɔ́ énɛ́ ɔ́ mɛ ɔ,́ mi ná wɔ́ ɖɔ sindo ɖěbǔ
ɖo gbɛ ɔ́ mɛ bó ná sixú dɛ ɖ’É nu ǎ. Ɖokpó vɔv́ɔ́ ɖe ǎ. Mɛ ɖokpó wɛ

mi nyí. Mawu nɔ́ kplá mi gbɔn ali e jí É jló ná kplá mi gbɔn é. Énɛ́ ɔ,́
mǐ wá mɔ nǔ ɖokpó ɔ́ égbé, bɔ sindo lɛɛ́ bǐ xú.
152 Amɔ̌ akpádídó ɔ,́ nǔgbó wɛ tɛgbɛ, nú Mawu e ná hɛn akpá Tɔn
ɖó te nú togun Tɔn é. É dó akpá ɖɔ Émí ná ná nǔ e sín hudó yě ɖó lɛɛ́
é bǐ, hǔn É wa mɔ.̌ Ɖo sindo vɔťɔ,́ xúxú lɛɛ́ tɛńtin, mi ni vɛ ́ kó lin nǔ
d’é wú kpɔń; kpódó Izlayɛĺi e ɖo nǔ hlún ɖɔ wɛ é kpó, ɖo axéko ɔ́ jí,
ɖo tomɛyiyi yětɔn mɛ! É ylɔ́ mɛsɛntɔ-́mɛkplátɔ́ Tɔn, gbeyíɖɔ Mɔyízi
ɔ,́ jɛ hɛnkɛń ɖo akpá ɖokpó, bó hun tɔjɔtɛn e mɛ sin e nɔ ná gbɛ mɛ
nɔ sa sín é ɖé, gbɔn Só e wú è zin nǔ dó é ɖé gbla mɛ, bónú ví Tɔn
ɖěɖě e ɖi nǔ lɛɛ́ ní má dɔn ó.
153 Éhɔńmɛ din ɔ,́ énɛ ́ ɔ́ nɔ́ ɖɔ wǔjɔmɛ xó, nú nyɛ. Mǐ jɛ xá ǎ. Lě e mǐ
wa nǔ gbɔn é, lě e mǐ nɔ gbɛ gbɔn é, mǐ jɛ xá ǎ.
154 Amɔ̌ Mawu, éhɔńmɛ din ɔ,́ ɖi zǎnzǎn din ɖo fí pɛṕɛṕɛ ́ ɔ,́ mi kpɔń,
Mɛtodísu lɛɛ́, Baputísu lɛɛ́, Plɛsibitelyɛɛ́n lɛɛ́, katolíka lɛɛ́, kpódó mɛ
bǐ kpán, bɔ É hun Tɔjɔtɛn ɖé. Eblée 13 ɖe xlɛ ́ ɖɔ nǔgbó wɛ élɔ́ ɔ́ nyí,
ɖɔ É nyí nǔ ɖokpó ɔ́ sɔ, égbé, káká sɔýi. Hǔn é—é xlɛ ́ ɖɔ nǔgbó wɛ é
nyí, Jǎan 3:16, “Ɖó Mawu yí wǎn nú gbɛ ɔ́ sɔ mɔ,̌ bɔ É sɔ́ Vǐɖokpónɔ
Tɔn jó, bónú mɛ e ná ɖi nǔ n’I lɛɛ́ ɖěbǔ ma dɔn ó, lo ɔ́ yě bǐ ní mɔ
Gbɛ mavɔ mavɔ.”
155 Bɔ è zě e yi jǐ ɖó nú gěgé tamɛ zɛňzɛň, ɖó togun ɔ́ ɖo nǔ hlún ɖɔ
wɛ bó ɖo hwɛ hu wɛ, bɔ dan ɖu yě bɔ yě ɖo kúkú wɛ; nú hwɛhuhu
yětɔn lɛɛ́ sín hwɛsɔḱɛmɛ yětɔn, kpódó azɔn yětɔn sín gbigbɔ kpó.
156 Bɔ Tɔjɔtɛn ɖokpó nɛ́ ɔ́ wɛ nyí hunhun nú mǐ égbé, nú hwlɛgán
mǐtɔn kpódó azɔngbigbɔ mǐtɔn kpó, azɔngbigbɔ nukúnta tɔn ɔ.́ “Ɖó
É nyí nǔ ɖokpó ɔ́ sɔ, égbé, káká sɔýi.”
157 Bɔ hwenu e Só e wú è zin nǔ dó gbɔn Mawuxó e sín akpá è dǒ ɔ́
jí ɔ,́ ɖe gbe ɔ,́ É ná sin mímɛ́ zinzin e gba wu é; é nyí—é nyí ɖěe húzú
tánsun ɖɔhun, bó ɖó azɔnkwín ɔ́ wɛ ǎ, amɔ̌ Mawu Ɖésúnɔ sín Nukɔn
ninɔ. Sin mímɛ,́ bɔ é hwlɛń yě mɛ e nu lɛɛ́ é bǐ gán. Din ɔ́ mǐ tunwun
ɖɔ nǔgbó wɛ énɛ́ ɔ́ nyí, ɖó mǐ kó xa ɖo Akɔjijɛ Xóxó ɔ́ mɛ, ɖi akpajlɛ ́
ɖé ɖɔhun.
158 Din ɔ,́ é byɔ́ ɖɔ mi ní dun sin tɔn, bó xo sin tɔn, bó byɔ́ mɛ, bó
yi yɛhwenɔ gleta bó ná dó kplɔń lě e è nɔ zán gbɔn é ǎ. Yě ná ɖɔ lě
e è nɔ zán ɛ gbɔn ɔ́ nú mi ɖo fínɛ,́ mi mɔ a, “Óo, é nyɔ,́ midɛɛ lɛɛ́ ɔ,́
ényí mi mɔ Yɛsinsɛn ɔ́ yí ɔ,́ mǐ ɖi nǔ nú énɛ́ ɔ,́ amɔ̌ hǔn mi—mi bló
gbɔn lě.”
159 Amɔ,̌ mi mɔ a, nǔɖé nɔ́ kpa acɛ ná ǎ. Midɛɛ lɛɛ́ wɛ nɔ zán Yɛsinsɛn
ɔ́ ǎ; Yɛsinsɛn ɔ́ wɛ nɔ zán mi, mi mɔ a. Mi mɔ a, midɛɛ lɛɛ́ wɛ ǎ, midɛɛ
lɛɛ́ wɛ ɖó ná zán Yɛsinsɛn ɔ́ ǎ; Yɛsinsɛn ɔ́ wɛ nɔ sɔ́ mi d’así. Nǔníná
ɖé nɔ́ nyí nǔɖé bɔ mi nɔ sɔ,́ ɖi jǐví ɖɔhun, bó nɔ́ kpa nǔwlánnú ɖé ná

ǎ. Mi ná sɔ́ miɖée jó nú Mawu wɛ, bó ná ɖe miɖée sín ali ɔ́ jí bónú
Yɛsinsɛn ɔ́ ná sixú zán mi.
160 Mi ɖó kɛń jí, é byɔ́ ɖɔ yě ní xo sin tɔn bó dun sin tɔn ɖěbǔ ǎ, é ká
byɔ́ ɖɔ yě ní kanbyɔ́ kpɔń gbeɖé ǎ ɖɔ, “Din ɔ́ nɛ ̌ mǐ ká ná zán sin élɔ́
gbɔn?” Ɖó, yě tunwun lě e yě ná zán gbɔn é. Kɔ xú yě. Yě tunwun nǔ
e yě ná sɔ́ dó wa ná.
161 Bɔ mɔ̌ wɛ é ká ɖe gbɔn nú súnnu alǒ nyɔňu, ɖěbǔ, ma kan un-ɖi-
nǔ alǒ agunnyíkɔ e tɔn é nyí é. Ényí kɔ Mawu tɔn xú i ɔ,́ é byɔ́ ɖɔ é
ní kán wezun lɛ ́ kɔ yi yɛhwenɔ gleta, ɖi lě e nɔví súnnu Aglikáan, alǒ
nɔví súnnu Blitaníki élɔ́ bló gbɔn é, sɔ zǎn mɛ, é byɔ́ ɖɔ é ní lɛ ́ kɔ yi
kanbyɔ́ lě e, Anglikáan lɛɛ́ sín agun, lě e é ɖó ná zán nǔníná ɖaxó e é
ɖó é, xóɖiɖɔ dó gbɛ tɛnmɛ tɛnmɛ lɛɛ́ mɛ, kpódó lě e é ná wa lě gbɔn
é kpó ǎ. Yě ná kó ɖe e tɔń kpódó afɔkpo kpó, ná dó bɛ́ xá ɔ́ nɛ.́ Mi mɔ
a? Kɔ xú i, hǔn Mawu gɔ́ ɛ kpowun. Xó ɔ́ bǐ jɛń kó nɛ́ ɖo fínɛ.́ Kɔxúmɛ
wɛ, bɔ énɛ ́ ɔ́ gúdo ɔ́ É nɔ́ gɔ́ mɛ kpowun.
162 É byɔ́ ɖɔ mi ni ɖó acɛkpikpa ɖěbǔ, ɖɔ mɛɖé ní ɖɔ nǔ e è nǎ sɔ́ wa
ná ǎ. Mawu nɔ́ kplá mɛ ɖokpó ɖokpó ɖo a—ali e jí É jló ɖɔ mi ní gbɔn
é. Mi nyí mɛ—mɛ ɖokpó, mi ɖésú. Akpáxwé Mawu tɔn ɖé wɛ mi nyí.
Mɛɖěbǔ sixú sɔ́ tɛn mitɔn ǎ. Bɔ ɖěe è wa gbɔn ɖé ɖe bɔ é ná byɔ́ ɖɔ
mi ní yi mɛɖé gɔń, bó ɖɔ din ɖɔ, un ɖó ná “bló lě ná,” alǒ un ɖó ná
“bló mɔ̌ ná” ǎ. Éeǒ, nya ce. Mawu nɔ́ zán ɛ lě e—lě e É jló gbɔn é. Nú
kɔ xú mi ɔ,́ mi gbɛ ́ tunwun vɔv́ɔ́ ɖɔ è nɔ nu sin.
163 Bɔ nú kɔ xú mi zǎnzǎn din hǔn, mi nu sin Tɔn, nǔ e mi ɖó bó
ná wa ɔ́ bǐ jɛń kó nɛ.́ Mawu ná ali ɖé nú kɔxúmɛ yětɔn, ví ɖěɖě e
kɔ xú lɛɛ́ é bó ná dó ɖó mǐmá xá É ɖésúnɔ vɔňu. Bɔ Mawu ná ali ɖé
nú súnnu ɖokpó ɖokpó kpódó nyɔňu ɖokpó ɖokpó kpó zǎnzǎn din,
mɛ e xovɛ ́ ɖo sinsin wɛ bɔ kɔ ɖo xúxú wɛ é. Afɔ nyɔ́ ɔ́ mɛ ɖé lɛɛ́ ɖo
ayǐjínjɔń ɖo fí, bɔ yě ká kó mɔ hwlɛngán yí ǎ. Mɛ ɖé lɛɛ́ ɖo ayǐjínjɔń
ɖo fí bó kó ɖibla mɔ hwlɛngán yí.
164 Mɛ ɖé lɛɛ́ ɖo fí, bó ɖo ayǐjínjɔń ɖo fí ɖi agun ɔ́ sín mɛ lɛɛ́ ɖɔhun,
mi jló ná wá nǔjlɔj́lɔ,́ amɔ̌ mi ɖo sindo ɖé sín sin nu wɛ. Yě ná ɖɔ
Nǔgbó élɔ́ lɛɛ́ nú mi kpɔń gbeɖé ǎ.
165 Nǔ ɖokpó géé e ɖe, bó ná dó wá ɔ,́ é wɛ nyí ɖɔ è nǎ sɔ́ akpádídó
Mawu tɔn bó wá Tɔjɔtɛn énɛ́ ɔ́ tó, énɛ ́ ɔ́ É ná gbɔ kɔxúmɛ ɔ.́ “Mɛ e ná
nu Tɔjɔtɛn élɔ́ sín sin ɔ́ kɔ sɔ́ ná xú i kpɔń gbeɖé ǎ.”
166 Mi ɖó kɛń lě e—lě e É ɖe Éyɛ—́Éyɛ́ sín mɛ e mɔ sin élɔ́ yi é lɛɛ́
gbɔn é, gbɔn wǔjɔmɛ gbla mɛ, bɔ é nyí gbɔn tito ɖó te ɖé alǒ sitɛńu
wěmakplɔńkplɔń tɔn ɖé gbla mɛ wɛ ǎ. É nɔ́ ɖe xlɛ ́ ɖɔ Xó Émítɔn nyí
nǔgbó, bó nyí nǔ e nɔ́ ná Gbɛ mɛ é ɖé. Mɛ nabí wɛ ɖo fí bó tunwun
ɖɔ émí mɔ Gbɛ yí hwenu e émí sɔ́ Xó énɛ́ ɔ́ kpódó sin Tɔn kpán é, ɖɔ
émí tunwun kpowun ɖɔ émí mɔ Gbɛ yí?

167 Mi nú mǐ ná sɔ,́ é nyɔ,́ ɖi kpɔńdéwúníná ɖɔhun, kpɔńdéwú ɖěvo
kpowun, alǒ we, bɔ énɛ́ ɔ́ gúdo ɔ́ un na fó ɖo hwenu kléwún ɖé
kpowun mɛ. Un—un ɖó ná ɖó kwín énɛ́ ɔ́ ɖo fíɖé. Amɔ̌ mi ɖó kɛń
jí. Un kpo ɖo xó ɖɔ wɛ kpowun wɛ, amɔ̌ un ɖó linlin tɔn bó ná bló ǎ.
Mi kpɔń, mi nú mǐ ná sɔ́ mɛ we ɖé kpowun, ɖi kpɔńdéwú ɖé ɖɔhun.
168 Mi nú mǐ ná sɔ́ nyɔňu e ɖo sitɛńu Jakɔb́u tɔn ɔ́ tó é, tɔ e è kun
é ɖé. Fínɛ ́ ɔ́ é ɖo ayǐjínjɔń ɖo fínɛ.́ Nǔ e nyɔňu ɔ́ tunwun ɔ́ bǐ jɛń kó
nɛ,́ é wɛ nyí sitɛńu élɔ́ tó e é nɔ́ wá dun sin ɖe é. Bɔ ɖo fínɛ ́ bó gán jɛ
sɛt́ɔ ɔ́ wú ɔ́ é mɔ, ɖo nǔmimɔ gblagada kpɛví ɔ́ mɛ ɖo fínɛ,́ Súnnu ɖé
ɖo ayǐjínjɔń ɖo fínɛ,́ Jwifu ɖé. Bɔ éyɛ ́ ká nyí Samalíinu, Sicáa toxo ɖé
wɛ. Bɔ mǐ wá mɔ ɖɔ Súnnu élɔ́ ɔ,́ Jwifu élɔ́ ɔ,́ ɖɔ xó e è nɔ yá wǔ ɖɔ ǎ
é ɖé nú nyɔňu élɔ,́ bó ɖɔ, “Nǎ sin Mì má nu.”
169 Lo ɔ́ é ɖɔ, “Mǐ ɖó mɛɖéklánɖóvo-númɛɖé. É má ka—má ka sɔgbe
ɖɔ A nǐ kan nǔ mɔȟunkɔtɔn byɔ́ mì nɛ;́ ɖó Jwifu wɛ nú We, bɔ nyɛ ka
nyí Samalíinu.”
170 É ɖɔ, “Amɔ̌ ényí a ko tunwun Mɛ e ɖɔ xó ná wɛ a ɖe ɔ,́ hwi ɖésú
wɛ ná kó byɔ́ sin Mì, bɔ Un na kó ná sin we bónú a ma lɛ ́ tɔń sin
dun gbé wá sitɛńu élɔ́ tó bó ná dó nu ó; bó ná nyí tɔ sin tɔn e nɔ ɖo
agbǎn hun wɛ ɖo hwɛ mɛ.” Mi ɖó kɛń jí hwenu e é wɔ́ ɖɔ élɔ́ ɔ́ nyí
Nǔgbó ɔ́ é!
171 Din ɔ,́ jɛ nukɔn ɔ,́ gbɛtɔ́ ɖěbǔ sixú kó ɖɔ mɔ.̌ Amɔ̌ é ɖɔ, “Mi nɔ ɖɔ
ɖɔ Jeluzalɛḿu wɛ nyí fí e mawusinsɛn ɖe, bɔ mǐdɛɛ lɛɛ́ ká nɔ́ sɛn ɖo
sɔ́ élɔ́ jí.”
172 É ɖɔ, “Hwlɛngán ɔ́ Jwifu lɛɛ́ gɔń wɛ é gosín. Mǐ tunwun nǔ e ɖi
nǔ ná wɛ mǐ ɖe. Amɔ,̌” bó ɖɔ, “gbɔ nú Má ɖɔ nǔ ɖokpó nú we,” ɖo
xógbe lěhunkɔtɔn lɛɛ́ mɛ, “só élɔ́ jí wɛ ǎ, é ká lɛ ́ nyí Jeluzalɛḿu wɛ ǎ.
Hwe ɔ́ nu ɖo nǎ su wɛ bɔ gbɛtɔ́ ná sɛn Mawu ɖo Yɛ ɔ́ mɛ bó sɛn ɖo
Nǔgbó ɔ́ mɛ, ɖó mɛ mɔhunkɔ lɛɛ́ ba wɛ Tɔ́ ɔ́ ɖe.” É ɖɔ, “Yi kplá asú
towe wá fí.” Mi ɖó nukún jí, fí wɛ é ɖe xlɛ ́ ɖɔ nǔgbó wɛ ɖe. Fí wɛ ɖe
tɔjɔtɛn e tó é ɖe ɔ́ xlɛ.́ Bó ɖɔ, “Yi kplá asú towe wá fí.”

É ɖɔ, “Un ma ɖó asú nɛ.́”
173 É ɖɔ, “Nǔgbó wɛ a ɖɔ.” Mi mɔ a, é cí ɖɔ é ɖo wɛn ɖɔ é sí te dó nǔ
e É kanbyɔ́ ɛ, bó ɖɔ, “Yi kplá asú towe wá” ɔ́ jí ɖɔhun.

É ɖɔ, “Un ma ɖó asú nɛ.́”
174 É ɖɔ, “Nǔgbó wɛ a ɖɔ.” Bó ɖɔ, “Ɖó a ko da atɔɔ́ń wá yi, bɔ mɛ e
kpó hwi kpó ɖo yiyi wɛ din ɔ́ nyí towe ǎ.”
175 Mi ɖó nukún nyɔňu ɔ́ jí, mi kpɔń lě do e é gbɔn vo nú vɔšánú-
xwlémawutɔ́ gbe nɛ́ ɔ́ gbe tɔn lɛɛ́ sɔ é! Vɔšánú-xwlémawutɔ́ gbe
nɛ́ ɔ́ gbe tɔn lɛɛ́ mɔ bɔ nǔ ɖokpó ɔ́ jɛ, bó ɖɔ, “Yɛ nyanya ɖé nɛ,́

nukúndólinlinmɛ ɖé, alǒ—alǒ Bɛluzebúlu ɖé.” Mi mɔ a, yě kpé wú
bó mɔ Xó e ɖo akpá énɛ́ ɔ́ tɔn dó wɛ ǎ.
176 Amɔ̌ nyɔňu kpɛví énɛ ́ ɔ́ tunwun Nǔwlánwlán lɛɛ́ xéɖéxéɖé hú gǎn
vɔšánú-xwlémawutɔ́ lɛɛ́ ɖěbǔ. É ɖɔ, “Mɛɖaxó, un mɔ ɖɔ gbeyíɖɔ wɛ
A nyǐ. Mǐ sɔ́ ɖó ɖě ǎ sín xwe afɔwe ɖíe ɖokpóó, sín Malacíi jí. Amɔ,̌”
bó ɖɔ, “mǐ ɖo ɖokpó ba wɛ, bɔ mǐ nywɛ́ ɖɔ Ɖokpó ja, Mɛsíya ɔ.́ Bɔ
hwenu e Éyɛ́ ná wá ɔ,́ nǔ e É ná wa ɔ́ ɖíe.”

Jezu ɖɔ, “Nyɛ wɛ nyí Mɔ.̌” Amǐ.
177 Mi ka ko ɖó kɛń jí ɖ’ayǐ a, é jó tɔká tɔn dó nyi sitɛńu Jakɔb́u tɔn
ɔ́ tó, bó kán wezun yi toxo ɔ́ mɛ; bó gɔ́ kpódó tɔ e nɔ gba wu é ɖé
kpó! É mɔ ɛ bɔ é xlɛ ́ ɖɔ nǔgbó wɛ bɔ nǔ bǐ vɔ ɖ’é wú, bɔ Éyɛ́ wɛ nyí
Tɔjɔtɛn Gbɛ tɔn énɛ́ ɔ.́ Mi gbɔ nú má sɔ́ ɛ xlɛ ́ mi. É jó énɛ́ ɔ́ dó; hwenu
e é xlɛ ́ ɖɔ Éyɛ ́ wɛ nyí Xó Gbɛ tɔn ɔ́ nǔgbó é. É jó e dó; bó wɔ́ ɖɔ Só
ɖokpó, ée wú è zin nǔ dó ɖo gbětótló ɔ́ mɛ ɔ,́ é xlɛ ́ ɖɔ é ɖo nukɔn tɔn
hwe énɛ́ ɔ́ nu nǔgbó.
178 Mi gbɔ nú má ɖɔ ɖɔ jí, Mawu ɖokpó énɛ́ ɔ́ e ɖo azǎn e ko wá
yi lɛɛ́ mɛ ɔ,́ ée xó mǐ ko ɖɔ sɔ mɔ̌ é ɔ,́ É ɖo fí din; gbɔn nukúnnú-
mɔjɛnǔmɛ mawuwúnywɛńǔdóxó tɔn ɖé gbla mɛ wɛ ǎ, amɔ̌ gbɔn ɖiɖe
xlɛ ́ ɖɔ nǔgbó Tɔn sín nǔtunwuntunwun mɛ ɖésúnɔ tɔn gbla mɛ ɖɔ É
ná gba ɖo azǎn gǔdo gúdo tɔn élɔ́ lɛɛ́ mɛ, Yɛsinsɛn ɔ́ kɔn nyi Agun
Tɔn jí. É nyí “Un nyí ɖ’ayǐ” ɖé ǎ. É kpo ɖo “UN NYÍ” ɔ́ nyí wɛ, din
hwenu, tɛgbɛ.
179 Hwe énɛ́ ɔ́ nu ɔ́ sitɛńu ɔ́ kó dɔn vǐví tɔn bú. Bɔ mɔ̌ wɛ é ɖe gbɔn nú
gbɛtɔ́ ɖokpó ɖokpó e ko jɛ Hlɔňhlɔń Mawu tɔn mɛ, gbɔn yɛhwesinlilɛ
Yɛsinsɛn ɔ́ tɔn gbla mɛ kpɔń é bǐ, tito ɖó te agunnyíkɔ tɔn lɛɛ́ nɔ dɔn
vǐví yětɔn bú. Mi sɔ́ ná jló tánsun sín aglǒběsé lɛɛ́, kpódó alɔťlɔ lɛɛ́
kpó, kpódó nǔvínúví lɛɛ́ kpó, kpódó kpikpotɔ́ kpán ɖě ǎ. Mi ɖo sin
Tɔjɔtɛn e fá bó mɛ́ ɖé tɔn nu wɛ, Mawuxó ɔ,́ bó nɔ́ fá ɖo ganxixo ɖokpó
ɖokpó mɛ ɖo lǐndɔň mitɔn mɛ. Nǔ ɖokpó ɔ́ din, hwenu e è ɖe Xó ɔ́ xlɛ ́
ɖɔ Nǔgbó ɔ́ wɛ é, mi ɖɔḱpɔń bó kpɔń ɖɔ é kún sɔgbe ó a jí.
180 Sɔ mɔ̌ e sitɛńu ɔ́ kó gɔ́ alɔ ganjí, bó gɔ́ alɔ ɖo hwe tɔn nu ganjí é;
amɔ,̌ mi mɔ a, Tɔjɔtɛn Gbɛ tɔn ɔ́ ɖo fínɛ,́ é sɔ́ nyí sɛt́ɔ Jakɔb́u tɔn, nú
sinnunu yɛ li jí tɔn ɖě ǎ. Nǔ e yědɛɛ lɛɛ́ vɛdó ɔ,́ ényí yě nu sin sɛt́ɔ
énɛ ́ ɔ́ tɔn ɔ,́ ani o, é ná kó yi ganjí wɛ sín; amɔ̌ din ɔ́ Tɔjɔtɛn Gbɛ tɔn
ɔ́ Ɖésúnɔ ɖo ayǐjínjɔń ɖo fínɛ.́
181 Din ɔ́ mǐ ɖó hudó tito ɖó te kpódó gbɛťa kpó ɖěɖě e mǐ ɖó lɛɛ́ é
tɔn ǎ. Hwenu vivɔnu tɔn ɔ́ wɛ mǐ ɖe. Bɔ Mawu dó akpá, ɖo hwenu
vivɔnu tɔn élɔ́ mɛ, nǔ e É ná kó wa lɛɛ́ é. Bɔ mǐ mɔ ɖɔ é cɛ, lě e Xó ɔ́
ɖɔ gbɔn é. Mǐ ɖótó súnnu ahwanfunfun hlɔńhlɔń ɔ́ tɔn, bɔ é sí te, bó
ɖo sísɔśísɔ́ wɛ, bó ɖo ɖiɖɔ wɛ ɖɔ, yědɛɛ lɛɛ́ ɔ,́ “Nǔɖé ɖo ná jɛ wɛ.” Mǐ
nɔ́ mɔ ɖo mǐɖée mɛ ɖɔ Yɛsinsɛn ɔ́ ɖo akpá gba nú mǐ wɛ ɖɔ nǔɖé ɖo

ná jɛ wɛ. Mǐ ɖo mimɔ wɛ ɖɔ nǔ bǐ kó ɖo gbesisɔ mɛ. Hǔn, mi jó tito
ɖó te énɛ́ ɔ́ dó bó wá Tɔjɔtɛn ɔ́ tó. Ɛɛn, nya ce.
182 É kó wa azɔ̌ nú linnáwa tɔn, amɔ̌ din ɔ́ é kpan nukɔn Tɔjɔtɛn ɔ́
Ɖésúnɔ gannaganna.
183 Ɖo Jǎan 7:37-38 mɛ ɔ,́ Jezu ɖɔ ɖo gbe e gbe yě nǎ ɖu azavaxwe
ɔ́ fó é (ani wɛ É ká ɖɔ?), “Sinnugblá sin mɛɖé hǔn, ní wá gɔň Ce, bó
wá nu sin.” Ɖo mawuwúnywɛńǔdótɔ́ lɛɛ́ sin gbɛ ̌ ɖé tɛńtin pɛṕɛṕɛ!́
“Sinnugblá sin mɛɖé hǔn, ní wá gɔň Ce, bó wá nu sin. Ɖó lě e
Nǔwlánwlán lɛɛ́ kó ɖɔ gbɔn ɔ,́ kan tɔn mɛ wɛ Sin e nɔ ná gbɛ mɛ
ɔ́ ná sa sín.”
184 Fí e Tɔjɔtɛn e nɔ ná gbɛ mɛ ɔ́ ɖe ɔ́ nɛ.́ Tɔjɔtɛn e togun ɔ́ jó dó
égbé ɔ́ nɛ.́ Ɖó un-ɖi-nǔ ɔ́ wú ɔ,́ yě jó Tɔjɔtɛn e mɛ Sin e nɔ ná gbɛ
mɛ ɔ́ nɔ sa sín é dó. Mi gbɔ nú má sɔ́ Ɛ xlɛ ́ mi. Éyɛ,́ nú nyɛ ɔ…́Un ko
ɖo fífó wɛ.
185 Éyɛ,́ nú nyɛ, wɛ nyí Tɔjɔtɛn nɛ́ e hwlɛń gbɛ Hagáa, kpódó vǐ ɔ́ kpó
tɔn gán, hwenu e yě ɖo ná kú wɛ ɖo gbětótló ɔ́ mɛ é.
186 Un ɖi ɖɔ Éyɛ ́ wɛ nyí Só nɛ́ ɔ,́ ɖo Ezayíi 32 mɛ, Éyɛ ́ wɛ nyí Só nɛ́ e
ɖo fí e jǐ má nɔ́ ja ǎ ɖe é. Éyɛ ́wɛ nyí bibɛtɛn ɖo jɔhɔn ɖaxó hwenu.
187 Zakalíi 13, Éyɛ ́ wɛ nyí Tɔjɔtɛn e ɖo nuvo nú Xwédo Davídi tɔn,
nú hwɛhuhu. Un ɖi nǔ ɖɔ É nyí mɔ.̌ Mi lɔ má ɖi ǎ cé?
188 Ɖo Ɖɛhan 36:9 mɛ ɔ,́ Éyɛ ́ wɛ nyí Davídi sín tɔjɔtɛn Gbɛ tɔn ɔ.́ Éyɛ ́
wɛ nyí Davídi sín Sin e fá lɛɛ́ é, kpódó fí e ama zɔń ɖe é kpó. Éyɛ ́ wɛ
nyí Sin e ɖo tɔhwín ɔ́ tó é, nú Davídi.
189 Ɖo Bǐbɛḿɛ 17 mɛ ɔ,́ Éyɛ ́ wɛ nyí Ablaxámu sín anɔ̌ e è nɔ nɔ ɔ,́ Ɛli
Cadáyi. Amɔ̌ hwenu e gbɛ tɔn kó gosín éyɛ ́mɛ ɔ,́ é kpo ɖo…Mawu ɖɔ.
190 “Súnnu e ko ɖó xwe kanwe ko é, nɛ ̌ nǔ élɔ́ ká ná jɛ gbɔn? Un ko
kpo, asi ce ko kpo, nɛ ̌ nǔ élɔ́ lɛɛ́ ká ná jɛ gbɔn?”
191 É ɖɔ, “Nyɛ wɛ nyí Ɛli Cadáyi.” Din ɔ,́ Ɛli wɛ nyí “ɔ,́” bɔ—bɔ Cadáyi
wɛ nyí “anɔ”̌ bɔ Cadáyi ka nyí xógbe gěgé tɔn, tínmɛ tɔn wɛ nyí “Nyɛ
wɛ nyí Mawu e ɖó anɔ̌ é.”
192 É cí yɛy̌ɛv́í e ɖo adohu jí bó ɖo azɔn jɛ wɛ, bó ba wǔsyɛń tɔn kpo,
bó gán jɛ nɔ tɔn sín akɔń wú bó nɔ anɔ̌ bónú wǔsyɛń tɔn ná lɛ ́ kɔ n’i
é ɖɔhun. Dandan. É má nyí kpowun ɖɔ…Nú é ɖo anɔ̌ nɔ wɛ ɔ,́ é sɔ́
nɔ́ nɔ adohu jí ɖě ǎ. Ɖo nɔ tɔn sín anɔ̌ nu ɔ,́ é nɔ́ jɛ mɛ n’i hwenu e é
nɔ́ ɖo wǔsyɛń tɔn mɔ wɛ é.
193 Bɔ gbɛtɔ́ ɖěbǔ e ka ná sɔ́ akpádídó Mawu tɔn ɖó ayi mɛ, ɖɔ jí,
“Midɛɛ lɛɛ́ tɔn wɛ akpá ɔ́ nyí, bó nyí vǐ mitɔn lɛɛ́ tɔn, káká yi jɛ yě mɛ
e ɖo zɔga lɛɛ́ jí, mɛ e Aklúnɔ Mawu mǐtɔn ná ylɔ́ wá lɛɛ́ é” ɔ,́ mi ni bó
gán jɛ énɛ ́ ɔ́ wú pɛṕɛṕɛ ́ bó nɔ́ anɔ̌ nú mi ná lɛ ́ vɔ́ wǔsyɛń mitɔn mɔ. Vǐ
e ɖo adohu jí é, ɖi nǔ ná! Nǔɖitɔ́ lɛɛ́ tɔn wɛ é nyí.

194 Nú hankpatɔ́ nǔɖitɔ́ ɔ,́ un sixú lin nǔ dó han gěgé e hankpatɔ́ lɛɛ́
mɔ nú mǐ lɛɛ́ é wú. Ɖokpó tíin ɖo yě mɛ bó ɖɔ hwe ɖé nu, É…

Tɔjɔtɛn ɖé tíin bɔ Hun gɔ,́
Sín Emanuwɛĺi kanmɛ,
Hwɛhutɔ́ e lɔń jɛ tɔ ɔ́ mɛ,
Nɔ́ ba hwɛ ɖixó kpo.
Ajotɔ́ xwe kú bó j’awǎ
Nú Tɔjɔtɛn ɔ́ azǎn tɔn gbe;
Nú nyɛ, nǔvɔńɔ é ɖɔhun,
Ní lɛ hwɛ ce lɛɛ́ síin.
Sín hwenu e un ɖi bó mɔ tɔ
Ée wǔ’gblé Towe nɔ ná ɔ,́
Gbɛxɔnúmɛ wǎn yí xóta,
Wɛ ná nyí ce yi kú.

195 Nú nyɛ́ ɔ,́ Éyɛ ́ wɛ nyí Sin Klánklán ɖó vo Xó tɔn lɛɛ́, ée nɔ klán
mi ɖó vo nú nǔ e sí te dó Xó Tɔn jí é bǐ. Tɔjɔtɛn e un ɖi ɖɔ É nyí ɔ́
nɛ.́ Ɛɛn, nya ce. Énɛ́ ɔ,́ Éyɛ ́ wɛ nyí Sin e klán mì ɖó vo nú sitɛńu e
gbɛtɔ́ kun lɛɛ́ é, yi Tɔjɔtɛn e mɛ Sin e nɔ ná gbɛ mɛ nɔ sa sín é ɔ́ tó.
Óo, xɔńtɔn, kpowun wɛ nyí ɖɔ un sixú…Kpowun wɛ nyí ɖɔ mi sixú
yi nukɔn bó yi nukɔn, kpódó nǔ ɖěɖě—ɖěɖě e É nyí nú mǐ lɛɛ́ é kpó!
É wɛ nyí Alufa, Omɛga. É wɛ nyí Bǐbɛ,́ É wɛ nyí Vivɔ. É wɛ nyí Mɛ
e tíin ɖ’ayǐ, bó tíin din, bó ná wá é. É wɛ nyí Davídi sín Ɖɔ kpódó
Aɖiví kpó. É wɛ nyí Sunví Zǎnzǎn tɔn ɔ.́ É wɛ nyí Nǔ bǐ ɖo nǔ bǐ
mɛ nú mì.
196 Bɔ, nɔví súnnu, nɔví nyɔňu, ényí mi ma ko ɖó ée—ée…Bó ɖo sin
sindo kpɛví élɔ́ e gbɛtɔ́ kun tɔn nu wɛ kpowun, gbɛ mǐtɔn bǐ hwenu ɔ,́
nɛ ̌ gbɔn bɔ mi ma ka na jó sindo énɛ́ ɔ́ dó bó wá Tɔjɔtɛn élɔ́ tó ǎ?
197 Mi nú mǐ ná wɛ ta mǐtɔn lɛɛ́ nú hwenu kléwún ɖé kpowun. Kpódó
ta mitɔn lɛɛ́ ɖo wiwɛ kpó ɔ…́[Nɔví nyɔňu ɖé jɛ han ji dó gbe ɖěvo mɛ
jí. Tɛn vɔťɔ́ ɖo kan ɔ́ jí. Mɛɖé ná tínmɛ ɖé—Wěmaɖetɔńtɔ]́…nú nyɛ,
vɔšákpe mɛylɔýlɔ́ ɔ.́ Mɛ nabí lo?
198 Un—un ɖó ciɖaciɖa ɖo wǔ tawun, un—un ɖo mi jí cí wɛ dín, é
zɔń bɔ un já gbɔn wɛn ce jí. Amɔ̌ un ɖi ɖɔ Yɛsinsɛn ɔ́ jló ɖɔ mi ní
mɔ nǔ jɛ nǔ e ɖɔ wɛ un ɖe ɔ́ mɛ. Mi kpɔń, nǔ ɖěbǔ tíin bó ɖo tají ɖo
éhɔńmɛ hú gǎn ɖɔ è nǎ nɔ gbesisɔ mɛ kpódó Mawu kpó ǎ; mi mɔ a,
gbada núɖuɖu mǐtɔn lɛɛ́, nǔ ɖěbǔ e é nyí é, nǔ ɖěbǔ. Aklúnɔ ɔ́ ɖo fí.
Din ɔ,́ azɔn ɖokpó mɔ̌ kpowun wɛ un se énɛ́ ɔ́ ɖo gbɛ ce mɛ, sín hwe
élɔ́ nu ɖokpóó.
199 Din ɔ́ mɛ…mi mɛ e ɖo fí lɛɛ́ é bǐ, é nyí “mɛ nabí” wɛ ǎ. Mi mɛ
e ɖo fí lɛɛ́ é bǐ e jló ná nu sin Énɛ́ ɔ́ tɔn ɔ,́ mi ni vɛ ́ kó sí te xɔ cɛj́ú

ɖokpó géé, nú ɖɛxixo kpowun. Mawu ní xo ɖɛ dó mi jí. Aklúnɔ ɔ́ ní
xo ɖɛ dó mi jí.
200 Din ɔ́ mɛ nabí wɛ ɖo fí, ée—ée ɖo te ɖo fí din, bó jló ná ɖɔ, gbɔn
alɔ zízé yi jǐ gbla mɛ lě, “Mawu, sɛ wá jǐ ce, vɛ ̌ kó gɔ́ mì kpowun,
gbɔ nú má nu sin Tɔjɔtɛn élɔ́ tɔn. Bɔ un ko wa nǔ e sɔgbe pɛṕɛṕɛ ́ ǎ,
amɔ̌ un—un jló ɖɔ A nǐ sɔ́ ɛ kɛ mì. Un jló ɖɔ A nǐ lɛ hwɛ ce lɛɛ́ síin.
Bó gbɔ—gbɔ—gbɔ nú mì, bɛ ́ sín égbé, kpowun…”? Mi vɛ ́ kó kpɔń
kpowun! Mɛ ce lɛɛ́ mi!

Tɔjɔtɛn ɖé tíin bɔ́ Hun gɔ,́
Sín Emanuwɛĺi kanmɛ,
Hwɛhutɔ́ e lɔń jɛ tɔ ɔ́ mɛ,
Nɔ́ ba hwɛ ɖixó kpo.
Nɔ́ ba hwɛ ɖixó kpo,
Nɔ́ ba hwɛ ɖixó kpo;
Hwɛhutɔ́ e lɔn jɛ tɔ ɔ́ mɛ,
Nɔ́ ba hwɛ ɖixó kpo.

201 Hǔn din ɔ,́ mi mɛ e nyí Klísusɛntɔ́ nǔɖitɔ́ lɛɛ́ ɔ,́ mi ko yí gbe nú
Klísu ɖi Mɛhwlɛńgántɔ́ mitɔn tunwuntunwun ɖɔhun, amɔ̌ káká jɛ din
ɔ́ mi ma ko…Din ɔ́ ényí mi ma ko bló ǎ ɔ,́ Tɔjɔtɛn ɔ́ nɛ.́ Ɖokpó géé e
un tunwun ɔ́ wɛ nyí Tɔjɔtɛn e jɔ sín Emanuwɛĺi kan lɛɛ́ mɛ. Din ɔ,́ bɔ
ényí gěgé mitɔn ɖo fí…
202 É cí ɖi xó e ɖɔ wɛ un ɖe zǎn ɖě ɔ́ mɛ dó hɔň kpɛví élɔ́ wú e ɖo
koklóokpó mɛ kpódó koklóo lɛɛ́ kpó é ɖɔhun pɛṕɛṕɛ.́ Bɔ é tunwun nǔ
ɖěbǔ zɛ koklóo lɛɛ́ wú ǎ, amɔ̌ é tunwun ɖɔ nǔɖé tíin ɖo émí wú bó
gbɔn vo nú koklóo lɛɛ́. Bɔ énɛ ́ ɔ́ gúdo ɔ́ nɔ tɔn wá gbě tɔn nya gbé, bɔ
é sú xó sín jǐ. Hɔň sín ylɔ̌ ɖé wɛ é nyí. Mi mɔ a, é ɖó ná nyí hɔň, ná
dó bɛ́ xá ɔ́ nɛ,́ é má nyí mɔ̌ ǎ ɔ́ é ná kó mɔ nukúnnú jɛ ylɔ̌ énɛ ́ ɔ́ wú
kpɔń gbeɖé ǎ. Mi mɔ a, é…
203 Nǔɖé ɖó ná kó tíin ɖo fínɛ,́ è blǒ bɔ é wú kun, é má nyí mɔ̌ ǎ ɔ́ é
sixú ná Gbɛ kpɔń gbeɖé ǎ. Bɔ ényí Nǔkún ɔ,́ Mawuxó ɔ,́ ɖo mi mɛ ɔ,́
Yɛsinsɛn ɔ́ ɖo fí bó ná dó bló bɔ énɛ ́ ɔ́ ná wú kun bó ná sɔ́ Ɛ dó húzú
nǔjɔnǔ nú mi.
204 Mɛ nabí wɛ ɖo fí bó má kó mɔ yɛhwesinlilɛ Yɛsinsɛn ɔ́ tɔn yí ǎ,
mi jló ná zé alɔ mitɔn lɛɛ́ yi jǐ a? Gbɔn fí bǐ, fí bǐ, mi ni vɛ ́ kó nyí
ayiɖowɛnnánɔ titewungbe, ényí mi má kó mɔ yɛhwesinlilɛ Yɛsinsɛn
ɔ́ tɔn yí ǎ, bɔ mi ka jló ɔ,́ mi zé alɔ mitɔn lɛɛ́ yi jǐ. Fíɖěbǔ e mi ɖe é ɔ,́
mi ni vɛ ́ kó hɛn alɔ mitɔn ɖó jǐ, nú hwenu kléwún ɖé kpowun.
205 Din ɔ́ un jló ɖɔ, mi mɛ e ɖo te lɛ ́ lɛ ̌ dó yě bó ɖo yě kpɔń wɛ lɛɛ́ ɔ,́
un jló ɖɔ mɛɖé ní ɖó alɔ tɔn lɛɛ́ yě jí.
206 Un ɖi nǔ tlóló din ɖɔ Yɛsinsɛn ɔ́ ná gɔ́ ɖokpó ɖokpó mitɔn e ɖó
jlǒ Tɔn lɛɛ́ é. Din ɔ́ mi ma nú mi ní lin nǔɖuɖu e ɖo hɛnkɛń dɔň ɖo

kaféenutɛn ɔ́ kpɔń ó. Mi nú mǐ ná lin Nǔɖuɖu élɔ́ e ɖo fí ɔ́ kpɔń. Élɔ́ ɔ́
wɛ nyí Nǔ ɔ.́ Élɔ́ ɔ́ wɛ nyí Gbɛ. Mi mɔ a, élɔ́ ɔ́ wɛ nyí Gbɛ.
207 Din ɔ́ mi lílɛ ́ tlóló, ɖokpó ɖokpó mitɔn, bó sɔ́ alɔ ɖó nɔzo mitɔn
jí. “Bɔ yě sɔ́ alɔ yětɔn lɛɛ́ ɖó yě jí!” Din ɔ́ un jló ɖɔ mi ní xo ɖɛ nú mɛ
nɛ́ ɔ́ e jí mi sɔ́ alɔ mitɔn ɖó…
208 Din ɔ́ mi ma lin tíntɔń kpɔń ó. Mi ma lin nǔ ɖěbǔ kpɔń ó. Mi ní vɛ ́
kó lin, tlóló din, ɖɔ Yɛsinsɛn ɔ́ ɖo fí bó ná dó gɔ́ mɛ ɖokpó ɖokpó. Mi
hun ayixa mitɔn lɛɛ́, mi xwa sitɛńu sin bǐ síin, bó ɖɔ, “Tɔjɔtɛn Gbɛ tɔn
e, wǎ byɔ́ nyɛ mɛ. Gɔ̌ mì, Aklúnɔ Mawu e, kpódó xomɛnyínyɔ́ kpódó
nǔbláwǔkúnúmɛ Towe kpán.”
209 Aklúnɔ Jezu, Tɔjɔtɛn nɛ́ e ma sixú xú ǎ é! Un xo ɖɛ, Mawu, ɖɔ A nǐ
gɔ́ ɖokpó ɖokpó yětɔn. Nú Yɛsinsɛn ɔ́ ní jɛ te ɖo fí. Un xo ɖɛ, Mawu,
ɖɔ mǐ ní wɔn ya nú nǔ bǐ kunkplá nǔ ɖěvo ɖěbǔ; bónú Yɛsinsɛn ɔ́
ní jɛ te ɖo mǐ tɛńtin, din jɔ din, bó ná mǐ Sin Gbɛ tɔn élɔ́ lɛɛ́, vɔňu,
sín fí bǐ. Nǎ bónú é ní nyí mɔ,̌ Mawu e. Hwenu e ée—ée nyí ɖɛ ɔ́
kpódó han ɔ́ kpó ɖo nukɔn yi wɛ, bó blú ɖó kpɔ́ ɔ,́ Aklúnɔ, hwenu e
mǐ tunwun ɖɔ Nukɔn Towe ninɔ ɔ́ nɛ ́ ɔ,́ Mawu Nukɔn ninɔ Towe ɔ,́
mǐ jlǒ ná wá Tɔjɔtɛn ɔ́ tó. Mǐ jló yɛhwesinlilɛ titewungbe, adodwé ɔ́
kpódó Yɛsinsɛn ɔ́ kpán. Aklúnɔ, mɛ élɔ́ lɛɛ́ ɖo ɖɛ xo wɛ Ná. Un xo ɖɛ
ɖɔ, ɖo hwe élɔ́ nu tlóló din ɔ,́ ɖɔ yě ní nyí gǐgɔ́ kpódó xomɛnyínyɔ́
Mawu tɔn élɔ́ kpó. Nǎ bónú é ní nyí mɔ,̌ Mawu e. Se vǐ Towe lɛɛ́ sín
ɖɛ. Nú A nǐ wá mɛ nyínyí yětɔn yětɔn jí, nú Hlɔňhlɔń Mawu tɔn ɔ,́
kpódó Yɛsinsɛn ɔ́ kpó, ní xo cyɔ́ yě jǐ. Nǎ bónú é ní nyí mɔ,̌ Mawu.
210 Kpɔń lě do e mǐ dó kú nú We nú fífá níná ɔ,́ nú Mawu hlɔňhlɔńnɔ
Sɛx́wé tɔn ɔ́ sín Nukɔn ninɔ, ɖo mǐ tɛńtin sɔ é! Ɖo ganxixo hwemɛ
tɔn élɔ́ mɛ pɛṕɛṕɛ ́ ɔ,́ Aklúnɔ, nǎ nǔɖuɖu mǐ! Aklúnɔ, mǐ jló Nǔɖuɖu
e nɔ gosín távo Towe kɔn é. Nǎ nǔɖuɖu mǐ, Aklúnɔ, din jɔ din. Nǎ
Yɛsinsɛn ɔ́ mǐ ɖi nǔɖuɖu ɖɔhun, ɖo gbɛ mǐtɔn lɛɛ́ mɛ. Sinnugblá sin
lǐndɔň mǐtɔn e xovɛ́ ɖo mimɛ wɛ lɛɛ́ é. Ɖi lě e A ko ɖɔ ɖo tínmɛ han
ɔ́ tɔn mɛ gbɔn é ɖɔhun ɔ,́ “Sin ná gba wu ɖo ayǐkúngban fyɔf́yɔ́ jí.”
Gbɔ nú ní jɛ, Aklúnɔ. Gbɔ nú Xó Towe lɛɛ́ ní nyí ɖiɖe xlɛ ́ ɖo vǐ Towe
lɛɛ́ sín ayixa lɛɛ́ mɛ ɖo alɔnu, “Sin lɛɛ́ ɖo ayikúngban xúxú, fyɔf́yɔ́ lɛɛ́
jí.” Mawu Mavɔmavɔ, se mɛsɛntɔ́ Towe sín ɖɛ, bó ná mǐ Ɖɛxodómɛjí
énɛ ́ ɔ.́ Amǐ.

Óo, un yí wǎn nú Je-…
211 Mi ni vɛ ́ kó kpo ɖo kpikpa Ɛ wɛ din. Mi wɔ,́ Yɛsinsɛn ɔ́ ɖo fí. Ényí
mi ma ka mɔ Ɛ yí ǎ ɔ,́ mi wú wɛ é sín.

Un yí wǎn nú Jezu,
“A yí wǎn nú Mì hú lě e mɛ élɔ́ lɛɛ́ yí gbɔn é a?”

…yí wǎn nú Jezu,
Ɖó É tó yí nú mì.
Óo, un yí wǎn…(Mi ní kpa susu nú Mawu!)
Óo, un yí wǎn…(Ényí É ká wá ɖo hwe élɔ́ ɖésú nu

lo?)
Óo, un yí wǎn nú Jezu.
Ɖó É tó yí nú mì.
Nyɛ má ná jó E dó,
Nyɛ má ná jó E dó,
Nyɛ má ná jó E dó,
Ɖó É tó yí nú mì.
Nǔjíwǔ, nǔjíwǔ, Jezu nyí nú mì,
Wěɖexámɛtɔ,́ Gǎn fífánɔ, Mawu Hlɔňhlɔńnɔ wɛ

n’I;
Óo, bó hwlɛń mì, bó hɛn mì ɖo hwɛ winnyá sí,
Nǔjíwǔ Gbɛxɔnúmɛtɔ́ wɛ, kpa Nyǐ…

212 Mǐ ní ji i n’I din!
Nǔjíwǔ, nǔjíwǔ, Jezu nyí nú mì,
Wěɖexámɛtɔ,́ Gǎn fífánɔ, Mawu Hlɔňhlɔńnɔ wɛ

n’I;
Óo, bó hwlɛń mì, bó hɛn mì ɖo hwɛ winnyá sí,
Nǔjíwǔ Gbɛxɔnúmɛtɔ́ wɛ, kpa Nyǐ Tɔn!

213 Mɛ e mɔ mɔ̌ ɖo yěɖée mɛ lɛɛ́ bǐ, mi ɖɔ “amǐ.” [Gbɛǩplékplé ɔ́ ɖɔ,
“Amǐ.”—Wěmaɖetɔńtɔ]́ Óo, alelúya! Un mɔ ɖɔ é kpá mɛ ɖé lɛɛ́ din,
kpódó Yɛsinsɛn ɔ́ kpó.

Un ko bú, è fɔ mì, ɖo hwɛdónúmɛ sí,
Jezu nɔ tún mɛ kan bó nɔ́ hwlɛń gán blěbǔ;
Bó hwlɛń mì, bó hɛn mì ɖo hwɛ winnyá sí,
Nǔjíwǔ Gbɛxɔnúmɛtɔ́ wɛ, kpa…

Mi nú mǐ ná zé alɔ mǐtɔn lɛɛ́ yi jǐ din bɔ ɖo nǔgbó mɛ ɔ́ bó
ná kpa…

Óo, nǔjíwǔ, nǔjíwǔ, Jezu nyí nú mì,
Wěɖexámɛtɔ,́ Gǎn fífánɔ, Mawu Hlɔňhlɔńnɔ wɛ

n’I;
Óo, bó hwlɛń mì, bó hɛn mì ɖo hwɛ winnyá sí,
Nǔjíwǔ Gbɛxɔnúmɛtɔ́ wɛ, kpa Nyǐ Tɔn.

214 Mi yí wǎn n’I a? Óo, é jí wǔ! Mi kpa susu nú Tɔjɔtɛn e gɔ́ kpódó
Hun kpó nɛ́ ɔ,́ fí e hwɛhutɔ́ lɛɛ́ nɔ́ dɔn xɛsi gbɛtɔ́ tɔn bǐ bú ɖe é,
hwɛɖónúmɛ bǐ, bó nɔ́ jɛ kɔ vɔ̌ ɖo Éyɛ́ mɛ kpowun. Alelúya! Óo, mɛ
ce lɛɛ́ mi, énɛ ́ ɔ́ jí wú tlala!

215 Din ɔ́ hwenu e mǐ ná lɛ ́ vɔ́ énɛ ́ ɔ́ ji ɔ,́ mi nú mǐ ná jó Mɛtodísu,
Baputísu, Katolíka, Plɛsibitelyɛɛ́n bǐ dó, nǔ e é nyí é, hwenu e mǐ ná ji
élɔ́ ɔ,́ “Nǔjíwǔ, Jezu nyí nú mì,” mi nú mǐ ní vɛ ́ kó lɛ ́ kɔ bó ná alɔ nɔzo
mǐtɔn, bó ɖó cákácáká xóxó ɖagbe ɖagbe ɖé kpowun. Mi tunwun a,
nyɛ ɔ,́ nǔ e un nɔ yí wǎn ná ɔ́ nɛ.́ É yá, mi nú mǐ ná ji i din hwenu e
mǐ ná bló é.

Óo, nǔjíwǔ, nǔjíwǔ, Jezu nyí nú mì,
216 [Nɔví súnnu Demos Shakarian ɖɔ xó nú Nɔví súnnu Branham ɖɔ,
“Nɔví súnnu Branham, un se xó ɖé dó Togán Johnson wú tlóló din, è
kán wezun xá ɛ yi dotóoxwé ɖó nǔ jɛ jǐ tɔn ɖo hǔn lixo wú, bɔ bɔýá ɔ́
mǐ ɖó ná xo ɖɛ n’i bó xo nú akɔta mǐtɔn.” Mɛɖé ɖɔ, “Mi nú mǐ ná nɔ
te nú cɛj́ú ɖokpó.”—Wěmaɖetɔńtɔ]́

Nǔjíwǔ, Jezu nyí, (énɛ ́ ɔ́ sɔgbe)
Óo, Wěɖexámɛtɔ,́ Gǎn fífánɔ,

217 [Nɔví súnnu Shakarian lɛ ́ ɖɔ xó nú Nɔví súnnu Branham ɖɔ,
“Kɛnklɛń, lɛ ̌ kɛnklɛń, a jlǒ ná jɛ te nú cɛj́ú ɖokpó géé a?” Nɔví súnnu
Earl Prickett kplá gbɛǩplékplé ɔ́ ɖo hanjiji mɛ, Nǔjíwǔ. Tɛn vɔťɔ́ ɖo
kan ɔ́ jí. Gbɛǩplékplé ɔ́ ji Tɔsisa Gbɛ Tɔn Ɖé Ɖe. Tɛn vɔťɔ́ ɖěvo ɖo kan
ɔ́ jí—Wěmaɖetɔńtɔ]́

Mawuxówéma ɔ́ ɖɔ, “Mi xo ɖɛ nú mɛ e ɖo acɛkpikpa mɛ lɛɛ́.”
218 Tɔ́ mǐtɔn e ɖo Sɛx́wé, mǐ ɖo te ɖo hudó vɛńávɛńá ɖé mɛ nú akɔta
mǐtɔn kplátɔ́ ɔ,́ Togán mǐtɔn. É sixú gɔn élɔ́ ɔ́ tunwun, Aklúnɔ, amɔ̌ A
tunwun. Un xo ɖɛ nú Nɔví súnnu Johnson, ɖó é nɔ́ ɖe kúnnu ɖɔ émí
nyí nǔ ɖi nú We tɔ.́ Bɔ, Tɔ,́ nǔjɛmɛjí ɖo hǔn lixo, mǐ mɔ nukúnnú jɛ
mɛ, ɖě wɛ xo e. Un xo ɖɛ, Mawu, hwlɛň gbɛ tɔn gán. Mǐ kó ɖo ée—ée
nyí nǔvɔd́a akɔta tɔn ɖé mɛ tlóló din, gbɔn ɖěbǔ. Bo gbɔ nú Yɛ Towe
ní jɛ te wá jǐ tɔn, Aklúnɔ. Bɔ tlóló din ɔ,́ ɖo dotóoxwé alǒ fí ɖěbǔ e é
sixú kó ɖe ɔ,́ bo gbɔ nú Yɛ Towe ní jɛ te wá Walter Reed Dotóoxwé
nɛ́ ɔ́ bó ɖó alɔ agbaza tɔn wú, bó hwlɛń gbɛ tɔn gán. Aklúnɔ, nya ɔ́ ɖo
zǐnzín ɖé glɔ,́ bɔ zǐnzin ɔ́ hú gǎn nǔ e mɛ mǐ mɔ nukúnnú jɛ é. Hǔn
mǐ xo ɖɛ, Mawu, ɖi nǔɖitɔ́ lɛɛ́ ɖɔhun kpódó ɖi akpáxwé akɔta élɔ́ tɔn
ɖé ɖɔhun kpó, mǐ xo ɖɛ nú mɛkplátɔ́ mǐtɔn, bónú A nǎ ná ɛ gbɛ dó
gbɛ jí, ɖo ganxixo ɖaxó élɔ́ mɛ, ɖo Jezu Klísu sín Nyǐkɔ mɛ. Amǐ. 

Wɛn Nɔví súnnu William Marrion Branham tɔn élɔ́ ɔ,́ Glɛnsígbe mɛ wɛ è jlǎ dó sín
do ɖo Síbígbe zǎnzǎn, ɖo Alǔunsun sín azǎn 23 gɔ́ ɔ́ gbe, ɖo xwe 1965 mɛ, nú Gbɛtɔ́
Ajɔw̌atɔ́ Wɛn Ɖagbe Blěbǔ Ɔ́ Tɔn Lɛɛ́ Sín Gbɛ̌ Akɔta Lɛɛ́ Bǐ Tɔn sín zǎnzǎn nǔɖuɖu ɖo
Ramada sín Alitanɔxwé ɖo Phoenix, Arizona, ɖo Amɛlíka tomɛ, lobɔ è yǐ sín kasɛt́i
kan e jí è yǐ dó é, lobo zín wěma tɔn dó Glɛnsígbe mɛ ma sɛ wǔ xwe ná. Nǔtínmɛ dó
Fɔngbe mɛ élɔ́ ɔ,́ Gbe Mawu Tɔn Yǐɖókanjí Xwé wɛ zín wěma tɔn bó má.

